
SPEAKER  : Riltamte tan i inphal a, tihretheihte i tihtlai bawk 

chuan, i eng chu thim zingah a eng chhuak ang a, i thim mupna chu chhun ang a ni 

tawh ang.                Isaia 58:10. 

Zawhna No. 149-na kan la ang a. Zawhna neitu MLA zahawm tak Pu T. T. 

Zothansanga i lo  sawm ang. A awm  lo maw? A awm loh  chuan 150-na ah kan kal 

thei ta a.  Zawhna  neitu Pu  Lalthanliana, MLA zahawm tak ilo sawm ang. 

PU LALTHANLIANA : Pu Speaker, ka lawm e. Power & Electricity 

Department changtu Minister zahawm tak chhan atan a ka zawhna chu :- 

a) Ramhlun North thlanmuala Transformer CFS Type 500 KVA dt. 

 14.02.2016-a bun October 2017-a lak leh tak daih kha khawiah nge dah a 

 nih? 

b) Lak a nih leh tak daihna chhan kha enge ni? 

SPEAKER   :  Chhang  turin  P&E Minister zahawm tak Pu R.Lalzirliana sawm ila. 

PU R. LALZIRLIANA, MINISTER    :  Pu Speaker, ka lawm e. Zawhna hi lak 

leh tak daih han tih hi a tuar na viau in ka hria a, a bialtupa hian. A dik khawp mai. 

A chhanna  chu- Distribution Transformer Sub-Station, New Secretariat Complex, 

Khatla ah dah a ni. Pahnihna chhanna chu- A dahna tura hmun ruahmanah hian a 

leng tawk lova, dah sawn a ni tih a ni e. 

SPEAKER  :  Zawhbelhna, a neitu Pu Lalthanliana 

PU LALTHANLIANA : Pu Speaker, dahna turah hian a leng lova, 

keiman ‘ka fund in ka lo ti zau dawn em ni’ ka ti a. ‘A ngailo, Department-in fund 

kan nei’ an ti a. Chuvangin ka fund in ka siam  lo chauh a ni a. A hma ami a vai 

pawh khan, ka fund atanga ka siam vek a ni. Chu chu chhuanlam tlingah kei  chuan 

ka pawm lemlo a. Engpawh -nise tun  ami saw a hlui a,  kang pawp pawp mai a, a 

khu leh hluai thin a. Mipui an thlaphang a, an thlamuan theihna turin  a thar tha deuh 

zawk tal laklet leh theih a nih dawn loh pawhin min pe thei em ?   

SPEAKER  : Zawhbelhna dang a awmlo a nih chuan Minister 

zahawm takin chhang sela. 

PU R. LALZIRLIANA, MINISTER : Pu Speaker, 500 KVA 

Distribution Transformer CFS Type-in eng a pek chhuah theih zat chiah pe thei turin 

CFS Type dahna tur hmun ruahmanah hian CFS Type nilo 250 KVA Distribution 

Tranformer 2 dah a ni a. Helaia an lak leh tak daihnaah khan an va dah a ni ang. 

Chuvangin 500 KVA Distribution Transformer CFS Type dah sawn a nih avang 

hian helai area chawmtu Distribution Transformer Sub-station-in electric eng a pek 

theih zatah harsatna engmah an neih hriat a ni lova. 500 KVA Distribution 

Transformer CFS Type hi Aizawl khawpuiah hian hmun 5 ah bun a ni tawh a. 

Chung te chu P&E Department Complex Electric Veng, Aizawl; Rajiv Gandhi 

Stadium Mualpui Salem Veng, Aizawl; Zonuam Thlanmual Chanmari West New 

Secretariat Complex, Khatla tih te a ni a.  

 Helaiah hian harsatna a awm a nih chuan kan lo enzui zel ang a. 

Amaherawhchu tuna a lan danah hi chuan, helaia an sawn leh tak daih pe chhuak 

thei ve chiah tur 2 kha va bun a nih avangin harsatna awm in Department chuan a 

hre lo a ni.   

PU LALTHANLIANA : Pu Speaker, vawikhat chiah khawngaih in. 

Harsatna a awm Department in an hre  lo nain, a harsatna chu 21 January khan a 

kang vak a. A hnu ah vawikhat a khu leh vak a, keipawh min rawn phone a. An 

mangang khawp mai a. E-in-C ka phone a, tichuan ‘kan lo va en ang e’ an ti a. 

Chhuanlam engemaw neuh neuh chu an nei maithei e. Chu chu a ni zawk lo em ni? 

A hlui an rawn dah a, a thalo kha, himlo mipui ti thlaphang theitu kha an dah vang 

ania. A thar tha, kang hluai hluai lo tur chi kha min dahsak thei em ka tihna mai a ni. 

SPEAKER  : Minister-in chhang leh se. 

PU R. LALZIRLIANA, MINISTER : A tira dahna tur  helai ami hi 

siam chu ni se chuan an la sawn daih lo ang a. A tira dahna tur atana an siam a nih 

loh avang leh a leng tawk lova an siam avang khan helai hi maintenance te a theih 

dawn lova. Chuvangin an la sawn mai a nia. Chuvangin khatiang anga harsatna a 

awm a nih chuan kan lo enzui ang e. 

SPEAKER :    An lo enpui dawn a nia, a lawmawm e. Zawhna No. 151-na,  

zawhna hiMLA zahawm tak Pu Lalruatkima leh Er. Lalrinawma hian an intawm a, 

pakhatin zawt mai se. 

PU LALRUATKIMA  : Pu Speaker, ka lawm e. Sports & Youth 

Services Department changtu Minister zahawm tak chhan atan member zahawm tak 

Er. Lalrinawma nena kan zawhna intawm Starred Question No. 151 na : 

a) Sports Policy hi eng vanga nei lo reng nge kan nih?   

b) Tun dinhmunah Sports Policy nei turin hmalakna a awm em? Drafts Sports 

 Policy hi engtikah nge sorkar pawmpuina dil a nih? 

c) Engtikah nge Sports Policy hi kan neih theih ang?  

SPEAKER :    Sports Minister zahawm tak Pu Zodintluanga chhang turin  sawm  

ila. 

PU ZODINTLUANGA, MINISTER    : Pu Speaker, member zahawm tak  

Pu Lalruatkima leh Er. Lalrinawma Starred Question 151-na chhanna chu : 

a) Draft Sports Policy hi kan nei fel tawh. Amaherawhchu central sorkar, 

 Ministry of Youth Affairs & Sports-in National Sports Policy nei tura 

 ruahmanna a rawn siam tak avangin kalpui zel a ni ta rih lo. 

b) Sports Policy nei turin hmalakna a awm. Committee on Draft Mizoram State 

 Sports Policy chuan ni 3.7.2009 khan meeting an nei a, he meeting-ah hian 

 Draft Policy chu pawm a ni a. Amaherawhchu hemi hnuah hian Ministry of 

 Youth Affairs & Sports-in National Sports Policy nei tura ruahmanna a rawn 

 siam tak avangin sorkarah pawh pawmpuina dil a la ni lo a ni. 

c) A chunga chhanna ang hian National Sports Policy hi nghah mek a ni. 

SPEAKER  : Pu Lalruatkima, a felfai viau lo maw? 

PU LALRUATKIMA : Pu Speaker, ka sawi duh chu,  Sports Policy 

neih hlan hi kan nghakhlel khawp mai a. March 20, 2014 te, March 20, 2015 te, 

December ni 8, 2016 te khan Sports Policy chungchang hi Minister zahawm tak hi 

kan zawt tawh a. Chutah chuan Drafts Sports Policy hi sorkar-in a ngaihtuah mek a 

ni tih zelin kan inchhang a. Amaherawhchu tunah chuan National Sports Policy kha 

chhuanlam kan nei leh ta a. Khang angah khan National Sports Policy kan neih tur 

kha sorkar-in a la hre lo reng em ni? Sports Policy a hi a pawimawh a. Thalaite 

infiamna kawnga hma kan sawn zelna tura kawng min kawhhmuhtu a ni a. Tun 

dinhmunah phei chuan incentive cash award te kan han pe a, pawisa kan hmuh that  

loh avangin nau  fa an lo nei hman tawh a. Incentive pawh kha a ni tawh  lo a, 

khatiang te kha a veng thei ang tih ka beisei a. 

  Chuvang chuan National Sports Policy nghah kher hi a tul em ni tih 

ka  kan zawh  belhna a ni. 

SPEAKER :   Dr. Ngurdingliana, MLA zahawm tak. 

Dr. NGURDINGLIANA : Pu Speaker, ka lawm e. Ka zawh duh chu kan 

Minister kaltlangin Pu Speaker. 

Dr. H. NGURDINGLIANA  :  Pu Speaker, hei leh chen infiamna lamah hmsawnna 

kan nei a. Minister-in term tinah, session tinah a rawn chhang tawh a. Sports policy, 

national policy duan angin neih hun lo nghah hret tur a tih rualin heti khawpin hma 

kan sawn laiah  member zahawm tak Aizawl West II bialtu hian a vei fal viau hi a 

lawmawm a, amah pawh infiammi a ni. Minister  hlawhtlinna zawng zawng te  kan 

hre tlang vek a. 

 Tin, Pu Speaker, vawiina zawhna intawm member zahawm tak Tuikum 

bialtu Pu Er. Lalrinawma pawh hian zirna lamah zirtirtu transfer Rules And 

Regulation tih hi a ngaipawimawh em em a. Tin, Aizawl West II bialtu Pu 

Lalruatkima pawh hian Sports Policy hi a ngai  pawimawh em em mai a. Session 

tinah hian an rawn sawi a ni. Heng hi nakinah a tha viau a nih chuan House hi min 

hrilh tlang law law se, eng emaw forum-a hmun hrang hranga sawi loin. Thil tha 

lama hmasawn duh tlang vek kan ni tih kha rawn zawt pahin ka rawn sawi a ni e.  

Ka lawm e.  

SPEAKER    :  Zawhbelhna dang a awm em? A awm loh chuan Minister sawm ila. 

PU ZODINTLUANGA,MINISTER     :     Pu Speaker, i thahnemngaihnaah lawm 

thu ka sawi e. Sports policy hi session apiangin an rawn zawt a, an zawh dan te,  kan 

chhan dante kha question a zirin sorkarah draft sport policy hi chu kan dah a, kan 

ngaihtuah mek a ni tih kha a ni mai a. Kan sawi thin ang khan Pathian leh mipui 

zarah kum 2008-a  sorkar-na kan neih atang khan sports policy hi neih a ngai a ni 

tiin kan hotuten min nawr a. A draft awm sa te kan en a, Committe te pawh din a ni 

a. Sports policy kan pawm tawh hnu khan, Committee-in sorkara pawmpuina dil 

tura hma kan lak mek laiin Ministry of Youth Affairs & Sports  atangin lehkha a 

rawn kal a. National Sports Policy hi neih tur a ni a, chutah chuan kan ngaihdan te, 

state atanga suggestion kan neih ang te kan thawn thla a. Zawhna dang te leh 

correspondent  hrang  hrang te an kal a, state tinin mahni state a  tan leh National 

Sports Policy tana thaa kan hriat ang te kha kan zuk thlen ve a.  

 Sports Policy hi national-in an nei dawn a nih chuan state-in kan lo neih  hi 

tun dinhmunah chuan a fuh ber ang em tih  kan ngaihtuah a ni. A chhan chu 

National Sports Policy a awm khan tha tur leh India ram pum huap tur  policy a nih 

dawn avangin kha sport policy kha kan thlak mai a ni tih  member te ka rawn hriattir 

duh a.  

 Tin, incentive cash award kha Pu Speaker, kan sorkar veleh khan kum thum,  

kum li lo pek tawh loh te kha  Chief Minister leh Finance Minister te zarah clear sak 

an ni a. Tunah hian up to date thei ang berin incentive cash award hi pek a ni a. Tun 

sorkarah hi chuan incentive cash award an dawn leh dawn inkara nau piang chu an 

awm tawh lo turah kan ngai a. Tin, Pu Speaker, zawhna te pawh a rawn awm thin a, 

incentive cash award-ah hian pawisa in va dah tlem ve tun budget-ah hian  tih 

zawhna te leh chanchinbu-ah te pawh mi tam takin an rawn ziak ve a. Pu Speaker, 

he incentive cash award hi token maia dah a ni a. A chhan chu tum kum financial 

year chhung hian kan thalai infiammi ten engzat nge medal an rawn hawn dawna, 

engzat nge sum sen tur hi a hriat lawk theih loh a ni. Chuvang chuan kum tawpah 

kan khai khawm a, a dil hun kan hawng a. Chutah chuan a lo indaihlo a nih chuan 

Finance atangin harsa lo takin kan Finance Minister ten incentive cash award hi min 

rawn release leh mai a. Chung avang chuan tun kan budget-a heti zat chauh an dah 

tih hi chu Pu Speaker, a token maia ka dah tih kha kan rawn chhang nghal a ni e. Ka 

lawm e. 

SPEAKER : Awle, zawhna 152 naah kan kal thei ta a,  Zawhna neitu MLA 

zahawm tak Pu R.L Pianmawia zawhna zawt turin i lo sawm ang. 

PU R.L PIANMAWIA : Pu Speaker ka lawm e. Starred Question  no. 152-na, 

Health & Family Welfare Department changtu Minister zahawm tak  min chhan  

atan : 

a) Darlawn PHC building thar tur sak tumna a awm em? 

b) Thawktu indaihlohna, e.g. Doctor, Health Worker leh Goup ‘D’  sut kian 

 tumna a awm em? 

c) Darlawn PHC-a Medical Officer motor tur engtikah nge pek a nih  ang? 

SPEAKER  :  Health & Family Welfare  Minister zahawm tak Pu Lal 

Thanzara chhang turin i lo sawm ang. 

PU LAL THANZARA, MINISTER : Pu Speaker, member zahawm tak Pu R.L 

Pianmawia zawhna chhanna chu : 

a) Darlawn  PHC building hi sak tura hmalak mek a ni a, sakna tur hian 

 NABARD hnuaiah proposal submit a ni.  

b) Tun dinhmunah chuan Doctor leh Group ‘D’ thawktu indaih lohna hi sorkar 

 lama pawisa indaihlohna avangin sut kian hleih theih a ni rih lo va. NHM 

 hnuaiah erawh chuan Ministry of Health & Family Welfare, Govt of India-in 

 approval min pek ang zelin Doctor-te hi NHM, Mizoram hnuaiah lak mek a 

 ni e.  

c) Darlawn Medical Officer hman tur motor hi tun dinhmunah chuan 

 department-in motor indaihlohna avangin pek mai tur a nei lo. Remchang a 

 awm velah pek tum a ni e. Hei hi tunah central atangin phalna kan hmuh 

 avangin motor engemaw zat kan lei dawn a tun hnaiah. Hengah te pawh hian 

 anni hi pek ve tum an ni dawn a ni. 

SPEAKER  :  Zawh belhna,  zawhna neituin zawt hmasa se. 

PU R.L PIANMAWIA  :  Pu Speaker, ka zawh belhna chu, Health 

Worker hi lak belh mai theih a nih loh pawhin tuna awmsa hmun then thenah hian 

awm thuah te hi a awm ve deuh tho mai a. Session hmasa lama ka zawh pawh khan 

hmun khata awm zat kha tam deuh deuhte pawh a awm ve a ni. Chuvangin,  tuna 

kan neih lohna Clinic Center-  Lungsum, Damdiai, North Khawdungsei, Upper 

Sakawrdai-ahte hian tuna a awmsa atang hian siam rema min dah sak mai dan 

kawng a dap theih ang em tih leh Ratu damdawi inah hian vawi khat kha NHM 

atangin Doctor kan nei tawh a. Amaherawh chu Durtlangah min insawn san a, a 

hnuah kan la nei leh thei lo a. Kan Minister pawh hian namenlovin chumi ami tur 

chu remchang min dap pui thin a. AYUSH Doctor te pawh hi a theih hram chuan 

min dah sak turin ka ngen a. Ani pawhin theihtawpa min tih pui chung hian vawiin  

thlenga kan la hlawhtlin loh chungchangah hian kan Minister chungah ni lo hian 

lawm vak lohna ka nei a. Chu chu Department lama thawktu officer pakhat hian min 

dang tlat mai a. Chuvang chuan hetianga harsatna kan tawh loh nan AYUSH  Doctor 

tal hi dah dan a rang thei ang berin min ngaihtuah thei ang em tih ka zawh belh e. 

SPEAKER  :  Pu K.Lalrinthanga’n zawt hmasa sela. 

PU K.LALRINTHANGA  :  Pu Speaker, Bilkhawthlir PHC-ah khuan kum 

hlui August thla velah khan Doctor kan neih lai kha hna dang a hmuh avangin a in 

sawn ta a. Chuta tang chuan Doctor  kan nei hlei thei ta lo va, Tunah hian Kolasib 

atangin Doctor 1 kar khatah ni khat kal turin order an chhuah a, Health Department-

in programme hrang hrang an nei a, chungah chuan min kal san leh bawk si a, 

Bilkhawthlir PHC-ah thawktu Doctor bakah Nurse indaihlohna a nasa a, zanah 

zankhuaa duty a ngai ve si a, a inthlak tur hi a indaih lo va, damlo khuan khaw 

chhak lam leh khaw thlang lam atangin an rawn pan bawk a. Bilkhawthlir area a lo 

ni bawk a, englai pawh khuan mi 4/5 te khu an awm ve reng thin bawk si a, a 

mangan thlak hle a. Doctor hi NRHM atangin hmanni lawk khan an rawn dah a, 

mahse MIMER lamah hna a lo hmu leh bawk si a, mipuite an mangang hle a. A 

dang min dah sak leh thuai thei ang  em tih  leh  Nurse pawh kha nikum lamah khan 

kan la thar dawn a, kan dah ang chu tih kha kan dawng a. Tin, Bukvannei-a Sub 

Centre-ah Health Worker dah chungchang kha zawhna kan siam a, ‘kan ngaihtuah 

ang chu’ tih kha kan chhanna dawn a ni bawk a. Chungte chu tun hunah hian min 

ngaihtuah sak thei tawh ang  em tiin ka han zawt ve leh a ni e. 

SPEAKER  : Er. Lalrinawma’n zawt leh phawt sela. 

Er. LALRINAWMA  : Pu Speaker, ka lawm e. Ka zawh belhna chu 

tun  dinhmunah  hian PHC Doctor awm lohna hmun eng zatah nge awm tih kha kan 

zawt duh a. Keini Ngentiang khua te pawh kan buai khawp mai, mual tlang hran 

deuh a ni a, hengte hi hnawh khah theihna hnaivai a awm ang em tih kha a ni. Hmun 

eng zatah nge Doctor awm lohna awm tih a ni. 

SPEAKER  : Pu Lalruatkima’n zawt leh law law sela, a tawp nan.  

PU LALRUATKIMA  : Pu Speaker, ka lawm e. Directorate of Health 

Services hnuaiah entitlements of vehicles angin Officer eng zatin nge motor kawl tih 

leh PHC emaw, CHC M.O. te motor kawl lo engzat nge awm? Eng criteria hmangin 

nge motor kawl tur hian ruahmanna siam a nih tih ni sela. (SPEAKER : A zawhna 

hmasa nen khan a inpersan daih mai a….) Pu Speaker, Darlawn PHC kaihhnawih 

tho kha a nia. Pu Speaker, Darlawn  hi  motor pek a ni a. Tuivawl bialtu hi Health 

Deparment hian kan tihsual avangin hmanni khan chhiatna rapthlak tak mai an 

tawng tawh a, chuvangin sorkar pawh hian priority an pek hi an phu in ka hria a, 

mimal tak pawhin ka ngen sak bawk a. Tunah  hian  Bolero 21 lei an tum a, khata 

tang khan priority an lo pe thei lawm ni tih leh motor lei tho, 13
th

 Finance 

Commission incentive grant IMR a pek atanga motor lei, kum 2014-a mini truck 3 

leh medium truck 1 kha he House-ah hian ka zawt ka zawt tawh a, ‘kan lo ngaihtuah 

ang e’ tiin vawiin thlengin chhanna dang kan la hmu lo va, Pu Speaker, hlawhtlinna 

kan la hmu lo a ni. 2014-ah nuai 55 man zet lei a ni a, kan term a tawp mek a, 

chutichung chuan kan motor lei hi kan la hmu lo engnge a awmzia? A bo nge ni tih  

ka  rawn  zawt  tel duh a ni. 

SPEAKER  : Minister zahawm takin a chhan theih chuan chhang se. Tin, 

Member zahawm tak te khanin supplementary hi a pumpui an zawhna main question 

nen khan in relate se la maw. 

PU LAL THANZARA, MINISTER  : Pu Speaker, member zahawm 

tak a zawhna neitu Pu R.L. Pianmawia’n Health Worker te hi hmun thenkhatah 

chuan awm thuah deuh ten tunin an awm a, hmun thenkhatah an awm si lo va, siam 

rem dan a awm em a tih kha, thuah deuh ten tuna awm an awm a nih chuan siam 

rem dan a awm ang a, siam rem kan lo tum ang a. Amaherawhchu, an cover area a 

len dan leh zau dan a zirin hmun thenkhatah chuan 2/3,4 thleng pawha awmna te 

pawh a awm a ni. Tin, Ratu damdawi inah hian Doctor chungchang a rawn sawiah 

khan hei  hi  Officer 1-in a dan tlat theih thil a ni lo a. Tin, Ratu damdawi  in hi 

Doctor awmna tura tih a ni em tih te kan lo enchiang ang a, naktuka ka Demand 

sawi hunah sawi chian kan la tum dawn nia. 

 Member zahawm tak Pu K. Lalrinthanga zawhna Bilkhawthlir PHC-a Doctor 

tih kha ni e,  NHRM atang tein Doctor kan han la a contract-in, hna tha zawk an 

hmu ten leh, in lama awm an duh zawk te in an ban san mai zel thin a. Tunah 

Medical College neih kan tum avang hian MIMER-ah Doctor te hna hrang hrang an 

dil theih ang te dilin an insawn mek zel a, Bilkhawthlir lovah pawh hian eng emaw 

chenah chuan harsatna kan la tawk chho zel mai thei a ni. Sawlaia Medical College 

changtlung tak din kan tum avangin Doctor eng emaw zat sawlaia thawk thei, thawk 

duh zawk an awm avangin, chutih rualin Bilkhawthlir-ah pawh tuna arrangement 

kan siam bak, Kolasib atanga zuk hmui bak hi chu tihngaihna a awm rih lo a ni, Pu 

Speaker. Engpawhnisela, hei hi remchang awmah chuan kan lo chhinchhiah dawn 

nia. Nurse indaihlohna hi tunah reiloteah lak thar a ni dawn a, heta tang hian 

Bukvannei lam te leh Bilkhawthlir lamah te pawh an indaihlohna hi phuhruk kan lo 

tum dawn a ni. MPSC-in Nurse engemaw zat a la dawn a, chumi piah lamah chuan 

Department anga lak kan tum a, amaherawhchu, an lak bak kha MPSC through 

thovin lak ni rawh se an rawn tih tak avangin MPSC through-in hun reiloteah Nurse 

engemaw zat lak kan tum a ni. 

 Tin, member zahawm tak Er. Lalrinawma zawhna kha, engnge ni i zawhna 

kha, Pu Rinawm? (Er. LALRINAWMA : Doctor awm lohna PHC eng zat nge awm 

tih leh eng hunah nge chin fel sak an nih theih ang tih a ni) Doctor awm lohna PHC 

tunah ka hre mai lo va, sawi tak ang khan naktuk lama sawi chian turah kan rawn 

dah ang  a.  Tin, chumi piah lamah chuan heng hmunah te hian dah an nihna turin 

hma kan la dawn bawk a ni. Sorkarah tun atanga reiloteah kan sawi tak ang khan 

MIMER lamah te mamawhna a awm dawn avang  leh chung an hmun ruak kalsanah 

te chuan hnawhkhah a nih theihna turin dilna kan lo siam leh dawn nia. 

 Officer engzatin nge motor kawl tih member zahawm tak Pu Lalruatkima 

rawn zawhna a kawllo eng zat nge awm tih kha amahin a hriat chian ang khan 

kawllo zat leh kawl zat hi chiang zawkin kan rawn siam ang a, naktuka Demand 

sawi hunah kan rawn sawi fiah ang  a, chumi paih lamah chuan a criteria tih zawng 

zawng pawh hi kan lo sawiho a nga. Tin, a rawn sawi ang khan motor hi tunah hian 

eng emaw zat lei tum a ni a, chutah chuan heng a mamawhtute hnenah hian a nihna 

dan ang taka pek kan tum a ni. Headquarters-ah pawh hian CMO ten motor an nei 

tha tawk lo va, tuna Directorate of Health Services-in motor a lei tur atang hian pek 

ve te kan han dil deuh a, amaherawhchu, a remchang lo mai thei. Chuvang chuan 

heng a mamawhtu turte tana kan leina hi a mamawhtu ten an neih theih nan hma kan 

lo la dawn nia.  

 13
th

 Finance Commisiion atanga mini truck leh medium truck lei chungchang 

kha Mizorama a agency hnenah pawisa kan deposit a, amaherawhchu, kan hriat 

angin vanduaina an tawk a, vawiin thleng hian motor an la deliver thei lo va, court-

ah te pawh kal tumin kan han ti thin a, anmahniin, ‘min lo nghak rawh u, kan ti thei 

mai dawn e’ an tih zel avangin tun hun hi thleng kan ni.  Keini pawhin pawi kan ti a, 

a motor hi min pe thei lo a nih pawhin a sum leh pai tala lak let leh dan hi chu 

Department-in kan lo ngaihtuah dawn nia. 

SPEAKER  : A bak kha chu Demand sawi hun atan kan in khek dawn nia. 

Tunah zawhna no. 153-naah kan kal ang  a, a neitu MLA zahawm tak Pu 

Lalruatkima’n han zawt sela. 

PU LALRUATKIMA  : Pu Speaker, ka Starred Question no. 153-na 

Home Minister changtu zahawm tak chhan atan :- 

a) MAP Battalion leh IR Battalion eng zat nge awm? Eng kumah te nge 

 Battalion hi din a nih a, Battalion Headquarters khawiah nge a awm   

 hlawm ? 4
th 

IR Battalion Headquarters hmun tur ruahman fel a ni tawh em?  

 A nih chuan khawi hmunah nge ni a, engtikah nge lungphum a nih? 

b) Battalion tinah hian vacancy post engzat nge awm? Post ruak te eng vanga 

 hnawh khah loh nge a nih?  Hnawh khat turin ruahmanna a awm em? 

SPEAKER   : Home Minister zahawm tak Pu R. Lalzirliana chhang turin i 

lo sawm ang. 

PU R. LALZIRLIANA, MINISTER  :   Pu Speaker, ka lawm e.  

Member zahawm tak Pu Lalruatkima zawhna chhanna : (a) MAP Battalion thum leh 

IR Battalion 5 tunah hian kan nei mek a.  Heng Battalion din kum leh an 

Headquarters awmna chu a hnuai  ami ang hi a ni :- 

Battalion   Din kum  Headquarters 

1
st
 Bn MAP   1974   Armed Veng 

2
nd

 Bn MAP   1987   Luangmual 

3
rd

 Bn MAP   1991   Mualpui, Aizawl 

1
st
 IR Bn   1993   Mualvum, Kawnpui 

2
nd

 IR Bn   2000   Khawzawl 

Battalion   Din kum  Headquarters 

3
rd

 IR Bn   2006   Thingkah, Lawngtlai Dist. 

4
th

 IR Bn   2007   Rengdil, Mamit District 

5
th

 IR Bn   2008   Lungverh, Sakawrtuichhun 

(b) 4
th

 IR Battalion Headquarters tur hi Rengdil, Mamit District-ah ruahman fel 

 tawh a ni a.  Dt. 3.8.2013 khan lungphum tawh a ni. 

 Helaiah hian ka’n sawi belh hlek  duh nghal chu Mamit-ah tunah an awm a.  

Mamit-a an hmun khu a chep deuh avangin khu lai khu SP te hmun a nih loh pawhin 

Company Headquarters atan a tha dawna ngaih a ni.  

(c) Battalion tina vacant post awm zat chu a hnuai  a mi ang hi a ni :- 

  Battalion    No. of Vacancy 

  1
st
 Bn MAP    206 

  2
nd 

Bn MAP    180 

  3
rd 

Bn MAP    156 

  1
st
 IR Bn    328 

  2
nd 

IR Bn    243 

  3
rd

 IR Bn    277 

  4
th

 IR Bn    329 

  5
th

 IR Bn    285 

 Post ruak engvanga hnawh khah loh nge tih hi chu sum leh pai harsatna 

avanga hnawhkhah lohte pawh a ni a.  Tin, IR Battalion hrim hrim hi a din tan tirhah 

hian central suma din a ni a.  Recurring expenditure zawng zawng erawh chu kum 5 

hnuah chuan state in a tum tur a ni a.  A hautak khawp mai tih kha  MLA ten an hriat 

ka ring.  Hnawhkhah tumna a awm em tih hi chu a remchang anga hnawhkhah tum 

zel a ni. 

SPEAKER  : Zawhbelhna, Pu Ruatkima i lo sawm ang. 

PU LALRUATKIMA  :  Pu Speaker, ka zawhbelhna chu kha, vacant 

post kha 2004 a awm a.  Ni e, hnawhkhah kha a har viau a ni maithei.  

Amaherawhchu, tuna kan ram dinhmunah hian hnawhkhah chu a tul a ni tih chu kan 

hre  tlang vek a.  Kan sawrkar hian priority a pe thei ang em tih leh khami bakah 

khan MAP emaw IR Battalion, Women kan han tih, hmeichhe tan Battalion hi din 

tumna a awm em tih ka zawhbelhna ni sela. 

 A dawt lehah chuan Lawngtlai lamah bawk lut leh ila.  Lawngtlai SP 

Transfer Order a chhuak a.  A dah lehna tur, a hnawhkhah lehna tur awm bawk si lo 

kha engnge a chhan?  Transfer Order chhuak si, a thlaktu tur awm si lo lai kha  

engtinnge tih leh Aizawl District Rural SP kha engtik atanga siam tan nge a nih?  

Chuti a nih chuan Aizawl SP kan tih mai, District SP hi khawinge a jurisdiction?  

Engtinnge ram ri a inkham fel dan tih kha ka zawh belh a ni.  

SPEAKER  : Minister-in a chhan theih chuan chhang se, i sawm ang. 

PU R. LALZIRLIANA, MINISTER : Pu Speaker, Lawngtlai District 

SP kha transfer a ni a.  A hnuai  ami ten a ai an lo awh mai ang a.  Chumi chhung 

chuan phai lam atang lo kal turte hi an awm zel a, SP dangte.  Chung chu kan dah 

emaw, helai atanga SP, Mizo ngeite pawh dah tur an awm chuan chungte chu kan 

dah phei mai dawn a ni.  Kha kha thil kalphung pangngai a ni tih kha ka sawi duh a.  

 Tin, Aizawl District Rural SP awm sela tih kha, District hi a lian a, mi pakhat 

han enkawl atan chuan a lian em mai a, tiin Police hotu, kan DCP te khan Rural SP 

kha an lo dah ve ringawt mai a.  Kha kha an tih loh tawp tur ania.  Post creation hi 

chu sorkar  kut a ni a, Finance leh DP&AR te kaltlanga tih tur a ni a.  Khawi atang 

mahin hlawh lakna a awm lo reng reng a.  Tin, Staff pakhat pawh a nei lova, Office 

pawh a nei lova.  Tin, SP te nen khan an thawk rualrem ang em?   Mahni thuneihna 

hi hre vek kan ni a.  Chuvangin kha kha thil tih theih loh a ni a, kan cancel leh vek 

tawh. 

SPEAKER   : Zawhbelhna dang a awm tawh lova.  Zawhna 154-na ah kan 

kal thei ta a.  Zawhna neitu MLA zahawm tak, Dr. K. Beichhua zawt  turin i sawm 

ang. Tin, Pu Lalrinawma nen hian an intawm a.  

DR. K. BEICHHUA   : Pu Speaker, ka lawm e.  Health & Family Welfare 

Department changtu Minister zahawm tak hnena MLA zahawm tak Pu Rinawma 

nena kan zawhna intawm chu : 

(a) Tun dinhmunah Mizoram State Health Care Scheme hnuaiah Corpus 

 Fund cheng engzat nge neih a nih? 

(b) Kum 2014-2015, 2015-2016, 2016-2017, 2017-2018 chhungin damlo te 

 hnenah Health Care Bill cheng engzat nge pek a nih? 

(c) Tun dinhmunah empanelled Hospital te pawisa engzat nge bat sak an 

 nih?  

SPEAKER  :  Health Minister zahawm tak Pu Lal Thanzara chhang turin sawm  ila. 

PU LAL THANZARA, MINISTER    : Pu Speaker, member zahawm tak   

Dr. K. Beichhua leh Er. Lalrinawma te zawhna chhanna chu :- 

a) Corpus Fund hi Finance Department enkawl a nih avangin pawisa a neih zat 

 hi Health & Family Welfare Department in a hriatpui lo. 

b) Kum 2014-2018 chhunga damlo te hnena Health Care Bill pek chhuah dan 

 chu hetiang hi a ni :- 

 2014-2015  `12,35,32,722/- 

 2015-2016  `12,80,26,231/- 

 2016-2017  `16,98,70,390/- 

 2017-1018  `12,76,41,752/- 

 Hei  hi  15
th

  February, 2018  thlenga  record  kan  neih  dan  a  ni. 

c)  Empanelled hospital-ah pawisa bat sak a awm lo, tih a ni e. 

S P E A K E R : Zawhbelhna,  a  neitu  Dr. K. Beichhua. 

Dr. K. BEICHHUA : Pu Speaker, ka zawhbelhna chu Health Care-a 

damdawi in awmna man rate leh surgical charge leh thil dang dang rate hi engtika 

siam nge a nih? Revision hi neih a ni ngai em? Pahnihnaah chuan hospital 

empanelled loh Mizoram-ah hian engzatnge awm?  Pathumnaah chuan Health Care 

kalphung hi siamthat tumna a awm em? Pu Speaker, ka’n zawt law law mai ang a, a 

palinaah chuan Free Drug Policy hi kan sorkar hian a nei em tih hi ka zawhbelhna a 

ni e. 

S P E A K E R : Zawhbelhna  a dang neitu Er. Lalrinawma. 

Er. LALRINAWMA : Pu Speaker, ka lawm e. Corpus fund kha hriat awm 

tak a ni a, mipuite hriatah kan zawt a, finance-ah  pawh  va zawh leh mai awm a an 

zawt lo a nih hmel a. Engpawhnise, corpus fund hi ti pung tura ngenna thlen a ni 

em?   

 Tin, Health Care Bill-ah khan kan han en a vaibelchhe sawm pahnih chuang 

tih te, vaibelchhe  sawm paruk chuang te a lo ni a. Medical Re-imbursement a sorkar 

mi leh sa ten kan bill ringawt hi kum  2016-17  chhungin  vaibelchhe za leh sawm 

pahnih chuang a ni a, hemi han khaikhin chuan Pu Speaker, rilru pawh thlak a 

hlauhawm hle dawn a ni tih ka  sawi duh a. Anni mipui (za a sawmriat) bawr vel in a 

an heti zat chauh a ni mai hian ngaihtuahna tih thui a tha khawpin ka hria. 

Chuvangin, hetilaia empanelled hospital pawisa bat sak a awm lo tih lai pawh hi 

RSBY empanelled Hospital  te  pawisa bat sak a awm em tih kha ka’n zawt duh a. 

 Health Care bik leh RSBY empanelled hospital hi an nei hran em ni? Kan 

zawhna ah khan RSBY empanelled kha neih ve awm tak a ni a. Hemi ka han sawi 

nachhan chu hmannia Committee pakhata kan tel naa an rawn ziah pakhat ah chuan 

tunah hian insurance company pakhat ten empanelled hospital pawisa an bat sak 

nasat lutuk avangin Cashless  facilities  hi an kalpui thei lo tep tawh a ni tih kha a 

rawn ziak a, a hrehawm khawp mai a, chutah chuan tun dinhmunah hian engzatnge 

bat sak an nih tih kha min chhan theih chuan a lawmawm khawp ang. 

S P E A K E R : Awle, Minister zahawm tak sawm ila. A theih chin 

chin kha han chhang teh se. Mahse inzawhna kha a hmasa berah khan a chhang  

tawh a.  

PU LALRUATKIMA : Pu Speaker, tawi te ka lo sawi ve leh lawk. 

Smart card hmanga a thlawna damlo enkawl a RSBY hi tun 1
st
 April Pathianni atang 

hian hman theih tawh loh turin CHC thenkhat ten hriattirna an chhuah a, hei hi 

sorkar-in a hria em? Engvanga mirethei ten tanpuina an dawn ve theih na tura RSBY 

smart card hmang ve thei ta lo nge a nih tih kha rawn zawhbelh a ni. 

S P E A K E R : A changtu Minister zahawm tak Pu Lal  Thanzara 

chhang turin sawm ila. 

PU LALTHANZARA : Pu Speaker, zawhna neitu te Dr. K. Beichhua 

zawhna Health Care a inenkawlna man leh surgical charge te hi engtika siam nge tih 

leh revise tumna a awm em tih hi tunah mai chuan ka chhang thei lo a ni, mahse, a 

chhanna kan rawn pe ang. Empanelled loh hospital engzatnge awm tih pawh hi a 

chhanna kan rawn in ring lova, hei pawh hi kan la chhang leh ang a. Health Care 

kalphung siamthat tumna a awm em tih hi tunah hian a kalphung hi siamthat tum 

mek a ni tih hi ka chhanna chu a ni. 

 Er. Lalrinawma zawhna corpus fund chungchanga chhanna chu Asian 

Development Bank nen an inremna angin Finance Department-in corpus fund hi an 

enkawl a, Scheduled Bank hrang hrangah fixed deposit in an dah a, heng fixed 

deposit-a an dah pung hi quarterly-in Health Care Society hnenah a release thin. 

Fixed deposit rate a hniam tak avang leh Health Care hnuaia bill a pun zel avangin a 

pung tling khawm hian a daih tawh lova. Enrollment fee premium tling khawm 

atangin 2017-2018 khan cheng vaibelchhe thum hman a ni tawh a, heng bakah hian 

cheng vaibelchhe 7.5 chu state budget atangin dawn a ni bawk a. Hetiang ang 

remruatna hian kumin chhung Health Care bill chu pending awm lovin a pek theih 

tawh dawn a ni. Tin, bill pek chhuah hi a pun rualin a hun takah RSBY hman theih a 

nih hian nasa takin min chhawk thin, RSBY-a thlalak ngai emaw smart card chhuah 

thin discuss tlai a nih hian RSBY hmang thei damlo te tih beidawn aiin Health Care 

Scheme hnuaiah bill phal tir an ni thin. Hei hian Health Care bill tam lamah a 

nghawng a, kum 2016-2017 hian RSBY thlalak tlai a nih avangin 1
st
 April hnua 

damlo, smart card la dawng lo leh thla la la lo te kha Health Care hnuaiah bill phal 

tir an nih avangin hemi kum hian Health Care bill hi a sang deuh a ni. 

 Kum 2017-2018 ah erawh chuan renewal a nih angin smart card hlui kha 

policy tan hunah hman theih nghal a ni a, Pu Lalruatkima min rawn zawhna pawh 

kha hemi hian a chhang tel tur ah ngai ila. Smart card hi CHC-ah hman theih loh a ni 

tih kha hei  hi  a chhannaah ka ngai a. Phai lama hospital GNRC Guawahati, Medica 

Superspecialty Hospital, Kolkata; BM Birla hospital Kolkata-ah te hian damlo ten 

man lovin cashless enkawlna an dawng a. Hospital lamin direct-in bill an thehlut a. 

Tin, Health Care Society lamin direct-in hospital-ah an payment a, heng hospital-ah 

te pawh hian a hunbi a pek an ni a ni tih chu Pu Speaker, ka chhanna chu a ni. Ka 

lawm e. 

Dr. K. BEICHHUA  : Pu Speaker, ka zawhna pakhat min la chhan 

loh chu Free Drug Policy siam tumna a awm em tih kha a ni a. Ka zawhna chhan 

chu state dang tam tak hian Free Drug Policy hi an kalpui tawh a ni. 

 Kan ramah hian mirethei tam tak OPD-ah kan inentir a, damdawi min lo 

chawh a, harsa tak  tak lei thei lo tam  tak  an  awm  a  ni. Chutiang chuan mipui 

nawlpui hian harsatna kan tawk a ni.  Chuvangin, kan state hian Free Drug Policy hi 

kalpui ve tawh ila a tha lawm ni  ? tih rilru pu chunga ka zawhna a ni. He policy hi 

kalpui tumna a  awm  em  tih  kha  min  la  chhang  tlat lo, Pu Speaker. 

S P E A K E R : Khawngaih takin member zahawm tak te khanin 

zawhna main question atanga peng ni thei hram se.  A department hnuai  ami a nih 

vang ringawt khan a zavai khan vawi  khata hriat vek kha kan Minister tan pawh a 

har ang. Nakin zel atan pawh a in relate tawk chin ang zel khan zawhna kha neih 

thiam a tha ang e. (Dr. K. BEICHHUA: Pu Speaker, tunah ka zawhna kha chu in 

relate tak a ni. ) A in relate loh nasat zia chu a main question chu Corpus Fund kha a 

ni a. Engpawhnise, Er Lalrinawma khan zawt leh sela, a chhan theih ang tawk chin 

chauhvin a chhang ang. 

Er. LALRINAWMA : Pu Speaker, ka zawhbelhna zawk RSBY empanelled 

hospital-te pawisa kha insurance company-te khan engzatnge a bat sak tih kha min 

la chhang lova. 

S P E A K E R : Awle, a vai khan a chhan theih theih kha Minister 

khan chhang mai sela. 

PU  LAL  THANZARA, MINISTER : RSBY empanelled hospital-ah 

pawisa engzatnge a bat sak tih Er. Lalrinawma zawhna kha naktukah chiang taka 

chhan a ni ang a. Tin, Free Drug Policy kalpui tumna hi a awm thin a, mahse phai 

lam atanga harsatna kan tawh hrang hrang te a awm a, amaherawhchu, in zawm dan 

tur chi hrang hranga hmalakna a awm a. Hemi zulzui hian Chief Minister Free 

Drugs Policy pawh kalpui tum a ni a. Amaherawhchu vawiin thleng hian kan la 

hlawhtlinglo a. Engpawhnise hei hi mirethei zawkte hamthatna tur a nih angin theih 

ang angin hma kan lo la zui dawn nia. 

PU LALRUATKIMA :  Pu Speaker, Minister zahawm  tak khan ka  

zawhna  reng  reng  kha  ‘naktukah’ a ti fai vek ringawt mai a. Efficient government 

kan duh a, accountability kan duh a. He House zahawm tak kaltlangin zawhna kan 

zawt a. ‘Naktukah’ tih vek ringawt kha chu official te pawhin an pui thei a. 

PU LAL THANZARA, MINISTER :  Pu Speaker, zawhna tam tak kha 

Health Department concern loh Finance te a nih avangin a chhanna kha a awm 

khawp mai. 

PU LALRUATKIMA :  Health Department concern engemawzat a 

awm a. Health Department concern vek a ni RSBY te Health Care te hi Health 

Department thil a ni. 

SPEAKER :  Ngawi rawh aw, Minister a din reng lai khan nang chu thu rih 

la, Minister-in chhunzawm se. 

PU LAL THANZARA, MINISTER   :  Pu Speaker, zawhna pui ber 

hian note 3 a nei a, chu chu kan chhang fai vek a ni. Tin, an zawhbelhna te pawh kha 

kan chhang a. Motor chungchang, a interest em em, a zawh thin pawh kha kan 

chhang bawk a ni. Tin, naktukah hian Pathian zara dam tea kan awm a nih chuan ka 

demand kan sawi dawn a. Chutah chuan chhang ta ila a la tlai pawhin ka hre lo. 

SPEAKER :  Aw, naktukah a demand kan sawi dawn a. Zawhna no.155-na 

zawhna neitu MLA zahawm  tak Dr. K. Beichhua sawm ila. 

DR. K. BEICHHUA    :  Pu Speaker, Health & Family Welfare Department 

changtu Minister hnena ka zawhna chu, Medical College din nan central atangin 

state-in pawisa cheng engzatnge a dawn tawh? Cheng engzatnge a hman tawh? 

SPEAKER :  Aw, Health Minister zahawm tak Pu Lal Thanzara chhang 

turin sawm ang. 

PU LAL THANZARA, MINISTER :  Pu Speaker, member zahawm 

tak Dr. K. Beichhua zawhna Medical College din nan Central atangin State in 

pawisa cheng engzatnge a dawn tawh tih chhanna chu Medical College din nan  

` 126,72,00,000.00 central atangin pawisa dawn a ni a. Heta tang hian Department-

ah ` 24,70,00,000.00 allocation hmuh a la ni lo. Cheng engzatnge a hman tawh tih 

chu ` 18,06,71,000.00 hman ral a ni tih a ni e Pu Speaker. 

SPEAKER :  Zawhbelhna. Dr. K. Beichhua. 

DR. K. BEICHHUA     :  Pu Speaker, pawisa kan hmuh zat leh kan hman tawh 

zat a rawn lang a. Chuti a nih chuan Medical College building sak leh thil dang dang 

saw physical achievement tun dinhmunah hian engzatnge ni ta le tih hi pakhatna ni 

ta se. Chiang deuh hlekin ka zawhbelhna pawh hi lo sawi ta ila. MCI-in inspection a 

rawn nei tawh em? MCI norms ah chuan OPD inentir hi nitin damlo 400 tur an ni a. 

Tun dinhmunah sawn nitin damlo engzatnge inentir awm? Khum engzatnge kan 

neih? Tun dinhmunah bed occupancy rate engzatnge? Teaching staff engte  nge lak 

ni tawh? Hna hi eng criteria a lak nge an nih? An hna an zawm tawh em? Equipment 

kan nei tha thawkhat em? Department engzatnge functional-a kan dah tawh? 

Advisory Board meeting leh Managing Board meeting vawi engzatnge neih a nih 

tawh tih ka zawh belh a ni e. Panga chiah chiah a nih chu Pu Speaker. 

SPEAKER :  A panga khan chhang sela. A dang chu a awm thei tawh lo a 

nih chu. A neitu in a khar. Minister zahawm tak sawm ang. 

PU LAL THANZARA, MINISTER : Pu Speaker, Dr. Beichhua zawhna sawlai 

building physical achievement engzatnge ni tawh tih chhanna chu physical 

achievement hi 90% vel, sawmi a hospital building ngau ngauah chuan a nih a 

rinawm a ni. Hemi hi a ziak tak kan nei lo nang a, chu chu kan chhan theih dan a  

ni a. 

 Tin, MCI-in inspection an rawn nei tawh em tih chu an rawn nei fo tawh a. 

Tunah hian engtiklai pawhin inspection rawn nei leh mai tur a beisei reng an ni. 

Damlo engzatnge nitin inentir thin tih hi MCI norms-ah chuan mi 400 a ngaih laiin 

tunah hian mi 200 chuang, a chang chuan 300 te pawh an inentir mek tawh a ni. 

Amaherawhchu helaiah hian MCI norms hi kan phalo a nih pawhin kan population 

te ngaihtuaha inhriatthiam dan te chu awm tura ngaih a ni. Tin, tunah hian khum 

engzatnge awm tih hi khum 300 awm turin tun hnaiah hian hma  lak thar a ni. 

Teaching staff engzatnge awm tih hi chu tah hian a list tlem azawng a awm a. Kan la 

mek zel a, kan la la zo lo a, a chhanna felfai tak tunah hian pek theih a ni rih lo a ni. 

Equipment kan nei tha tawk em tih hi chu kan nei tha tawk a, world class equipment 

te pawh kan nei a. Khawngaihtakin member zahawm  tak i veilam ami te hian a 

hmun saw min va tlawh  sak ve nghe nghe se, helai atang hian Pu Speaker, nangmah 

kaltlangin ka sawm nghal nghe nghe a ni. Advisory Board meeting leh Managing 

Board meeting vawi engzatnge neih a nih tawh tih hi chu a chhanna hi kan lo 

inringlo a. Kan lo inenlet ang a, chhan kan la tum dawn nia, Pu Speaker. 

DR. K.BEICHHUA   :  Pu Speaker ka zawhna min chhan loh a awm tlat mai. 

Teaching staff kan lak ah khan eng criteria nge kan hman? Tuna kan lak Associate 

Professor tura kan lak ang chi te saw Referral Hospital a awm ngei ni rawh se tih te 

a ni a. Chutah chuan Referral Hospital a awm ni lem lo, senior zawk leh senior zawk 

lo pawh thliar hran  loha Referral Hospital a awm sa hmundanga dah a,  hmun  dang 

atanga pawhluh ang chi te saw eng criteria nge ni tih ka zawh belh a ni e. Kha kha 

min la chhang tlat lo. 

SPEAKER :  Minister-in chhang se. 

PU LAL THANZARA, MINISTER :  Pu Speaker, zawh belhna 

chhanna chu sawlaia awm  tura qualified te lak mek an ni. Tin sawlai ami kher saw 

lak an ni hran lo a. Amaherawhchu sawlaia engmah a nih  loh laia tlawmngaia lo 

awm tawh te dil kan awm a  nih chuan preference pek an ni. 

SPEAKER :  Awle. House Leader. 

PU LAL THANHAWLA, CHIEF MINISTER :  Referral Hospital, 

Falkawn leh tuna NEIGHRIMS, Shillong khu 1998 kum tawp lamah khan `40 

crores chuang ve ve a nei kan ni a. Tichuan Meghalaya chuan tunah Shillong-ah 

khuan Mizoram atang pawhin kan pan mup mup tham an siam tawh a ni. 

Amaherawhchu 1998-ah khan kan awmzui ta lo a. Tichuan kan awmloh hlanin tuna 

Falkawn saw tihchhiat lailet der a ni a. 2008-a kan lo kir leh khan kan han chei tha 

leh a. Tichuan tunah sawn mi  tam  takin an chhawr tawh a. 

 Tin, a instrument pawh world class instrument tam tak kan nei a. Medical 

College satliah mai pawh ni lo, Research Centre ni tel tur din kan tum a  ni tunah 

hian. Tin, chumi atan chuan pre-condition pakhat chu Director neih a ni a. Mi 

qualified tak Director kan nei tawh a. Tin, chumi kaihhruaina hnuaiah chuan tunah 

hian hma  lak chhoh mek a ni a. MCI an tih te hian vawi tam tak an rawn tlawh tawh 

a. Surprise visit pawh vawi  hnih vawi  thum an nei tawh a ni. An surprise visit pawh 

a surprise khawp mai. An driver, a hruaitu pawhin an kalna tur kha a hre ngailo a ni.  

 Chutiang khawpa an rawn tih chu a ni a. Mahse chuti chungin kan la inpeih 

chho mek zel a. A chhung lamah hian Medical College hi neilo mah  ila pawi ti lo an 

awm nual chungin chak takin kan pen chho mek zel a ni, Pu Speaker. 

PU LALRUATKIMA :  Pu Speaker khawngaihin Referral Hospital 

chungchangah sawn ni e, thil hriat  fuh  loh palh awm thei a ni a. NEIGHRIMS nen 

hian kan khaikhin fo a, NEGHRIMS hi kan hriat angin 1987-a din a ni a. Society of 

registration, 12
th

 January 1987-a din a ni. Hei nen hian kan compare fo. 

(Interruption) 

SPEAKER   :  House Leader in thu a sawi tawh chuan kha kha a tawpna ni 

hram se, a chhan chu Leader of House kan nei a ni. He House hian Leader a nei, 

chumi leader sawi chu a pawimawh ber, midang kha chu lo in sum rih rawh u aw! 

Zawhna hun a tawp ta a, kan titi chhungin a  lo tawp ta a.  

PU ZODINTLUANGA, MINISTER     :      Pu Speaker, thil pakhat lawmawm 

deuh, i bial te pawh a lo ni thei a, kan sawi lawk ang e. (Speaker : Awle ) Nimin  

PU LALRUATKIMA            : Pu Speaker, kha kha chu sawi a dil hmasak a 

ngai. (Speaker : A dil a, ka phal sak tawh a, lo tibuai suh u,) Ziakin dil a ngai alawm, 

ziakin dil a ngai, (Speaker: Nakinah nangni pawh ka phal sak dawn che u alawm) 

PU ZODINTLUANGA, MINISTER       :     March, ni 26, 2018 nimin khan 

Central Sanctioning and Monitoring Committee, Ministry of Urban development, 

Ministry of Housing and Urban Affairs chuan Mizoram-a urban khaw chhung, 

mirethei in sakna kan dil  kha, chumi Committee chuan vaibelchhe 315.96 min 

approve sak a.   Tichuan 1
st
 instalment atan vaibelchhe 57 release-na order an siam 

a, chungah chuan Pu Speaker, Lunglei tan chhungkaw 2450, Champhai chhungkaw 

2417, Serchhip chhungkaw 1013, Kolasib 890, Mamit 562, Saiha 1590, Saitual 688, 

Hnahthial 759, N.Kawnpui 566, North Vanlaiphai 349, Zawlnuam 399, Biate 173, 

Lengpui 336 te an ni a. Chumi piah lamah chuan Pu Speaker, 2
nd

 DPR kan siam leh 

a, Pu Speaker, khami kha an approve tawh hmasa a ni a. Aizawl, Lawngtlai, 

Champhai, Saiha, Kolasib, Serchhip leh Lunglei-ah te hian Extra tam  tak min 

approve nghal a ni tih he House zahawm tak hi ka han hrilh a ni e.  

PU LALRUATKIMA   : Pu Speaker, kan dan bung 60 na ah hian 

Statement of Minister khan a rawn siam a, a hma ni in a phal sak tur a ni tih a awm 

a. Khalai ah khan zalen takin hun i pe kha a dik dawn em mawni le ?  

PU LALRINLIANA  SAILO   : Phek 42-na hi en ila, Speaker a thu ber.  

SPEAKER          : Aw, chu ka thuneihna kan sawi ve dawn a ni. Zero Hour te, 

Special Mention te, he kan dan bu ah hian a awm lova. Hei in hmu vek a, mahse 

Speaker thuneihna a pe a, Speaker-in thu ka nei a, tun ami kha a pawimawh avangin 

sawi kan phal sak a, an sawi chuan vei lam kha lawma  kut chauh nilo, ke pawh 

beng tur in ni. A lawmawm em a  ni, chuvangin kha kha inhnial nan hmang tawh lo 

ila a tha ang  e.  

PU LALRUATKIMA  :    Pu Speaker, khawngaihin Proviso hetah hian a pe a, one 

day advance-in ziakin a thehlut tur a ni tih a ni a.  

SPEAKER   : Statement a ni lo, statement ni lovin maw Special Mention a 

siam duh a, chu chu Speaker thu a ni. Zero Hour-ah te Special Mention te kan inpe 

thin a. Hei hi chu Speaker thu a ni.  

 Tunah chuan Financial Business-ah kan kal thei tawh a, tichuan beng thar 

chhit tawh tur. Vawiina Financial Business-a kan tih tur chu, kan Minister zahawm 

tak te pahnih Pu R.Romawia leh Pu H.Rohluna te demand kan sawiho dawn a ni. 

Tunah chuan Pu R.Romawia, Minister zahawm tak kan sawm ang a, a demand nos. 

6, 12, 21 leh 23 he House -ah hian rawn submit sela, amah i sawm ang.  

PU R.ROMAWIA, MINISTER     :      Pu Speaker, on the recommendation of the 

Governor of Mizoram, and with your permission Sir, I move the demand nos. 6, 12, 

21, and 23 for ` 2,41,36,93,000/-  only for meeting expenses during 2018-2019 in 

respect of the following departments. Mizo tawngin ka lo chhunzawm ang  a, 

Demand detail te chu hetiang hi a ni.  

Demand no.6 Land Revenue & Settlement Department ` 31,35,87,000.00  

Demand no.12 Parliamentary Affairs Department  ` 59,60,000.00 

Demand no.21 Highier & Technical Education  

Department       ` 2,00,06,39,000.00 

Demand no.23 Art & Culture Department   ` 9,35,07,000.00 

      Total :  `̀̀̀ 2,41,36,93,000.00 

 Hengte hi House ah sawiho atan ka rawn dil e.  Ka lawm e. 

SPEAKER    : Tunah chuan Minister zahawm tak Pu H.Rohluna sawm leh 

ila, demand no.20, 28 leh 40 na te hi sawiho  atan  House-ah rawn submit se. 

PU H.ROHLUNA, MINISTER  :  Mr Speaker, Sir, on the recommendation of the 

Governor of Mizoram, and with your permission sir, I move the demand no.20, 28 

and 40 for  `12,11,17,10,000/- only for meeting expenses during 2018-2019 in 

respect of the following departments.  

Demand no.20 : School Education department  ` 10,78,36,30,000.00 

Demand no.28 : Labour, Employment, Skill Development &  

Entrepreneurship       ` 13,34,81,000.00 

Demand no. 40:Commerce & Industries Department   ` 1,19,45,99,000.00 

     Total :   ` 12,11,17,10,000.00 

Thank you Sir. 

SPEAKER        : Khaile, sawihona kan hawng tawh a, tunge sawi hmasa ber 

ang le ? Supplementary question a tel hmanlo te kha sawi vek theih a nia.  

Pu J.H.Rothuama ilo sawm ang. 

PU J.H.ROTHUAMA   : Pu Speaker, ka lawm e. Vawiina kan sawi khawm tur 

hi a pawimawh hlein ka hria a, Mizoram innghahna lungpui Land Revenue te kan 

sawi dawn a ni a. Tin, Art & Culture te kan hnam incheina te, kan ziarang lan 

chhuahna te, khawvela kan inpho chhuahna tur thil pawimawh te. Tin, School 

Education te leh Higher and Technical te kan sawi dawn a. Hei hi a pawimawh hlein 

ka hria a. Ka sawi hmasak duh chu Land Revenue Department-ah hian Mizoram 

hian British hunlai atangin District council a ni emaw, UT a ni emaw Land Revenue 

Law hi a bu-a siama neih kan la nei ngai lova. Amaherawhchu tun term hmasa 

kaltaah khan a hminga Revenue Minister ka nih laiin heng hi kan han buatsaih 

chhova. A hma ami kha chu hun reilo te teah te an in suan a, an han tum ve thin tak 

na a, a tluan tlinga Land Revenue hi la an awm loh thin avangin Law kha an lo siam 

hman lova. Theih  tawp  chhuahin kan   bei  chho  a.  Kan  mithiam  tak  tak  te,  kan  

IAS  pachal  (an  hming  te  pawh  sawi  ta  mai  ila)  Pu  Raltawna  te,  Pu  

Denghnuna  te,  hengte  leh  tuna  kan  High  Court  Judge  lo  ni  ta  Pu  Michael  

Zothankhuma  te,   hengte  nen  theihtawp  kan  chhuah  a.  Tin,  Law  Department  

te  leh  Law  Department-a  an  Director  te  nen  a  puitu  te  nen,  te  pawh  ngun  

takin  vawi  tam  tak  (Dy. Speaker  at  the  chair  ) chutiang  chuan  uluk  taka  

theihtawp  chhuahin    tunhmaa  Dan  la  awm  ngai  lo  kha  buatsaih  chhoh,  a  bu-

a  siam  ngai  loh  kha  an  buatsaih  chho  a  ni  a.  Chu  chu  kan  term  hmasaah  

khan  kan  han  pass  hram  a,  tunah  hian  hman  chhoh  zel  a  ni  a.  Eng  eng  nge  

ni  an  belh  leh  tak?  Belh  a  awmlo  thei  lova,  a  tira  Dan  siam  hi  Indian  

Constitution meuh  pawh  hi  vawi  tam  tak  belh  a  ni  tawh  a.  Chuvang  chuan  a  

tira  siamin  a huap  loh  emaw,  la  belh  phak  loh  pawimawh  si  ang  kha  belh  

chhoh  zel  a  lo  ni ta  te  hi  a  lawmawmin  ka  hria  a. 

 Land  Revenue  hi  Mizoramin   kan  sum  lakluhna  tur,  nghet  taka  kan  

sum  lak  luh  theihna  a  ni  a.  He  Department  hi  kan  tilian  zo  lo  viau  in  ka  

hria  a  tun  thleng  hian.  Tunah  hian  Department-in  a  mamawh  an  han  sawi  

kan  hria  a,  ala  tam  lo  ka  ti.  Tin,  kan  cover  area  pawh  hi  a  zim  a,  

Champhai-ah  te,  district  hrang  hrangah  Revenue  Officer  chu  kan  han  dah  ve  

tak  na a  staff  tlem  te  te  kan  nei  a.  Mizoram  pumpui  motor  kal  theihna chin,  

khaw  pangngai  deuh  chuan  a  in hmun  kha  a  ngheta  dah  an  duh  deuh  vek  

tawh  a  ni.  Amaherawhchu  chutianga  tiha  teh  tur  chuan     Surveyor  emaw  a  

Department-a  thawktu  kha  kan  la  nei  tlem  em  em  mai  a.  He  department  hi  

kan  ram  hnuk,  kan  ram  innghahna  he  a  nih  avangin  tihlen   a  pawimawh  a,  

tihchak  a  pawimawhin  ka  hria  a,  chu  chu  vawiinah  hian  ka  sawi  lang  duh  a.  

Tin,  Land  Revenue  hian  hma/hna  tam  tak  a  nei  a,  hmachhawp  tam  tak  pawh  

a  nei  a.  Kan  lo  neihna  hmun  tha  hi  lui  dungah  a  ni  a,  lui  dung  reserve  te  

an  lo  nei  ve  thli  thliah  a,  khang  kha  thingtlang   lama  seng  turin  Forest  

Department  te  nen  pawh  inbiak  hona  neih  thin  a  ni  a.  Amaherawhchu  heng  

phai  ram  ami  lui  dung  reserve  te  han  suanna  tur  khawpa  hmun  tam  kha  

tlangramah  hian  hmun  kan  nei  mang  si  lova.  Chuvangin  helai  hi  chinfel  a  

ngaiin  ka  hria  a,  theihtawpa  chak  leh  zuala  hma  an  lak  pawh  a  ngaiin  ka  

hria  a,  theihtawp  chu  an  chhuah  ngeiin  ka  ring.  Kan  ram  innghahna  leh  kan  



825 

 

ei  leh  bar  zawnna  mumal  tak  kan  neih  theihna  tur  atan  chu  chu  a  

pawimawhin  ka  hria. 

 Tin,  Art  &  Culture  hi  han  sawi  veleh  ta  ila,  Art  &  Culture  hi  a  

pawimawh  khawp  mai.  Vawiinah hian   kawr,  Mizo  kawr  te  ka  rawn  ha 

chhuak  ve  a,  a  chhan  chu  Art  &  Culture  hi  kawr,  Mizo  kawr  kan  tih  ho,  

keimahni  siam  ngei  he  kan  House-ah  pawh  hian membe zawng  zawng  te  pawh  

hian  ha  thin  ta  ila,  kan  Session  lai  hian  compulsory-a  hak  thin  ni  thei se  a  

thain  ka  ring  a.  A  chhan  chu  hmun  tam  takah  han  pholanna,  kan  hnam  

ziarang  tihlan  kan  tum  thin  a,  a  tha  tho.  Amaherawhchu  a  pui  ber  chu  he  

House  atanga  kan  ken  tlang  hi  niin  ka  ring  a.  Chuvangin, House-ah  uar  leh  

zuala  kan  Mizo  kawr  te,  kan  puan  te  kan  neih  ang  ang  kan  hnam  ziarang  

kan  phochhuah  hi  a  pawimawh  hlein  ka  ring  a  ni.  Tin,  Art  &  Culture hian  

mamawh  kan  nei  teuh  mai  a  kan  dil  thin  a,  hmanlai  Mizo  thil  darkhuang  te  

leh  thil dang  an  neih  ang  chi  te.  Darkhuang  hi  Mizoram-ah  lei  tur  a  awm  

mai  tawh  lo,  khawchhak  lam  atang  ten  kan  han  zawng  a,  man  tam  tak  takin  

kan  lei  tawh  a  ni.  Chuvangin  heng  darkhuang  Mizo-in   kan  hlut  em  em,  

tunhma  Lal  lal  lai  pawha  kangmei  emaw,  thil  hnawhsarum  deuh  tak  thleng  a  

awma  darkhuanga  mipui  an  koh  khawmna,  dar  hmanhmawh  an  tih  ang  chi  

te,  khatiang  kha  hre  phaklo  tam  tak  kan  awm  tawh  a.  Kan  hnam  hian  

hmanlai  atang  tawhin  pawimawh  taka  kan  lo  hman  tawh  thin  a  ni.  Chuvangin  

Art  &  pawh  hi  an  budget  te  pawh  hi  tihpun  saka,  nasa  zawka  kan  ramin  

kan  zia  rang  kan  tihlan  ve  theihna  tura  hma  kan  lak  hi  a  pawimawhin  ka  

hria  a,  chu  chu  han  sawi  tel  duh  a. 

 Tin,  School  Education-ah  leh  Higher  School  Education-ah  thil  

pawimawh  tak  tak  tam  tak  a  awm  in  ka  hria  a.  Mizoram  -ah  hian  kan  

buaipui  ber  pakhat  chu    zirtirtu  transfer  te,  an  awm  lo,  zirtirtu  an  tlem  tih  te  

a  ni  thin  a  hei  hi  a  pawimawh  khawp  mai.  Chuvangin  kan  Education  

Minister  hian  MLA  te  kutah  hian  in  bial  atanga  transfer  tur  te  kha  chu  an  

kutah  a  rawn  dah  niin  ka  hria  a.  MLA te  hian  mahni  bial  atanga  chhuak  tur  

ho  hi  kan  ui  ber  te  vek  a  ni a.  Tin,  an  transfer  hian  an  post  nen  an  chhuak  

bawk  si   a,  khami  lo lut  leh  mai  tur  atan  khan  midang  an  vang  thin  a  ni.  

Chuvang  chuan  transfer  te  pawh  hi  kan  ui  a,  harsa  tak  tak,  chhungkua  harsa  

tak  tak  te  thingtlang  awmin  khawpuia  luh  an  han  duh  a,  khawpuiah chuan  an  

lo  tam  tawh  a.  Sikul  naupang  nei  manglo,  zirtirtu  tam  zawk  mah  te  pawh  an  

awm  niin  an  sawi  a  ni.  Heng  te  pawh  hi  ngaihtuah  tlana,  chiang  zawka  

transfer  and  posting  te  pawh  hi  huaisen  taka  kan  tih  hi  a  ngaiin  ka  hria  a  

kei  chuan.  Chuti  a  nih  loh  chuan  kan  ram hian education-ah  hian  hnufualna  

kan  nei  zel  ang.  Tunah  hian  Headmaster  tur  te  pawh  an  han  ruat  a,  mahse  

kal  duh  an  awm  manglo  a  ni.  A  chhan  leh  avang  chu  an  awmna  hmunah  

khan  kha  hlawh  ngai  reng  ang  kha  an  lo  hlawh  tawh  a.  Headmaster-a  

thingtlanga  an  va  thut  khan  an  hlawh  a  pung  tak  tak  tawh  chuang  lo,  

chuvangin  an  awmna  ngaia  Headmaster  lem  lo  a  awm  mai  mai  kha  an  duh  

tawh  zawk  a.    Duhthlanna  kan  siam  sak  chu  chutiang  chuan  Headmaster  tur  

kan  hmu  lo  fo  in  ka  ring  a.  Chuvangin   ruat leh  kal  tura  tih  hi  chu  kal  mai  

sela,  an  kal  mai  na  turin  Order  hi  siam  ni  mai  se  thain  ka  ring  a.  Chu chu  

kan  ram  education  kal  zelna  atan  hian  a  pawimawhin  ka  ring. 

 Tin, term  hmasaah  khan education  kawngah  pawh  mithiam  tak  takte  ko  

lutin  kan  ramah  hian  education  kawng  thar  te  kan  lo  dap  tawh  a.  Chung  

atana  kan  kal  chhoh  zelnaah  pawh  hian  pawimawh  tam  tak  tih  loh  kan  la  nei  

tho  ang.  Amaherawhchu  hma  kan  sawn  chho  hret  hret  a,  heng  hi  a  mihring  

ah  hian  kan  dah  fuh  a  ngaiin  ka  hria,   an  post  ah.  Chuvangin uluk  leh  zuala  

kan  hotute, kan  Minister  te an  lo  thlir  a  ngaiin  ka  ring  a,  chu  chu  ka  rawn  

sawi  tel  duh  bawk  a. 

 Tin, Labour & Employment  chungchangah te  pawh  hian  sawi  tur  tam  

tak  chu  a  awm  ang.  Mizoram  hian  tunah  hian sorkar  hnaah  hian  IVth  Grade  

kan  tih  ang  chi,  sorkar  a  la  lut  lo  ho  hian   `8000  atanga  ` 9000  vel  an  

hlawh  niin  ka  hria  a.  Heng  hlawh  siam  rem  te  tin,  sorkara  an  luh  pawha  an  

hlawh  pangngai  taka  chhungkaw  chawm  theihna  tura  mirethei  tak  tak  te  pawh  

an  ni  ang,  harsa  tak  tak  chhungkua  te  pawh  an  ni  ang,  fanau  te  pawh  an  

nei,  family  planning-ah  hian  siam  hi  kan  duh  bawk  si  a.  Mihring  kan  tlem  a  

kan  ram  hi  a  zau  a,  kan  la  luah  khat  bawk  si  lova,  chuvang  chuan  heng  

zawng  zawngah  hian  harsa  zawk  leh  hnuaihnung  zawka  kan  ngaih,  heng  

sorkar  hna  hnuai  zawk  nia  kan  hriat  thawk  te  pawh  hi  tha  zawka  kan  enkawl   

a  tulin  ka  ring  a.  Chuta  tan  chuan   sorkar  pawh  hian  kawng  tha  zawk  

ngaihtuah  hram  thei  se  chuan  a  thain  ka  ring  a  ni.  Pu  Deputy  Speaker,  ka  

lawm  e. 

DEPUTY SPEAKER : Senior member a ni bawk a, hun a hmang 

thiam khawp mai. Tunge sawi leh ang le?   Pu K. Sangthuama. 

PU K. SANGTHUAMA : Pu Speaker, ka lawm e. Vawiinah hian 

Department pawimawh tak tak kan sawiho dawn a. A hmasain Land Revenue & 

Settlement hi sawi ta ila.  Hei ka thil hriat hi a sual nge ka hre lova, a sual a  nih 

pawhin Minister zahawm  tak hian nakinah min hrilhfiah turah ka ngai a. LSC dilna 

form hi Minister hnena lak phawt a ngai tih hi ti ti a awm a, ka chiang chiah lova, 

office lam ka zawt lova hei hi nakinah min hrilhfiah se ka duh a. Hetiang hi a lo nih 

chuan Minister hnena a form dila lak a nih chuan a harsa awm mang e aw tihna ka 

nei deuh a. 

 Tin, Government Complex ah khuan LSC 50 pek chhuah tawh a ni a, in 400 

dawn vel lai an ni a, Pu Deputy Speaker.  Mahse 50 chauh hian an la hmu a, tunah 

khuan hmulo an tam em em a, in 300/400 dawn lai an la awm a.  Khungho  dinhmun  

khu  refugee ang deuh hlek an ni a,  thalo khawpin ka hria a, restricted area a ni tiin 

sawi a awm a, mahse a lehkha chiah hi chu ka la hmu ve lemlo a. Hei hi sorkar-in 

khawngaihin ngaihtuah se thain ka hria.  Loan pawh la dawn se an in hmun khu LSC 

theih a ni bawk si lova, mahse an awm ve si a, an insawh nghet ve tho bawk si a.  

Hei hi vawiinah hian Minister zahawm  tak hi ka ngen duh a, a theih hram chuan 

LSC te pe thei ta se  a that ka ring a, tunah hian ka ngen nghal duh bawk a ni. 

 Tin, Land Revenue ah hian medical treatment ah hian pawisa  a tlem hle mai 

a, hei hi engtizia nge ka ti duh bawk a. Land Revenue hi a pawimawh em em, tuna 

ka hma ami member zahawm takin a sawi ang khan Mizoram pumpuiah hian In duh 

vek kan ni a, mahse tunah hian engeni kan dan chiah kha ka chiang lova.  District 

tinah hian LSC hi an la pe theilo niawm tak a ni a, heng pawh hi Aizawl atang vek 

maia thil tih hi khua a lo tam a, District te a lo awm nual tawh bawk si a, heng hi 

ngaihtuah ngun a tha khawpin ka hria a ni. 

 Higher  Education-ah hian scholarship atan hian 2017-18 atan nuai 5931 .07 

lakh a ni a. Tin, kuminah hian 41 lakh chauh a ni mai a, hei hi enge a awmzia aw tih 

ka zawng chhuak thiam lova, a tlem hlei ta hle mai a, hei hi nakinah min hrilhfiah se 

a that ka ring a. Tin, College-ah hian Principal nghet hi vawiin thleng hian kan la nei 

mumal lova, engzah chiah nge ni chu ka hre lova, nei an awm a nih pawhin 2/1 bak 

an awmlo maithei a, heng hi a ngaihtuah theih lawm ni?  Tunah hian Principal tlak 

leh Principal atan Professor tam tak kan nei a, a za-a za tel kan nei tawh a, hengah 

hian qualified vek lo mahse qualified tam tak an awm a. Heng hi a ngaihtuah theih 

chuan Principal nghet hi engnge tih theih loh bur a ni nge?   Helaiah hian tunhma 

atanga kan nei fumfe thei lo hi Minister zahawm  tak hian ngaihtuahna lo hmang se 

tih kha ka ngen bawk a ni. 

 Pakhat lehah chuan Institute of Advance Study in Education (IASE) B.Ed leh 

M.Ed training naah hian teaching staff 22 chauh Pu Deputy Speaker, an awm a. Hei 

hi an indaihlo em em a, pre- service-ah hian 240 an awm a, in service ah hian 400 an 

awm bawk a. Tin, M.Ed ah hian 100 an awm bawk a, an vaiin 740 B.Ed train leh 

M.Ed train  hi an awm a. Chutah chuan  teaching staff hi 22 chauh an awm a, hei hi 

tihbelh theih se chuan a tha ngawt ang, an indaihlo khawp mai  tih kha vawiinah  

hian  Minister hriatah hian ka sawi duh bawk a ni. 

 Demand no 23 Art & Culture hi senior MLA zahawm  tak khan nichinah a 

rawn sawi tawh a, hei hi kan ngaih  pawimawh a ngai hle in ka hria. Kuminah pawh 

hian medical treatment-ah hian indaihlo sa tlemte an dah a, hengte pawh hi a tha 

vakin a lang lova. Tin, grant-in-aid non salary-ah hian kum hluiah khan nuai 33 leh a 

chanve lakh an dah a, kuminah hian 3.5 lakh chauh mai a ni a, hengte pawh hi 

engtizia nge ni?  Art & Culture  tih hmasawn hi kan mamawh em em a tin, sum hrim 

hrim kan dah pawh hi a tamlo hle mai a, hengah hian tan la deuh ila.  Finance lamte 

pawh hian Art & Culture hi tun ai hian duhsak se a tha in hriatna ka nei a.  Hei hi a 

pawimawh em em a, ka hma ami khan a sawi chiang hle a, tunhma nun atanga 

vawiin thlenga lan theihna rawn pho chhuaktu an ni a, tunhma atangin Pu Deputy 

Speaker,  Art  &  Culture  hi  kan ngaihthah deuh  niin ka hria a. Chuvangin, hei hi 

tihlen ve deuh deuha tun aia thaa ngaihtuahna kan siam a, kan duhsak deuh hi a tha 

hlein ka hria a ni.  Tun atang chuan Art & Culture-ah hian Department pawh hian 

rilru pe deuh deuh turin vawiinah hian ngaihtuahna siam se ka duh deuh a ni. 

 School Education lamah hian Pu Deputy Speaker, Headmaster neilo hi an 

awm thluah mai a, heng hi a harsa viau em ni? Aizawl khawpuiah te pawh ka bialah 

te pawh khuan Tanhril-ah te pawh vawiin thlengin Headmaster an nei lo va, heng hi 

Minister zahawm  tak hian nakinah fiahfai takin a harsatna te, a tih mai theih lohna  

te a  la rawn sawi turah ngai ta ila. A theih hram chuan khungah te pawh khuan min 

dah sak turin vawiinah hian ka ngen nghal duh bawk a ni. 

 Pu Deputy Speaker, Primary zirtirtu rualkhailo hi hman atang tawha vawiin 

thlengin kan la buaipui a ni a, hei hi school kan neih chhung chuan hetiang hi a ni 

mai dawn em ni ang aw tih ngaihtuahna te pawh min siam rum rum a. Chuvangin  

hengah pawh hian harsatna ber awm, a zirtirtu hrim hrim hi chu kan indaihlo lutuk 

pawh niin a lang lova, chuvangin hengah hian harsatna engeni kan neih te pawh 

nakinah la rawn sawi turah ngai ta ila. 

 Demand no. 40 Commerce & Industries-ah pawh hian wages te, medical 

lamah hian indaihlo sa lutuk deuhin sum hi a awmin a lang a, kum kal laiah khan 

39.7 lakh a ni a, kuminah hian 9.7 chauh dah a ni a, hei hi a inthlau angreng khawp 

mai a.  Hengte pawh hi nakinah Pu Deputy Speaker, la rawn sawifiah se a that ka 

ring a, nikum leh kumin inthlauh em emna dan hi, helaiah kan zirchiang ve thei mai 

bawk si  lova. 

 Tin, grant-in-aid-ah hian genera-ah hian non-salary-ah hian helaia a lan 

danah chuan kan budget-ah khan nuai 2652.25 hi nikum lamah a ni a, kuminah 

chuan nuai 1685.92 chauhah hian a tla thla ta mai a, hengte pawh hi nakinah  

Minister zahawm tak hian a rawn hrilhfiah deuh loh chuan hriatthiam a har viauin 

kei chuan ka hria. 

 Tin, creation of capital assets tihah hian nikum lamah khan 99.76 dah a ni a, 

kuminah hian cheng khatmah dah a ni lovin ka hria a, chuvangin hengte pawh hi 

enge a chhan.   Hetiang  te te hian budget  atanga  han  thlir  hian  nikum  lam   

budget  leh  kumin  budget  atanga  pawisa dah  miah  lo  hi  dah  a  tul  lo  nge?  

Min  han  hrilhfiah  zel  kha  a  ngaih  ka  ring   a  ni  Pu  Deputy  Speaker.   

 Vawiinah   hian  Education  chungchang  bakah  Commerce  leh  Industry   

hi  a  pawimawh  em  em  a,  nikum  lama  grant-in-aid  non salary-ah  te  a  inthlau  

em  em  mai  a  Industry  hi  hmasawn  aiin  hnungtawlh  zawngin  kan  kal  mai  ang  

tih a  hlauawm  a.  Chuvangin  helaia a inthlauh  dan  a  hi  han sawifiah  se  a  thain  

ka  ring  a  ni.  Lawmthu  te  pawh  sawi  ka  duh  a,  Commerce  & Industry-ah  hian  

Khawl te,  Mistiri  bungrua  te  min  pe  a,  kan  lawm  khawp  mai.  Tin,  Industry  

Minister  chungah  pawh  lawmthu  ka  han sawi  a  ni.  Pu  Mathana  hian  nikum  

lama  kan  dil  min  tihhlawhtlin  sak  a.  Ka  bialah  tuizem  lian  tak  tak  huan  

neitute  leh  thlai  neitute  tan  kan  dil  kha  nikum  khan  min  tihhlawhtlin  sak  a,  

hmanniah  khan  ka  chhuak  ta  daih  si  a  vawiinah  hian  a  chungah  pawh  

lawmthu  ka  han  sawi  nghal  a  ni  e.  Ka  lawm  e. 

PU  T.SANGKUNGA : Pu  Deputy  Speaker,  ka  lawm  e.  Demand  

no.23-na  hi  sawi  ka  duh  a.  He  Department  hi  a  pawimawh em em a,  Mizo te  

Mizo-na vawng nungtu department  an ni a. YMA,  MHIP,  MUP ten Kutni vang 

thla an hman  leh  an function-a Mizo taka  incheina leh  hnam thil chi hrang hrang 

an rawn ruahman sak thin avang leh hnam lam te an vawn nun tlat avang hian kan 

culture  vawng  nungtu kan department an ni a ni.  Tin, an achievement pawimawh 

ka tih em em chu  Archielogical  survey of Indi-in kan  sorkar senso awm miah lo a.  

North East pum  min  bialtu Guwahati-a  awm tiat  Aizawl circle  Archeologist hova 

office an  han  hawng ta mup mai, Manipur leh Tripura te helai atanga an  han bial  

ta mai  hi a  lawmawm  a.  Burma atanga kan lo chhuk kawnga thil pawimawh  tak 

tak  pi pu sulhnu te vawn  nunna kawngah pawimawhna nasa tak an nei a. Kan state  

pawisaa  thiltih hi chu limit  a awm  duh fova.   Ka hma sawitu zahawm  khan sum 

indaihlohna te a rawn sawi  ang chiah kha  a  ni mai a.  Nikum atangin kawtchhuah 

ropui Vangchhia-ah ah an lo lai  a  Vangchhia vela ka  awm laiin an Minister 

concern hi a  lo lang leh nghal a.   Khatiang  ang Department-in a  rawn hawng thei 

hi a  changtu Minister leh a hote hi an fakawm ka ti  a  ni. Mizo te kan culture nena  

inzawm tlat Hmaram kawrchei te min  lei sak  thintu subsidized rate-a  min  pe 

thintu, veng kil ber thlenga hnam incheina tha tak  tak  an neih phah  thei a.  Kumina 

grand-in-aid-a nuai  thum chauh an han dah  hi  chu a zialo deuhin ka hria a  ni. 

NEDP,  daihzai  head kan nei bawk a,  nikum zat tur  kha  chu pe se  tih  ka  rawn  

dilpui  a  ni. 

 Tin, Publication hi literature-a min  ti changkangtu a ni a, internet-ah te en 

thei tawh mah  ila ziaka vawn  nuna  Library tha tak neih hi hnam  ro  inphum a ni a, 

a hlu em  em  a ni.  Rajaram  Mohan Roy fundation atana pawisa ‘nil’ a ni ta tlat mai 

te  leh Mizoram Publication  Board-a  nil tluk a ni a, wages-ah nuai  khat  an dah a,  

hei  phei  hi  chu  a  ngaihna a awm tawh  lo  reng  reng a.  Lehkha  ziaktu ten  tha  

tak  tak an  han  ziah a,  department-in hei chu leitlak a  ni  e  an tih  pawh  leina  tur  

a  awm ta lo reng reng mai a. Hei  pawh hi NEDP crore sang  khat atang khan 

pawhchhuah leh  ni  se tih ka rawn dilpui bawk a  ni. Chuti a  nih loh chuan kan  

hnungtawlh  dawn  tlat  a  ni. 

 Tin, School Education  hi  han  sawi ta ila.  A  changtu   Minister hi fakawm 

ka  ti  khawp mai a,  sum  leh pai  harsa tak  karah Science teacher 59  leh Maths 

teacher 43 an  ti chhuak  a, a  thawhpui Commissioner te  Director te ho tanrualnaa 

theihtawp  an chhuahna kan zu  hriatpui a,  Myanmar atanga  Maths teacher an  awm  

an  ti a an  zawn  thin ang, keimahni Mizoram chhung ngei  ami an  han  la  thut mai 

te hi an fakawm hlein ka hria a ni.  An chungah hian ka lawm  em  em mai  kan  

bialte pawhin an  tlakchham em  em te kha  min phuhruk sak a. Tin, SSA leh RMSA 

atangin a indaihloh zualnaah pathum te min rawn  pe  a,  han nil  thak  thin  te a 

hreawm em  em  a. SSA atangin  min  rawn  thuam  zel a,  single teacher  awmnaah  

pawh  pakhat  tal  min  rawn  pe zel a, Education Department-a thawktu leh  SSA-a 

kan hotute thleng hian fakawm ka  ti hle a  ni. Tin, teacher  indaih hi  khawvelah  a  

harsa  em em  mai  a.  World  Bank  report dan  chuan tunah  hian single teacher hi 

khawvelah nuai khat leh  sing thum awm  anga ngaih a  ni a.  Mizoram-ah  pawh 

teacher an  lo pension,  a then an  lo  thi a,  an  post  ruak  hnawh  khah leh hi a har  

em  em  mai a  ni. Chuvangin Finance Minister leh DP&AR Minister te pawhin an 

hriatpui a ngaiin ka hria a  ni. Zirna leh Health Care-ah mi a hniam reng reng chuan 

mi  an changkang thei lo a  ni.  Ram te tak te te, pachhe  ve tak  tak  te hian  

Education    leh  Health Care-ah  tan an  la a, USA khu  an tluk thuak thuak mai a ni, 

chu chu ramchangkanna a ni tih khawvel hian a hmu tawh a, Chuvangin Education 

Department  hi kan  ngaih  pawimawh em em a  ngai  a  ni. Assam  Education  

Minister chuan ni 8.9.2017  khan zirtirtu kan tlachham em  mai  a  ti a  sing  khat leh 

sang khat appointment  order  a sem tawp mai a  ni. Chumi rual deuh tho chuan  

3.9.2017 khami thla tho khan assistant teacher  6172 appointment  order  a sem  leh  

tawp mai a  ni,  University 3 leh College 12 dinna kha Cabinet -in  an  passed  nghal  

thuai  mai  bawk  a  ni. 

 Chuvangin state changkang zawng zawng hian an changkan nachhan chu 

zirnaah leh health care-ah hma an sawn vang a ni tih Assam Education Minister  

Biswas Sharma te khuan an hrechiang a. Tunhmaa Finance Secretary te Delhi an  

meeting  te  khan  Assam-in TA bill  daih  an   nei ngai lo a,  an pachhe hle  a, keini 

bill ve hi zawng pending tur a ni, an ti thin.  Tunah khu chuan an oil revenue  (state  

share)  an tih pun sak avangin an lo hausa ta deuh bawk a, tikhan an pass ta pawp 

pawp mai a ni. ‘TET nei ho hi chu a hun a ral hma hian appoint vek kan tum ang,’ te 

a la ti leh nghal a. Chutiang khawp chuan Assam-in tan a la a.  

 Tamil Nadu-ah khuan han en leh ta ila. Tamil Nadu-ah hian zirtirtu indaihloh 

hi  a nasa ve a. Kum 5 chhung khan Zirtirtu 73316 kha an la tawp mai a ni.  Hei hian 

National norm an khum phah thawt thawt a ni. Chu chu an changkang, a  hma 

atanga an lo ruahmanna Education Policy for Tamil  Nadu  an  Chief  Minister   

Ramachandranan an a tihchhuah atanga uar an ni a. Kenin NLUP kan ram in a 

changkanpui ang chiah leh election-ah pawh kan tlinpui ang deuh khan 

Ramachandrana’n education a tih hi election-ah a  tlinpui  a.  Ramachandrana khan 

Chief Minister an nih veleh a,  a thiltih chu free text book a sem a, chaw tha a sem 

bawk a. Hei hi centra-in a la tih hma deuh a ni, Europe  ramte tih  dan  a entawn  a  

ni.  Tin, exercise book a free-in a sem a, education kits  leh  school bag a thlawnin a 

sem vek a, uniform phei chu pali, a vawh hunlaia lum chi nen a sem a. A election 

manifesto a ni. Chutiang chuan an changkanpui ta em em mai a, election apiang 

khan an improve a. Tunah phei chuan bicycle te, computer te an sem tel tawh a. 

Zirnaa an changkan avang khan inthlanah an tlin phah a, tin an ramin a changkan 

phah bawk a. Chuta an changkan phah dan chu India rama state changkang Punjab 

kan tih te, Gujarat te khumin mihausa, thil siamtu ten thil an invest na tura state 

duhawm ber pathum zingah an lo lang ta zawk mai a ni tunah chuan. Tin, 

Maharashtra dawtah GDP sang ber India ramah pahnihna an ni a. Thiltih dawn reng 

reng khan lehkha an lo chhiar thiam a, an hria a, an fing a, thil va tih kha a awl em 

em mai a ni. Tunah Jharkhand-ah te chuan hrilhfiah hi a har lutuk. Chutiang chuan 

zirnaah miin tan an lak a, hma an sawn phawt chuan an state hi a changkang ngei 

ngei a. Ram pachhe te pawh hian hma an sawn phah ngei ngei a ni.  

 Chuvangin zirna kawngah hian kan sorkar hian theihtawp kan chhuaha, a 

bik takin tuna kan biala school te khi en ila, changkan ngaihna hi a awm lo reng 

reng!  Zirtirtu an  indaihlo  khaw teah te khian. Chuvangin zirnaah kan hniam tlat si 

chuan bial kha changkan ngaihna a awm lo reng reng. Tunhma kan awm ve laia 

Pastor produce tam ber chu East Tuipui bial khi a ni a. Tunah chuan Synod te pawh 

an lo duhtui tawh si a,  Theological  College-a  zir tur pawh an tla an tla mai a ni. 

Tawngtai ringawt kha a lo ni hauh lo a, thiamna an lo duh tawh si a. Chuvangin 

zirna lamah hian hma kan sawn theihna turin Education Minister pahnih ten 

theihtawp chhuah mahse, Finance  Department  atanga  financial support te, 

DP&AR atanga support te an neih that si loh chuan tihngaihna a awm lo va. Hei hi 

chu kan sum ren lohna tur leh kan tan lakna tur niin ka hria.  

Tunlaia khawvel tharah phei hi chuan Hotel kha  (niminah ka sawi tawh). 

India rama GDP  contribute tha ber te zing ami han nih takna chhan chu Hotel lamah 

development  a  nasa a, nikum UPA a tawp dawn te khan 5 Star ringawt khu 

Kolkata-ah 200 chuang hawn tur tih te, India ramah khan hawn a tum zawt zawt mai 

si a. Hna kan hmuh sak teuh  nachhan pawh kha khatiang awmna kha kan zawng 

chhuak a tute emaw hmang in. Khatiang khan hna an hmu zung zung mai a ni. 

Sorkar tak takah hian hna hmuh a har lutuk. Kan Prime Minister pawhin kumtin 

vaibelchhe 2 hna ka siam belh ang a ti a. Kum 4 chhung hian maktaduai 5 pawh a la 

siam lo reng reng!  Chuvangin sorkar tak takah chuan rin ang a ni lo. A pawn atanga 

sawi ang ngawt hi a ni lo a. Chuvangin, Polytechnic kaltlang te, a hran hran kaltlang 

hian hna a tam em em.   Keini ringawt pawhin Youth Commission atang khan Gulf  

Country-ah te, Europe-ah te, America-ah te, helaia hotel tha ber bera rei vaklo an 

thawh hnu khan  hna an hmu tlat a ni. Chuvangin Polytechnic heti zah building sa si 

a, kan function tir lo te hi chu anchhia chu a ni em lo ang a, Higher & Technical 

Minister hi han sawipui ta ila hna,  hmuh nan  an  function  a  ngai.  Chuvangin, 

hengah hian theihtawpa a thawktu officer te leh Minister te hian kan ram an 

khaichhuah theihna tur chu Education a ni. Interview an han ti a, (chakma ten ka 

tawng lo haw lo se,) tawng an rawn thiam em em a, vaiho nen an in be zung zung 

mai a. Keini Mizo school, thingtlang  sikul atanga rawn ti mai mai te chu hre teuh 

mahse an tawng thei tlat lo mai a. Chuvangin, helai atanga tuna kan zir  dan system 

hi kan tih danglama, a tawng a tawng ringawt pawh hi an thiam a ngai a. Chuvangin, 

helama hmasawn tur chuan Education-in sum leh pai an neih a ngai a. 

 Synod-in tunlaia English Medium School an hawn belh zel te hi a tha em em 

mai a ni. Y.M.A.  in  zirna  uar  kum an tih lai  khan  Central YMA aiawh a ka awm 

a, Pu Lalkhama te ho  nen  Pu Sangzuala Chair-na hnuaiah kan sawiho a. Pu 

Lalkhama sawi mi convince em em chu,  sorkar school hi heti  hi a ni si a, a pension 

apiang ai hi Synod leh Roman Catholic te, Salvation te Seventh Day ten zirtirtu an 

lak belhna tur lamah hian vawm phei ila, anni sikul hi a tha deuh zel si a, a ti a. 

Khatiang deuh hlek khan thingtlangah pawh tuna kan sikul, thingtlanga English 

medium school kan Synod-in Kohhran te tak te te pawh, eng Kohhran pawh-in an 

han siam te hi engti kawng emawa puihdan a awm tho. Dan  chuan  a  phal  miah lo, 

an Biak in bulah khan Multipurpose Hall kan sa tlat a, kha kha sikulah an hmang 

mai a ni. Chuvangin ar talh dan kha chi dang zawn a ni mai a. Revenue ka ngaih 

pawimawh teh lul nen, hma an sawnna ka sawi hman ta lo a ni. Pu Dy.Speaker, 

midang sawiah kan khek ang a. Minister zahawm tak pahnih te demand hi a vai hian 

ka support mai ni lovin tih belh a ngai a ni a tih ka rawn sawi chhuak a ni e.  Ka 

lawm e.  

DEPUTY  SPEAKER : Pu Hmingdailova Khiangte. 

Pu HMINGDAILOVA KHIANGTE  : Pu Dy.Speaker, ka lawm e. A 

justification lam kha chu kan sawi teuh hman lovang a. Tul ka tih point te ka  rawn 

sawi mawlh mawlh mai dawn a ni.  

 A hmasa berin Minister zahawm tak Pu R.Romawia Demand no.6 – Land 

Revenue & Settlement Department-ah hian tawi te ka  han sawi ang a. A hmasain  

Minister zahawm takin Kolasib DC kaltlanga Kawnpui tana Revenue Surveyor 

pakhat min pe hi kei leh a khua amite kan lawm hle a ni tih ka  sawi  duh a. A chhan 

tak chu Housing for All-ah khan chang ve se, nei ve se, miretheite kan han tih kan 

han zawn khawm khan LSC a lo ngai a, an lo nei lo fur mai a. ‘Enga tinge LSC in 

neih loh’ ka han tih khan, Revenue LSC hi an lo chho thei ngang lo a ni Kolasib 

atangin tih kha kan hrechhuak ta a. Ta tang chuan a tulna min hriatthiampui a, min 

pe ta a, kan lawm hle mai. 

 Tin, chubakah LSC pek thuah tam tak an awm tih kan hria a. Chunga a 

victim hote tana hmun thar, hmun hran a pe hi a rem hriat thlak hlein ka hria a, 

lawmawm tak meuh in ka hria a. Tin,  Revenue Department changtu hian a 

department hi uluk takin a enkawl a. Sawi pawr em em tur pawh a awm lovin ka hria 

a. A chungah lawmthu sawi tulin ka hria a. Thiltha bera ka hriat, ka rilrua ka vawn 

em em, compensation atana assessment lak apianga,  tute pawh, a ram neitute leh a 

tehtu ten  50/50 hi bang tawh se tih hi tha ka ti ngawt mai tih ka  sawi talh duh a ni 

e, Pu Deputy Speaker.  

 Demand no.23 na Art & Culture kha an sawi thiam khawp mai a, an sawi 

thiam viau, an justification kha ka ring nghal ang  a,  a point te te ka rawn sawi 

nghal mai ang e. A point te te ka rawn sawi mai ang e. He Department hi lian lo mah 

se a pawimawh hle mai  a. Mizo hnam zia incheina te leh a hun leh hmuna cultural 

leh traditional lam chi hrang hrang te he Department hian an ti lar mai ni  lo in  a 

zirtirtuah an tang hi ropui ka ti a, fak tlak an ni. Tin, kan hriat tawh ang khan term 

hmasa te khan subsidize rate-in P. A system  te,   puandum te, darkhuang te  lei tur 

kha a awm nual  a,  a reh deuh ta vang vang mai a,   a khawhar thlak hle mai  a.   

Fund an neih loh vang a ni tih kan hria a, ka hma a kan ngaithlak tawh ang khan he 

department hian fund tam zawk an lo mamawh a ni tih hi he House hriat atan hian 

ka  rawn sawi ve duh a ni e.  

 A dawt lehah chuan Pu H.Rohluna demand no.20-na hi ka sawi hman lo ang 

tih ka hlau a, School Education Department chungchang leh khaw hrang hranga 

zirtirtu te harsatna ah hian a changtu Minister hi a ti buai tam ber ka ni hial awmin 

ka hria a, min hrethiam viau a, a chungah hian lawmthu ka sawi duh bawk a. A 

hmasa berin kumin ti mai ang, nikum matric result kha NIL result kha khati tak maia 

a lo la tam fo mai kha Zoram pumpui tan hian a tha lo a, a changtu Minster tan phei 

chuan a nuam lo viau in ka ring a, ka lo vei ve nasa a. Ka bialah  High School leh 

RMSA Headmaster zawng zawng ka ko khawm a, engnge a chhan sawi theuh rawh 

u, a chhan bakah suggestion siam bawk rawh u, improvement neihna turin ka ti 

bawk a. Chuta an sawi ah chuan pakhat ka la hriat reng chu, Cl –VIII hi a wholesale 

in Cl – IX-ah an rawn kai  a, kum hnih chhung chuan education an thiam tur ang  hi 

an pick up hman lo, pahnih hmun thiam lo te pawh an awm  a ni a, an ti a, awih chu 

a har viau na a, mahse a hre zawkte an ni awm si a.  He system hi a ziak pawhin kan 

ziak nghe nghe a a changtu Minister hnenah hian. A wholesale a Cl – VIII ho Cl –IX 

a kai ngawt mai hi, High School ah hian kum 3 tal awm se a zia awm ang tih hi 

Headmaster te duhdan a ni. Tin, chu bakah nichinah khan kan ngaithla a, 

Government High School tan Maths teacher leh Science teacher tur bik lak an ni a, 

khata zirtirtu tam ber te kha RMSA School teacher te an ni a, RMSA School teacher 

hi MA an nih bakah B.Ed an ni deuh vek  a,   khata tang khan a tam ber hi an chhuak 

deuh veka, bial dang ka hre ve lo a, Tuirial bialah chuan Maths teacher 2 leh Science 

teacher 4 an chhuaka, zirtirtu 6 chhuak chu RMSA tan chuan khawharthlak mai nilo 

in, kum lo kal tur Matric result hi kan ngaihtuahawm dawnin ka hria a, Pu Deputy 

Speaker,  an aiawh hi a rang thei ang bera lak dan a awm em tih hi ka zawhna  a ni. 

Hei hi kan ngai  pawimawhlo  a nih chuan Matric result hi a chhe leh dawn tih hi a 

chiang sa reng, tun tumah pawh khan Matric exam tal hi chu min nghak se, la 

chhuak lo hram ila kan ti a, mahse la chhuak hram zawk a tul ta si a, khang te pawh 

kha tun Matric result kan nghah lai hian a tuar ang em aw tih kan ngaihtuah deuh  

a ni. 

 Tichuan School Education-ah kal leh ta ila, Middle School-ah Headmaster  

min pe har lutuk a, kum thum a ral hnuin nikum khan Bukpui leh North Chaltlang-

ah Headmaster kan hmu ve chhet chhawt a, pakhat phei chuan transfer a try lehnghal 

mai  a, comment ngaihna a vang khawp mai, Pu Deputy Speaker  

 Tin, Bukpui sawi takah chuan Government High School saw an Headmaster 

hi tun thla tawpa pension tur a ni a, ani a pension phei saw chuan an  rawichang lo 

hle dawn a, chuvangin, a changtu Minister  zahawmtak  hi ka  han  request nghal 

ngawt mai  a, min ngaithuah nghal turin. Tin, Government High School Nisapui hi 

vanneihthlak takin last two years khan cent percent an pass a, amaherawhchu an 

Headmaster a pension tawh si a, kum 2 chhung chu Headmaster an nei tawh lo, 

zirtirtu pathum chiah an awm, hei hi min hriatsak turin kan ngen bawk a. Chulo 

lehah chuan Kawnpui Adhoc Aided Higher Secondary School khu Higher 

Secondary chhuanawm tak mai a ni a, nikum leh kum hmasa khan 96 % leh 98 % 

percentage result a ni a, a kum hmasa ah phei kha chuan 100 % a ni nghe nghe a, an 

zirtirtu te an tha a, tin , school naupang pawh hi an hip tha viau a, nikum te kum 

hmasa te kha chuan 130 aia tam reng an ni. Kumin pawh hian chu aia tlem lo chu an 

lo kal leh ngei ka ring a, khu school khu sorkar school atana lak itawm tak deserving 

case a ni tih Deputy Speaker kaltlang hian a changtu Minister zahawm tak hi kan 

ngen a ni tih ka sawi duh a.  

 Tin, nichinah khan kan sawi tawh a, Primary School lamah tla thla ila  

Primary School-a zirtirtu pathum an awm hian a tawk a lawm mawle min tihsak a, 

keini hi chuan tawk kan ti  lo, Pawl – 1,2,3,4 awm an ni a, a nilo berah hian zirtirtu 

pali chu an ngai a ni.  Chutih lai chuan Government Primary School – I Lungdaiah 

khuan 3 awm turin ramdang atanga attachment min phalsaka, a join chiah tih khan 

pakhatin promotion a hmu a 2 chiah an awm leh dawn a, chu chu min hriatsak turin 

kan ngen bawk a ni. School  lam  chu  duh  tawk  ila.  

 Labour,  Employment, Skill  and Development  and  Entrepreneurship tih hi 

tawite sawi leh ila. Vanneithlak takin Kolasib khawpuia awm tur a ramin a zir em 

em loh avangin Thingdawl-ah ITI awm tura  ruatfel a ni tawh a, a hmun tur te pawh 

tih fel khat  a ni tawh a.  Hei hi engtikah nge hna an thawh theih nghal ang tih hi ka 

zawt duh bawk a. Tin, khulai hmun khu kan hotuten an thlang fuh hlein ka hria a, a 

thlen hma khuan Nurse Training School a awm a, chu  chu  kawisurutin  an  luah  

tawh  a,  nikum kum tawp lam khan a kal ve bang bang a, a piahah hian Polytechnic 

tur in 4 tha tak tak an sa bawk a, a dawt lehah chuan ITI hmun tur hi an thlang bawk  

a.  Tin, kawng khu 1km bak ani lo ang a, pucca road-in a chhun vek bawk avangin 

nakinah chuan Government Complex  lian tawk tak a  la nih te pawh ka ring  a, kan 

hotute hian min tih puitlin sak sela a  rang thei ang berin tih hi ka ngen duh bawk  

a ni.  

 A dawt lehah chuan Commerce and Industries Department ah hian handloom 

cluster bikah kan lut anga, handloom cluster bikah Hortoki khuaa a  changtu 

Minister leh  officer ten min thlan sak hi kan lawm hle mai  a.   Tunah hian a then te 

phei chuan  an tah mawlh mawlh tawh a, Chanchinbu-a kan chhiarah  chuan  

Thenzawl-ah te chuan laduang quality chi hrang hrang a subsidize rate a lei theih a 

awm tih kha ka hriat avangin vawiinah hian khulai hmunah khuan chutiang ang la 

duang,  a quality chi hrang hrang te chu lei ve turin  a subsidize rate in a awm ve thei 

ang em tih hi ka zawt nghal duh bawk a ni e. Tichuan Pu Deputy Speaker,  ka thluai 

thlumin ka tuihnih vak lo mai ang  a kan Minister  pahnih-te  demand  te  hi  he  

House  hian  pass  ngei  turin  ka  thlawp  a ni  e.  Ka  lawm  e. 

DEPUTY  SPEAKER : Tunah  chuan  Dr. Ngurdingliana. 

Dr. NGURDINGLIANA : Pu  Deputy  Speaker,  ka lawm  e.  Vawiinah  

chuan  demand  pahnih,  School  Education  demand  No.  20  leh  Higher  &  

Technical  Education  Department,  demand  No. 21  kha  ka  rawn  sawr  bing  

dawn  a.  A  bak ah  chuan  ka  kal  lo  mai  ang  a,  ngaih  pawimawh  loh  vang  ni  

lovin. 

 A  hmasain  tawitein  Demand  no. 23-na  Art  &  Culture  Department  kha  

a  kum tela  Kut  hrang  hrang  kan  neih,  a  bik  takin Thalfavang  Kutah  te  

hmasawnna  kan  hmu  zel  leh,  variety  hrang  hrang  an  rawn  phawkchhuak  thei  

te  kha  ngaihtuahna  an  seng  hle  a  ni,  khangah te  khan  nangmah  kaltlangin  

lawmthu  ka  sawi  duh  a  ni.   

 Kumin  phei  kha  chu  an   House  Band  kha  an  talented  bawk  a, function  

kha an  hruai  nung  hle  a  ni,  ralkhat   T.V.  atanga  lo  en  tan   pawh.  Chu  chu  

Art  &  Culture  hnenah  lawmthu sawi  chungin,  tawite  in  ka  rawn  sawi  a  ni  a. 

 School  Education  Department-ah  hian  Pu  Deputy  Speaker,  a changtu  

Minister  leh Department  Officer  te  an  tang  a,  he  House-ah  ngei  Minister-in  

infrastructure  lamah  kan  kal  nasa  dawn  a  tih  ang  khan  special  plan  hi  

assistant  atang  te,   special  centre  assistant  atang te,  NEDP,  NABARD  atang  

tein,  Zoram  hmuntinah  School  sak  that  ngaihna  hmunah  te,  repair  ngaihna  

hmunah  te,  a  bial  a  bial  bik  thliar  lovin,  mamawhna  zawnah  hma  an  han  la  

zau  te  hi  a  ngaihnawm  a.   

 Vawiinah  an  hmalakna,  Minister-in nakinah  a  la  rawn  sawi  ang  a,  

member  dangte  pawhin   a  kilh kelhin  a  khua  te  chu  sawi  lo  ila.  Nasa  takin  

infrastructure,   building-ah  hian  hma  an  la  a.  Heng  te  hi  ngaihnawm  ka  lo  ti  

a,  lawmthu  ka  sawi  duh  a  ni. 

 Tin,  keini  thingtlang  bik  atana  pawimawh  em  em,  mid day  meal  kan  

tih  te  tha  taka  vawiin thlenga  an  la  kalpui  thei  te  hi  a  lawmawm  a.  A  

lawmawm  nachhan  bik  chu  kan  hria,  Zokhaw  lama  chhungkaw  tin  khawsak  

dan  te  chu,  mahni  in  lumah    pawh  chawhmeh  ilo  fahran  tui  tak  hmeh  thei  

lo  hi a  tam  zawk  kan  ni a.   Chungah  te  chuan  naupang  zirlaiten  he  mid  day  

meal  hi  hrisel  nan,  taksa,  rilru  than  nan  an  hmang  a  ni    tih  ka  hriat  avang  

hian  lawmawm  ka  ti a. 

 Tin,  helaia  ka  han  ngen  duh  chu,  a  fund  pek  chhuah  chungchangah  

hian,  khawngaih  takin  tlai  lo  thin  thei  se  chu  duhawm  khawp  mai!    State-in 

matching  share  kan  lo  pek tur  pawh  hi i  ngai  pawimawh  teh  ang  u.  A  

nghawng  a  chu  kan  tu  kan  fate  a  ni  tlat,  chu  chu  ka  han   ngen  duh  pah  a  

ni. 

 Tin,  Education  Department  in  a  hmalakna  Committed  Learning  

Initiative  an  tiha  cl-IX  programme  an  han  tan  te  hi,  a  bik  in  subject  3  an  

rawn  thlang  chhuak  a,  Science,  Maths  leh  English  ah.  Quality  tha  zawk  a  

kan  zirlai  te  an  pek  theih  nan,  hemi  subject  hi  an  rawn  thlang  a.  Chung  atan  

te  chuan  High  School  30  an  han  thlang  hmasa  a.   Tin,  academic  session  

tharah, Secondary  School  70  an  han  thlang  leh  tur  te  hi,  kan  naupang  ten  an  

hlawkpui  hlein  ka  hria  a.  Hengte  pawh  hi  tan  lo  la  sauh  sauh  turin Pu  

Deputy  Speaker,  nangmah  kaltlangin,    Minister  leh  Department  Officer  te  ka  

han  chah  a  ni. 

 Hemi  piahlam  ah,  Pawl  6  atanga  English  Medium  instruction  an  han  ti  

chho  te  hi  a  lawmawm  a.  Kan  hria  a,  Mizo  School-ah  chuan  saptawng  kan  

han tlakchham  zia  te,  hengah  te  pawh  NCERT  lehkhabu,  SCERT  hmanga   an   

kalpui  te  hi  a  tha  a.  A  chhan  chu,  NCERT    text  book   hi  subject   tinah  hian  

Competitive  Examination ah  IAS, Civil  Service, Combined  zawng  zawngah    

hian  an  hmang  vek  a  ni.  Tin,   University  kalchho  zel ah  pawh, a  bu  hrim  

hrim,  a  text  book  kan  siamdan  ah  hian  saptawng  mawl  te,  a  zirtir  pawhin  a  

thiam  theih  tura  ruahman  a  nih  avang  hian,  Zoram-ah  hma  an  han  la  te  hi  

lawmawm  ka  ti  khawp  mai  a. 

 Tin,  B.Ed  zir  theihna  Aizawl -ah,  Lunglei  ah  DIET  ve  ve  ah  zir  theih  

a  ni  dawn  te  hi  a  lawmawm  a.  A  chhan  chu,  kan  zirtirtute  hi  in  ti  thar  zel  

tur  an nih  angin  heng  B.Ed  Course  zir  theihna  tur,  2018-2019  atanga  an  han  

siam  te  pawh  hi  lawmawm  ka  ti tak  zet  a  ni.  Tin,  hemi  piahlam  ah,  SCERT  

kaihhruaina  hnuai-ah,  beng leh  mit  tha  lo  ten   B.Ed  Course  an   zir  thei  tur  

ringawt  pawh  hi  hmasawnna  nasa  tak  niin  ka  hria  a,  chu  chu  ka  rawn   sawi  

duh  a.   

 Tin,  TATA  Company leh  Education  Department  ten  inremna  thluthlung  

an  siam  ang  in  TATA   Trust  Football  Academy,  Mizoram   hmun  hrang  

hrangah  an  han  din  te  hi naupangah  hmasawnna  a  lo  lang  nghal  a. ( Min  

hrethiam  ula,  hritlang  chung  chungin  ka  rawn  ding  a,  thahnemngaih  a  na  si  

a. ) Heng  te  pawh,  ka  bial  Sesawng-ah  min  din  sak  a,  chung  atang  te  chuan  

hmeichhe  2  national  player  an  nih  phah  tawh  a.   Tin,  tunah  hian  Bangalore  

Football  Academy-ah  contract  sign-in  naupang  pahnih  zirlai  kan  han  nei  tawh  

a,  hengah  te  hian  lawmthu  ka  sawi duh  a  ni.  

  Tin,  tunah  hian a crucial  nge,  engnge  a  issue  a serious  deuh ka  hre  

lova,  hei  hi  ka  sawi  duh a.  MLA  nih  piah  lamah  academician   nihnaa  ka  

ngen  duh  chu,  Government  Primary  School  -ah  hian  nursery  hi  kan  siam  ngei  

ngei  a  ngai  a  ni.  

             Khaw  hrang  hrangah Presbyterian  Kohhran te,  UPC  te,  tin,  EFCI  ten  

kan  bialah  chuan  thahnem  ngaiin  English  Medium School  an  din  a.  Mahse,  

kohhran  school  awm  lohnaah  chuan  sorkar  school-ah  hian  nursery  a awm  loh  

avangin  pawl  khatah  naupangte  kum  4, kum 5  mi,  an  u  rual  te  bulah  an  awm 

a.  A,AW,B  te  pawh  hrethiam  manglo  in,  nilengin,  ti  khan  an  thu  ve  a ni  mai  

a.  Hei  hi  nakin  hun  lo  kal  chhoah,  zirnaah tibeidawngtu  a  ni  dawn tlat.   Chu  

chu,  keini  kan  bialah  chuan,  khatiang  kohhran  school  awm  lohnaah  khan,  

MLA  fund-in  zirtirtu  confined  teacher  kan  la  a.  Tin,  class  room  in  a  daih  

loh  chuan  MLA  fund  atangin  hmun  5-ah  kan  siam  a  ni.  Heng  kan  tih  atang  

hian  hmasawnna  tam  tak  a  lo  lang  a.  Hei  hi  Pu  Deputy  Speaker,  Minister-in  

min  lo  note  sak se.  Chhimah  a  ni  emaw,  Khawthlangah  a  ni  emaw,   

khawngaih  takin  rawn  ngai  pawimawh  se  ka  lawm  khawp  ang. 

 Tin,  amalgamation  hi  a  bik takin  sorkar  school-ah,  Primary  level-ah  i  ti  

ngam  ang u.  Khawpuiah  pawh  Primary  School  tam  tak,  zirlai  nei  mang  lo,  

zirtirtu  6, 7  awm hi  an  tam  lutuk.    Sawi  khawm  ila,   politics-a  lawk,  a  

sawhkhawk  a  awm  ang  ti  hi  chuan, rorel  tawh  lo  se  ka  duh  khawp  mai.  Kei  

pawh  ka  bial  ah  hian  tih  duh  ka  nei,   Pathian leh  hotute  zarah  kan  la  ding  a,  

kan  la  tling  leh  a nih  chuan ka  ti  em  em  ang. 

 Hlawh  tam  tak  neiin  Zirtirtu  an  awm  a,  naupang  nei  si  lovin,   chung  

ai  chuan  sawi  khawm  ila,  quality  education  pawh  kan  pe  thei  zawk  ang.  

Chuvangin,  amalgamation  ah hi  chuan  tupawh  Pu  Deputy  Speaker,  lo  sorkar  

se,  tih  thuai  a  tha,  hei  hi  chu  ka  support  khawp  mai.  Tehfung  kha  siam  tam  

tawh  lo  ila  ka duh  khawp  mai. 

 Tin,  CCE  kan  tih  leh  Comprehensive  System,  tunhma  a  Dr. H. 

Thansanga Education  Minister  a  nih  laia  an  introduce   te  hi,  kei  ka  

ngaihdanah  chuan  Pu  Deputy  Speaker,   vawi leh  khata,  tihburh  lova,  a  phase  

ways  a  tih  tur  ah  ka  lo  ngai  a.  Vawiinah  complaint  tam  tak  CCE-ah  pawh  a  

lo  lut.  A  District  ways  ten  han  ti  phawt  ila,  a  lo  hlawhtling  a  nih  chuan  

district  dangah  pakai  leh  ila.  Chu  chu  thahnemngaihn ah  ka  rawn  sawi  a  ni. 

 Demand  no. 21-na  Pu  Deputy  Speaker,  khawngaih  takin,  vawiin  chu  

bill  pawimawh  ve  ve  a  nih  avangin  hun  min  lo  pek  belh  hram.  Nikum,  

November  ni  15  session  pawimawh  tak  ah  khan,  Mizoram  State  Higher  

Education Bill Higher Education Bill 2017 kan passed a. Kha Bill kan pass 

pawimawh zia leh a hnuk a nih zia hi vawiinah sawi thui ka chak a. Amaherawh chu 

member-ten lungrual taka kan pass-ah khan zirna quality kan ramin a neih theihna 

tura Bill pawimawh tak a ni tih kha ka rawn tarlang duh a. Vawiinah hian  kan 

Minister-in min lo chhang se, he State Council, State Higher Education Bill kan 

passed tak kha RUSA zawh, RUSA term 2019  tawp thleng kan nghak dawn nge, 

tunah hian hma lak a ni tawh em tih ka hre duh a. Tin, Pu Dy. Speaker, Mizoram hi 

RUSA central atanga fund kan neihah hian, tunah hian titha pawl ber kan  ni a, 

North  East-ah phei chuan titha ber kanni. Hengah hian Higher & Technical 

Education Department-a Director-te leh align College hrang hrangte sum diktaka an 

hmannaah hmasawnna kan hmuh avang hian Pu Dy. Speaker,   a  lawmawm ka ti a.  

 Tunah pawh sorkarin duhsak takin Higher & Technical Education-ah NEDP-

ah `1000 lakh a pe a, an hman  dan kan hriat hian a lawmawm ka ti a,  `1000 lakh 

sorkarin a pek atang khan smart class room neihnan college zawng zawng 24-ah `7 

lakh theuh an han pe a, laboratory tih changtlung nan Science College bikah `15 

lakh theuh, library tih changtlung nan `30 lakh atanga `25 lakh theuh a zavaiin an 

han sem thei te. Tin, online examination centre din nan a `75 lakh an han din te. 

Heng zawng zawngah hian Pu Dy. Speaker, Higher & Technical Education hian sum 

an hmuh ang ang hi chu an hmangtha a ni. Hei hi Department dang tan pawh entawn 

tlak tak niin ka hria a, ka  rawn sawi duh a.  

 A tawp  nan chiah, tunah hian MZU ah subject thar eng eng emaw Bachelor 

of Business Administration te, Bachelor of Social Works tih te hi zir theihin a awm 

tawh a. College-ah te pawh hian hawn belh theih dan a awm lawm ni? Hawn thar 

dan a awm lawm ni.  

 Tin, tunah hian BSc zir theihna hi Aizawl, Lunglei, Champhai, Serchhip leh 

Kolasib District-in an nei tawh a. Saiha te Saitual te, Mamit-ah te pawh hian a hawn 

theih lawm ni? tih hi Pu Dy. Speaker nangmah kaltlangin ka rawn ngen a ni. Tihuan 

khamlo takin  Minister zahawm tak tak Pu R. Romawia leh Pu H.Rohluna demand te 

hi ka support a ni e.   Ka lawm e.  

DEPUTY SPEAKER     :    Tunge sawi veleh ang le?  Pu Lalrobiaka. 

Pu LALROBIAKA        :   Pu Dy. Speaker Minister zahawm tak te pahnih Pu 

R.Romawia leh Pu H.Rohluna te demand kan  sawi thei hi lawmawm ka ti a. Chutih 

rual chuan a  hmasain Demand zawng zawng hi ka support nghal a ni tih ka sawi 

duh a ni. Tichuan a hmasa berin Higher & Technical Educatio-ah hian tlem han sawi 

ila. Ka hmaa Member zahawm tak khan a sawi tawh a, Higher & Technical 

Education-a kan hmalakna chi hrang hrang te,  class room siamna te, upgradation tih 

te leh thil chi hrang hrang kan hmuh te, a hlawhtling hlein ka hria. 

  Kum tirah khan Zawlnuam College-ah kan House Leader hoin kan zu kal a, 

chutah pawh chuan an lo siamtha em em mai a. Tin zirlai pawh an phur a, chungte 

avang chuan kan Minister chungah pawh hian lawmthu ka sawi duh a. Tin, chumi 

bakah chuan kan thianten an sawi lem loh Scholarship Board-ah hian  a  hun  tak  a  

nih  theih  nan hmalakna tur tam tak a awmin ka hria.  Kan zirlaite, a then te chu 

hausa leh nuam deuh zawka lehkha zir thei te an awm rualin vawiiniah kan 

scholarship te hmanga lo zir chhuak ta te, zir mek te pawh an awm a ni. Chuvang 

chuan Scholarship Board-a thute, hnathawktute hian nasa zawka hma la turte, a hun 

taka an lak theihna tur atana hma rawn la turin ka chah duh a  ni. 

 Tin Post-matric scholarship te, pre-matric scheme ang chi  te pawh a daihzai 

leh a tangkai thei ang bera kan kalpui hi a pawimawh tak zet a ni tih ka sawi duh a 

ni. Khangte te kha Higher & Technical Education ah chuan sawi  ila. 

 Demand 23-ah hian Art & Culture Department hi an demand hrang hrang te, 

a key hrang hrang te han en khan a sum ken  tel hi a tam viaulo a ni tih kan hria a. 

Amaherawhchu nikum lamah te pawh kan sawi tawh ang khan Art & Culture hian 

Mizo thinlunga thil muhnu kha min kaihthawh sak a ni. An mission ah hian an 

success a ni tih ka sawi duh ve a ni. Tunhma khan keini ve khanglang pawhin  kan 

hriat ve chinah, Chapchar  Kut hman te kha tel chin a awm a ni, kohhran ang 

pawhin, Tunah chuan kohhran te pawh telin, kan zavaia telin, kan culture/kan 

tradition vawn nun duhna rilru Art & culture Department hian Mizo thinlungah min 

rawn tuh  sak a,  a lawmawm hlein ka hria a.   Chutih rual erawh chuan thingtlang 

khua harsa zawkah te Raja Ram Mohan Roy foundation atanga library kan siam 

thinna te kha a awm ta meuhlo niin ka hria a, a pawi hlein ka hria, kan sawtpui 

tehreng  nen!  Thingtlang khaw te tak te te pawhin khawvel thil chi hrang hrang an 

rawn hriat phah vena kawng a nih avangin heti lai hi engtin nge kan tih nun leh ang?  

Engtin nge kan tih dam leh zawk ang?  Kan tih nun leh ang tih hi kan rilruah awm se 

a thain ka hria. Tin,  vawiinah kan dress te thlengin kan senior te pawhin an rawn 

inthuam a, an fakawm hlein ka hria a. Tiang khanin ngainatna rilru, enge ni ram 

hmangaihna kan ti dawn nge ni, patriotism rilru hi heta tang pawh hian a rawn kal 

thei a ni tih lai hi Art & Culture bikah ka sawi duh a. 

 Tunhma khan Institute of  Music & Fine Arts tih te kha a awm thin a, tun  lai  

hian music zirna te kha an ti ta lo a, a pawi hlein ka hria a, la awm se la hmasawnna 

tam tak kan la hmu tur kha a ni a. Engpawh nisela, vawiiniah hian Art & Culture 

Deptt. te takte ni mahsela Mizote rilruah leh Mizote rilrua Mizona kha a kaithotu a 

nih avangin Deptt. pawimawh tak leh entawntlak tak, Department hlawhtling tak an 

ni tih hi ka  rawn   sawi ve duh a ni. 

 Demand 6-na Revenue & Settlement ah hian sawitur tam tak ka neilo 

nachungin, ka  sawi leh duh  chu, Mizoram hi India ramah pawh ti ila, leilung tona 

ber, hmun tona ber te pawh a ni awm e. A area zawngte pawh hian han teh ila.  A to 

hlein ka hria a, a sq.ft. zawng te pawhin han ti ta ila.  Chutiangte chu a nih avangin 

Revenue lam  te an fimkhur hle a ngaiin ka hria. Kan inthenawm khawvenna 

chungchangah pawh 1-2ft ngawtah pawh patling/nutling kan inbakkaih duh a ni. 

Chutih rual chuan Kristian vek kan inti bawk si  a. Mahni compound pawh han zauh 

duh mai Kristian hi kan tam em em ringawt mai  a ni. Chutiang te chu kan nih rualin 

Revenue Department te pawhin nasa zawka tan an laka, a nih dan, dan ang taka an 

kalpui te a  ngai  a. Tin,  land record an neih that a  ngai hle a ni, hmun thenkhatah 

chuan a inthuah nasa em em mai a. A nihna takah chuan an thiam vek a ni, mahse 

Revenue Department  zawk  kan thiamlohna te avangin tu tute emaw pawh hi an lo  

inchemhar tawh lo ang tih a sawi theih loh a ni!  Chu vang chuan Revenue 

Department te nasa zawka tang tur te, rinawmna, taihmakna nena ram rawng bawl 

tur an nihna te inhre thar turin ka han chah duh a. Land record  hi ngun taka an tih 

theihna turin a  changtu  Minister hian tan la sauh sauh se tih hi ka han  sawi duh ve 

a ni. 

 Demand 20-na School Education-ah hian achievement tam tak kan hmu a. 

Minister zahawm tak leh chak takin min kaihhruainaah zirtirtu 102 lai han lak thar 

te, Science Teacher 59, Mathematics Teacher 43 te. Tin, chu mai piah lamah chuan 

School siam thatte leh Headmaster appointment te kan nei ta nual mai a,  a 

lawmawm hlein ka hria a. 

 Chutih rual erawh chuan keini bial hi bial buaithlak tak kan nihna chen a 

awm a. Hnam chi hrang hrang kan inpawlh a, Chakma, Tuikuk, Pang kan te  leh chi 

hrang hrang kan awm a ni. Chung avangte chu nge ni zirtirtu hi an awm tha duhlo 

em em mai a,  concern  Minister hian min lo hriat sak sela. Chutih rual chuan a 

awma te pawh hi MLA thu ni sela tih rual hian MLA thu leh hriatpui lem loha lo 

insawn nawk nawk tawk lah bo lo!  Chutiangte chu a ni a. Tin, single teacher te 

pawh hi kan nei nual a ni. A bik takin Chhippui UPS-ah  single teacher kan nei a, 

Ugudosori-ah te, Chhippuiah phei hi chuan a pui turin khulai khaw mi, keimahni 

hlawh atangin kan han ruai ve ringawt kha a ni a. Amaherawhchu, kan hotuten min 

lo hriatsak sela, a  kuma kum kan lo bei tawh a, min chhawk ve thei turah te pawh 

ngai ila, a department ve riang ruang chu tih laia kha ka  rawn  sawi duh a. 

 Tin, sawi hmaih hauh loh tur chu mid-day meal, central sorkarin a rawn siam 

leh state sorkar-in an tihchangtlunah hian tunah  chuan kan zirlai naupangte an 

hriselna te a lo tha ta em em mai a, chungte chu lawmawm ka ti a. Tin, tute sawi dan 

takah emaw kan naupangte hi  an  hmel  pawh  a  tha.   Amaherawhchu, hetih lai 

hian thenkhat mi hrang hrang awm kan nih avangin mid day meal te pawh 

Headmaster-in emaw kawl tlat tuma, lo eipui ve ta mai mai hi a awm ve bawk a ni. 

Chungte chu nasa zawka check chiang turin ka  duh che u a  ni. 

 Tin, sawi ngei ngei chi leh sawi loh phal loha ka ngaih chu, SCERT and 

Training tih hi sawi lan ka duh a. Kan zirlaibu te hi minhan siam sak a, chi hrang 

hrangin,  mi thiamte an ni bawk a, a lawmawm hlein ka hria a. Tunhma kan zirlai, 

zawngte chanchin zir ringawt te, arpui sente han zir ngawtte chu changkanna kha a 

tam viau lo a ni!  Amaherawhchu, a tha tho a, khatih lai huna min siam  saktute 

pawh an zahawm a. An thiamna leh an rilrute pawh a zahawm a ni. 

 Amaherawhchu, hun a lo kal zel a, zirlaite pawh hi a  lo danglam chho zel a. 

Chuvang chuan anni hi an thawh hlawk ka ti a,  aropui ka ti a, nasa zawka tan la 

sauh sauh tur leh standard sang zawka min hlang theitu  an ni a. Chu mai piah lamah 

chuan, tawi tein Pu Deputy Speaker, B.Ed. training an han buatsaih chhoah te tin, 

Institute of Advance Studies atanga B.Ed. training tih chhohna an han buaipui dan te 

a ropui ka ti a, a tha ka ti a. Chutih rual chuan mi special kan ti dawn nge ni, pian 

ken tha vak lote tanpuina  an han pe chhote hi a lawmawm ka ti a. Amaherawhchu,  

buaithlak ta deuh thin chu Social Welfare atangin min han dil a, chumi kaltlang 

chuan emaw kan han tih laiin anni lamah te a lo ni ta thin a. Engpawhnise, an 

chungah hian Mizoram mipuite hian lawmthu kan sawi hi a ngai tak zet zetin ka hria. 

Tin, nasa zawkin zirlai siamna kawngah pawh hma rawn la turin ka chah ve duh a. 

Minister-te pawhin nasa zawkin lo encourage sauh sauh turin ka han fuih duh a ni. 

 Tichuan Labour & Employment chungchangah hian  nasa takin L & E 

Department atang hian hmasawnna kan hmu tawh a. Vocational atang te, tin, hmun 

hrang hrang atangin tun hmaa kan phak loh leh kan  la thlen phak ngai loh te kha 

tunah chuan mipuite leh thalaiten hmasawnna kan hmu chho zel a ni a. Chu mai piah 

lamah chuan  tun hmaa kan hriat em em loh, Constructiom Workers under Mizoram 

Building and Other Construction Workers’ Welfare Board tihte kan han hmu chho a. 

Chu mite chuan, tanpuina  tam  tak  an lo  pe  tawh  a.  Nikum, 2016-2017 chhovah 

khan mi 1411, a amount chu `28.22  lakhs lai tanpui ngai, khang Construction 

Worker fate an zirnaah tanpuina te kha an lo pe tawh a; tin, an thih avanga ralna te 

an lo pe a. 

 Tin, chu mai piah lamah chuan damdawi, medical assistance kan te,  an fate  

inneihna  thlengin, tanpuina `33.887 lakh lai chung mi rethei zawkte, kut 

hnathawktu,  inhlawhfaho hnenah chuan pek an lo ni tawh a ni. Hengte hi kan hre lar 

vakin ka hre lo a. Chutiangte chu a ni a, kan vannei hle a ni tih ka han sawi duh a ni. 

 Pu Deputy Speaker, mi dangte sawi lehna hun a awm tawh chuang lova, 

khawngaihin ka han zo law law mai dawn em ni? 

DEPUTY SPEAKER : Hun  i  hmang pel viau tawh a ni, hun pangngai 

pawh. Duh tawk  la  tihtawp tum hnai tawh la. 

PU LALROBIAKA : Tlem tein aw!  Commerce & Industry hmalakna te a 

ropui hlein ka hria a. Thil chi hrang hrang, Industrial Estate enkawlna te, chu mai 

piah lamah chuan hmasawnna chi hrang hrangte leh Trade & Commerce-ah pawh 

Kawrpuichhuah tih te, khatiang chi, Border Trade kan neihna tur atana hmunhma 

siam zawh tak tam tak a awm a ni tih kan hria a. Chungte pawh chu vawiinah hian a 

tangkai thei ang bera kan hmanna turin Border Trade with Myanmar te, Border 

Trade with Bangladesh tih te, tin, Facilitation Centre, Lawngtlaiah te kan nei a. Tin, 

chu mai piah lamah chuan Food Testing Laboratory, Zemabawk-ah te, tunah hian 

`308 lakh senga sak mekte kan han hmu chho mekte hi he sorkar  hmalaknate hi a 

ropui ka ti a. 

 Tin, hetih laia hetiang tih nachang hria sorkar kan neite leh New Market tha 

zawka kan neihna tur atana `13 crore lai mai kan han nei a,  kan han sa mek te, 

Mission Veng Market Complex, `598.41 lakh lai hmanga tuna kan sa mekte hi a 

lawmawm hlein ka hria a. Heng zawng zawngah hian kan hotute leh a demand 

neitute ka rilru leh ka ngaihtuahna zawng zawngin ka support a ni tih ka han sawi a 

ni e. Ka lawm e. 

DEPUTY SPEAKER : Awle, kan chhun chawlh a hun a ni mai a. Kan 

chawl rih ang a. Dar 2:00 PM-ah kan thu khawm leh dawn nia. 

2:00 PM 

DEPUTY  SPEAKER : Kan sawihona kan chhunzawm ang a. 

Chawhma lam khan member 6-in kan sawi hman a. Pu Lalthanliana i lo sawm ang. 

PU LALTHANLIANA :  Pu Dy. Speaker, hun min pe a ka lawm e. 

Minister zahawm takte Pu R.Romawia leh Pu H. Rohluna te demand tlem tlem sawi 

ve  ka  duh a. Demand 6-na te 21-na te leh 23, 20, khang ho kha ka  rawn sawi ang a, 

a tawk vel turah ka ngai a. 

 Pu Dy. Speaker, a hmasa berin demand no 6-na, hmanni khan zawhna 

chhanna ah khulai Govt. Complex Aizawl-a ding lai 319 awmah khan in 2 chiah 

LSC pek a nih tawh thu kan ngaithla a. In  316 ding tawh si  LSC pek loh kha engtia 

chinfel chi nge maw ni dawn ni  le? Tin, hetiang hi hmun dangah, Zemabawk ah te 

pawh sawn awm awm hre  bawk  a. Risk Mual an tih ang te pawh saw eng anga 

enkawl chi nge mawni? Heti hian LSC pawh neiloin a duh duh hian an sa mai nge 

ni? He  thil  hi chin fel lohin  ti hian a awm reng a, nichin pawh khan kan ngaithla 

nual tawh a. Chinfel chu a va ngai awm ve aw ka ti a. Hman duhna, mamawhna 

hrang hrang an lo nei  thei  a, a in te a ding tawh bawk si a. Chu chu ngaithuah sak a 

tha awm mang e ka ti deuh a. 

 Tin, Land Revenue hian hna an thawk a ni. state owned tax, Revenue stat 

Revenue own non-tax Revenue te engemaw zat 2017 leh 2018 ah November 2017 

thleng a an lakluh te kha Economic Survey ah khan a lo lang a. `2,61,75,360/- an la  

lut a. Tin, Registration Fee ah te, Stamp Duty ah te pawh engemaw zat an la  lut a. 

`1,81,18,719/- an la lut a,  a tha ang reng khawp mai hian ka hria a. 

 Tin, NEDP hnuaiah niin ka hria, an Committee na a Committee on non-

reform in an project hmachhawp ho kha eng nge an dinhmun aw? A hmasa berin 

Cadastral Survey of Govt. Complex, Luangmual atan  hian  sum engemaw zat dah a 

ni a.  2016-2017 fund release tawh a ni a,  tunah hian la complete loh a ni a. Eng nge 

a din hmun ni  mek? 

 Directorate  leh  District  Office  atan  strengthening of  Registration  an  

stamps-ah  2017-2018  atan  nuai  813  dah  a  ni  a  kha  pawh  kha pawh kha 

pawisa la release loh  a ni a.   2017-2018 kum (financial year) hi a ral dawn tawh a, 

pawisa la release loh niin a hriat a. Tin, construction of RCC boundary pillars for 

villages tih atan  khan  `56,54,000/- dah a ni a, hei pawh hi tun kum kal 2017-2018  

atan  la release loh a ni a. Tin, a hmanna tur hi contruction of RCC boundary pillars 

for villages tih a  ni  a,   a awmzia hi ka man chiah lova.  

 Tin, Modernization of Land Record Management tih kha tun 2017-2018  

atan khan nuai 200 dah a ni bawk a. Kha pawh pawisa la release loh tih a ni a,  kum 

a ral tep tawh bawk si a. Tikhan a kal zel mai tur a ni nge ni?  Tin, a dawt leh ah 

chuan, kha mi tur atan tho khan tun kum  lo  kal tur atana  projected kha `416  lakh a 

awm bawk  a. Tin, 2019-2020 `516  lakh  dah a ni leh  a. A thui khawp mai a hun lo 

la kal zel tur atan te pawh dah a ni a. Khang chungchangte  a kha hmasawnna a awm 

hlawm  em?   Ngaihthlak ka chak deuh a. 

 Demand no 21-na, Higher & Technical Education Department ah hian ka 

sawi duh chu RUSA  chungchang  hi  a  ni  a.   Nichinah pawh kan ngaithla a, North 

East ah a ti tha ber an ni a, India ramah pawh a ti tha ber pawl an ni tih te kha kan 

ngaithla a. Tin, he project hnuaiah hian thil tam tak hnathawh a nei tih kan hria a. A 

lawmawm tih ve na chu central-in CSS emaw,  pawisa min pek reng reng te tha 

takin kan hmang a ni tih an rawn hriat hi ram tan pawh a hmingthat thlak a. Tin, a 

thawktu leh  a  changtu Minister tan te, thawktu office ami staff  leh a mawhphurtu 

te zawng zawng khan  an thawk tha a ni tih a hriat  a.  Heti  taka record tha an nei hi 

a fakawm ka ti a. Department dang tan pawh entawntlak an ni a, chhunzawm zel tlak 

pawh a niin ka hria a  ni.  Pawisa hmuh ringawt hi a tawk lova, tha taka min pek  

anga thawh kha a pawimawh a. Chutiang tak chuan an thawk a ni tih hi a hriat a, a 

lawmawm khawp mai. 

 Khawvel ah hian a ber nih hi a har a. A chhe ber nih te pawh a har a, a tha 

ber nih te pawh a har a. A tha lama ber nihna  kha North East-ah kan han chang a. 

Kha dinhmun kha a tha ka ti khawp mai a. RUSA hnuaia an hnathawh te a rawn lang 

a, College 21 lai  an sak te, Auditorium leh class  room an sak te. Tin, Hrangbana 



848 

 

College Seminar Hall te, Zirtiri Residential Science College building te pawh a 

niang, heng te hi an sa tih a hriat a. Tin, Polytechnic building  thar  an sa teuh mai a, 

3 hi zawh tawh a ni a, Champhai, Kolasib leh Mamit te an  ni  a. Tin, Lawngtlai leh 

Siaha leh Serchhip ( Chhiahtlang)  hmun   a ni bawk  a,   heng hi la zawh loh a ni a. 

An  sak   zawh  tawh  te hi engtikah nge hman tangkai an  nih dawn? 

Building sak zawh tawh awm reng hi a awm ve theih a. Chuvangin hman tangkai 

hun turte kha hriat a chakawm khawp mai.   Khang bakah khan Mizoram 

Engineering College, Pukpui Lunglei ami kan sak te, enge tunah hian a dinhmun 

aw?  Tun thla chhunga sak zawh tura beisei kha a ni a. Hengte hi kan ram tan chuan 

thil nghahhlehawm tak a ni a,  a   lawmawm pawh ka ti a.  

 Tin, thil lawmawm ka tih  leh  deuh mai chu nichinah khan ka ngaithla a tun 

academic session-ah hian Class VI  atanga English medium instruction an ti tur hi a 

ni a, tawng thiam hi a pawimawh khawpin ka hria a. Sap tawng lamah  hma kan 

sawn dawn a ni a, hei  hi a tha ka ti khawp mai. Tin, thil chhinchhiah tlak deuh ni a 

ka hriat chu Rehabilitation Council of India-in  a beng te, mit te, hriatna tha lo tan a 

ni ang chu B.Ed special education regular class, SCERT-ah zirtir theihna tur an rawn 

approve sak hi thil chhinchhiah tlak tak niin ka hria a. North East-ah pawh a hmasa 

pawl niawm  tak  a ni. 

 Tin, mipa leh hmeichhe hostel hi Aizawl leh Shillong-ah te hian a awm niin 

ka hria a, kan  chhiar a. Shillong-ah hostel kan enkawl mek te hi engzat nge maw la  

ni  e?  Tin, NLCPR scheme hnuaiah ministry of DONER-in College engemaw zat  a  

sa  tih   te pawh kan hria  a. Tin, post Matric student hostel Aizawla sakte kha  khawi 

College  atan te nge sak an  nih  tihte kha hriat a chakawmin ka hria.  

 Ka  sawi leh duh chu demand no. 20-ah hian  Govt. High School Headmaster 

nghet nei lo hi  school 85 an awm a, Govt. Middle School-ah hian Headmaster nghet 

nei lo hi 80 an awm bawk niin a hriat a. Tin, Headmaster promotion hmu,  mahse 

zawm duh lo hi an awm teuh thin a. Hei hi enge a chhan ber?    Nichin pawh khan 

kan ngaithla vuai vuai tawhin ka hria,  enge ni  ber  aw ka ti a. Primary School 

Headmaster, upgrade tur kha enge tunah hian  a dinhmun aw? November ni 9 kum  

2017-a kan Chief Minister zahawm takin  Mizoram Primary Teacher ho General  

Conference-a a thu sawi min hrilh a. Chu chu tuna Primary School Headmaster ho 

upgrade chungchang kha a ni a. Kut pawh an beng a ni. Khami ni khan,  ‘hei hi rel a 



849 

 

ngai lo ve,  in hotute ka lo sawi pui vek ang’ a tih a vang khanin, an agenda pui ber 

nimahse an tin ta niawm tak a ni a hlawhtlingah an in ngai a  ni. Khangte kha tunah 

hian a kal zel nge, a hlawhtling dawn hnai tawh em tihte kha ka hre duh deuh hlek a  

ni.  

 Tin, School Education improvement atan Special Plan Assistance  leh 

Special Central Assistance hnuaiah Educational Complex Serchhip-ah project an sak 

zawh tawh te kha kan hria a,  a lawmawm ka ti khawp mai a.  

 Art & Culture-ah hian sawi leh duh pakhat ka’n neih chu Mizo te min ti 

Mizotu tih kha nichin khan ka rilruah a lian deuh hlek a. Hei hi an vawng  nung a, 

Mizo zia te,  kan nihphung te min tar langtu leh vawng nung tu chu Art & Culture hi 

a ni ta ber mai a. Amaherawhchu,  hmanni khan Chapchar Kut kan hmang a, an thil 

man khawm erawh kha chu hmuhnawm loh ka ti a. Sorkar anga hma kan lak vak 

hian mihring hi kan in control zo lo zawk em mawni chu aw ka ti a. Ka 

ngaihtuahnaa lo lut mai mai chu (a theih loh mai thei a, ) YMA hi an chak a, YMA 

thu hi kan awih duh ang reng zek mai a. A hlauh pawh kan hlau a, sorkar tanpuitu 

kawngah pawh an tha em em a. Chapchar Kut te hi YMA hian keng kawh ta se kan 

that pui zawk mai ang em aw tihte ka ngaihtuah a, sorkar hian sum  hi pe ta thung ila 

a tha zawk ang em le tihte kha ka ngaihtuahnaah a awm a. Chu chu ka  han  sawi 

duh a.  

 Pu Deputy Speaker, sawi tur ka ngah mai a mahse, ka  sawi  seng  dawn  si  

lova. Chuvang chuan ka sawi te kha ka duhtawk mai teh ang. Ka lawm e. 

DEPUTY SPEAKER : Pu R.L Pianmawia i lo sawm ang. 

PU R.L PIANMAWIA : Pu Dy. Speaker, a hmasain sorkar neitu lam 

kan nihna angin kan thiante,  kan veilam ami te lakah lawmthu sawi hmasak ka duh 

a. Kan sorkar hi min ring tawk em em a, mamawh leh duhthusam zawng zawng ti 

thei tura min beiseina awka an chhak chhuak thin hi lawmthu ka hrilh duh a. 

 Pu R.Romawia Department enkawlah hian tlema zawng ka sawi duh chu, 

Parliamentary Affairs-ah hian, department anga awm ve si, M.R.  te  hian ngaihsak  

an  hlawh  lo  em  mai  a.   Parliamentary department  awm  ve  atangin, Driver post 

pakhatmah hi  siam  sak  a  la  ni  ve  lo  a. Eizawn nan leh chhungkaw chawm nan 

an lo hmang ve a, department hian post hi tih puitlin sak a, eizawnna puitling an lo 

neih ve theih na turin ngaihtuahna lo hmang chhunzawm se ka duh hle a ni. 

 Tin, Art & Culture Department-ah hian ka bial North Tinghmun hi kan term 

hmasa hun bulah khan library building sakna tur tum hnih lai ka sawi ve a, 

registration-ah pawh seniority list-ah no.7-na kan ni a, Mizoram ah chuan a senior 

ve veng vawng khawp mai a, min mangnghilh rei tawh e tih kha rilruah a awm a, 

min lo hriat sak se tih ka ngen duh a. 

 Tin, Pu H. Rohluna chan ah hian Education Department hi term hmasaa kan 

hruaitu thenkhat phei chuan hnawmtinphuri nu tih khawp hial a an lo sawi kha a ni 

a. Chutiang khawpa harsa vawiina a  changtu  Minister enkawlna hnuaiah 

Department officer ten theihtawp an lo chhuah a, tunah chuan hnawmtinphuri nu an 

ni tawh lo tih hi ka sawi duh a. Chuvang chuan an mamawhna hrang hrang leh tul an 

tih te kan sorkar hian a hre chho ve mek zel hi lawmawm ka ti a. Bial tan phei chuan 

lawmthu sawina tur hi a tam em em a. RMSA High School ringawt pawh hi N. 

Serzawl-ah te, Sunhluchhip-ah te, Sailutar, Damdiai, N. Tinghmun leh Mauchar-ah 

te min dah sak tawh a, hei hian hnufual bial kan ni tih an hriat zia pawh a ti chiang 

viauin ka hria a, an chungah hian lawmthu ka sawi tak meuh meuh a. 

 Tin, kan thut ve hmaa zirtirtu khilai biala post neih ve nan a lo hmang thin,   

thil ti thei fa te an nih avanga khawpui lama min sawn sak te min dah kir sak leh tura 

ka ngenna tlawm tak  min tih hlawhtlin sak deuh vek a, an chungah hian lawmthu ka 

sawi a ni. Tin, chumi piah lamah E.V. teacher tuna special Trainer  a kan kal tir tawh 

hnuah  pawh kan mamawh leh kan ngenna te harsa tak chungin min ngaihtuah sak 

zel a, an chungah hian ka lawm tak meuh meuh a. Tin, an hmalakna hrang hrang han 

chhut hian he department hi hma la nasa ber pawl an niin ka hria. Thawktu te 

kaisanna kawnga an beihna ah hian a ropui em em a, zirna an ngaihsanna 

chungchangah te pawh theihpatawp an chhuah tak zet a, an hmalakna han hmuh hian 

a kip a kawiin sawi lo mai ila, engkimah hian a lawmawm ka ti em em a. 

 Tin, zirtirtu lak zelna turah hian training chhuak tih a ni ta zel mai si a, hei hi 

keini ang bial retheiah chuan training tur hi kan awm tha hleithei lo khawp mai a, 

kan han dil ve pawh hian training-na post ruak a lo tam lo, training tur hi an lut tha 

hleithei lo  a  ni.  Tin, thiamna a an lo teh chuan kan thiam tha ve mang bawk si 

lova.   Chuvang chuan ramri dep harsa zual ho tan chuan training-na seat awm pawh 

hi 80% a bik takin Primary leh Middle School training na turah hian ka ngen duh a. 

Kawng a awm theih hram chuan chutiang zawng chuan min ngaihtuah sak thei se 

tha ka ti a. 

 Tin, tunhmaa zirtirtu hmeichhiain nau neih chawlh te an lak a, an aiawh te 

lak theih thin kha tunah chuan a lak theih tawh bawk si lova. Zirtirtu indaihloh naka 

laiin nau an lo pai lo thei lova, hmeichhia ten chawlh an la a, an chawlh lak theih 

chhung lah hi a tam ta khawp mai a, keini lo thlirtu leh  nghakhleltu tan chuan  an 

chawlh lak chhunga aiawh lak leh theih dan te hi a awm leh thei ngang lawm ni tih 

ka rilruah a awm a. Chutiang chuan ngaihtuahna awm leh thei se tha ka ti a. 

 Tin, ka bial hi a kumkar ang reng khawp a,  tlawh pawh mai mai harsa te a ni 

a, lirthei tha te a lo ngai a, kan SDO hian motor a nei ve si lova a, private car ten a 

kal a, a khirhkhan zual te phei chu kal ngaihna a awm lo reng reng a. Chuvang 

chuan kan SDO hi motor pek ve ni  se tih leh ngaihtuahna te pawh an seng ve tawh 

em tih te pawh hi hriat a chak awm khawp mai. Tan han la deuh selang chuan a 

lawmawm awm mange ka ti a. 

 Tin, Higher Secondary School te rualawhna avangin tlin lo chung chungin 

kan han din a tun aia hma an sawnna kawng  pawh hi dap dan a awm em? Nge an lo 

ruahman reng tawh zawk tih te pawh  hriat a chakawm a. A lo la awm lo a nih chuan 

tan lak dan te engtinnge a awm theih ang tih leh tan lak dan tur te awm thei se kan 

duh a. Tin, Commerce & Industries hian tunhma chuan thingtlang tan market an   sa 

ve thinin ka hria a. Khatiang chi kha a lo la awm a nih chuan, market pek ve theihna 

tur khua remchang kan nei ve a ni tih min lo hriat sak se ka duh bawk a.  

 Demand no. 40-na Commerce & Industries Department hian thawktuten 

mipui tan hna an thawh tak tak theihna tura an harsatna pakhat motor an leisak dawn 

niawmin a hriat a, hetiang ngaihtuahna an hmang te hi lawmawm ka ti a, lawmthu 

ka sawi nghal bawk a ni.  

 Tin, Labour & Employment  bikah hian term hmasa lamah kan mi  te, mi 

harsa te te, ei leh bar dap chawpa eizawng te an nih avangin khaw hrang hrangah, 

Employment registration min rawn tih sak tawh a. Chuvangin, tun term-ah hian 

khaw hrang hrangah kalin employment registration min rawn tih sak leh dan kawng 

a awm ang em  tih  ka sawi lang tel duh a. 

 Tin, Commerce & Industries hnuaia Geology & Mining hi pawimawh hle si, 

mahse sum leh pai mamawh te han phuhrukna tur nei mai lo an ni a. Chuti chung 

chung chuan theihtawp min chhuah sak a, ka bial Kepran leiminah leh Pehlawn 

leiminah hma min lak sak a, hei hi tawp mai lo va la tih phuisui leh dan  ruahmanna 

min neih sak leh theih chuan a duhawm ka ti khawp mai a, min tihsaknaah lawmthu 

ka sawi mawlh mawlh bawk a ni. Kan Minister te pahnih  Pu R. Romawia leh Pu H. 

Rohluna te Department chanah lawmthu sawi an demand hi lawm takin ka rawn 

support a ni e. Ka  lawm e. 

DEPUTY SPEAKER  : Pu John Siamkunga i lo sawm ang. 

PU JOHN SIAMKUNGA  : Pu Deputy Speaker, ka lawm e. Vawiinah 

Minister zahawm tak pahnih te  demand kan sawiho mek a ni a, han sawi ve hlawm 

ka duh a, a bikin demand no. 6 Revenue Department chungchang hi. Nichina kan 

senior, Champhai bialtuin a sawi tawh kha, Mizoram Land Revenue & Settlement 

dan duan dan ate a rawn sawi a, khatih lai khan Vice Chairman-in min dah ve a, kan 

bei nasa hle a ni. Rules tha tak te kan lo nei tawh a hemi hnuaiah hian, chuvangin he 

Department pawh hi tha  takin  a kal chho a ni tih te, an hnathawh dan leh state own 

tax revenue te, non-tax revenue hnuaia an thawh chhuah te tin, record and 

registration hnuaia fee an khawn dan atang te leh stamp duty atang te hian a hriat 

viauin ka hria a. Khatih lai khan land Ceizing chungchang te pawh hi kan sawi nasa 

a, ngaihtuah pawh kan ngaihtuah nasa viau a ni, a tha ber tur  kha kan ngaihtuah thin 

a. Tuna kan Minister hi a fimkhur hle a, thil pawi thei tur, tun hnua thil lo la thleng 

turah pawh a pawi thei tur awm nia a hriatah chuan a in veng nasa hle a. LSC in 

siam thuah a tam em em a, tin ram buai leh in hmun buai a tam em em mai a ni.  

Heng atanga kan fihlim theih dawn chuan fimkhur hmasak hi a tul a ni tih a  changtu 

Minister hian a hre chiang a.  Tuna a hnathawh han kal chhohah pawh hian thil a awl 

ai zawng ringawt hi kan beisei tur a ni lo va, thil chu a dik dan leh lo harsa deuh 

pawh ni se nakin hnua dik taka a kal leh result tha tak a chhuah kha a pawimawh ber 

zawkin ka hria a. Chuvangin, kan Minister a fimkhur hle leh thil tih sual hlau taka a 

kal hi fak tlak niin ka hria a. 

 Higher & Technical Education chungchangah chuan ka bial Hnahthial-ah 

sawn Government College kan nei a, hun engemaw ti lai phei kha chuan kan rek 

khawp mai a, mahse, kan sorkar chak tak hian theihtawp min chhuah pui a, building 

tam tak min sak sak bakah Geography Department te hial min hawn belh sak a, hemi 

a nih avang hian a feederinstitution atangin student te kan han ngah ve ta a, vawiinah 

chuan tha takin kan tlan thei a, Higher & Technical ho lakah hian kan lawm tak 

meuh meuh a. Tin, Geography Department hi permission min pe a, thil dang dang 

min tih sak bakah Assistant Professor 2 a nghetin min lak sak bawk a, kan thil dil 

apiang min pe a kan lawm tak zet a. Hmanni lawkah English Department-ah zirtirtu 

kan nei tha lo hle a, a thenin min chhuah san a, a then hmun dangah te an in sawn 

bawk nen, chuti lai karah chuan kan hotuten zirtirtu tur min rawn pe leh thuai thuai 

a, kan lawm tak zet a, vawiina demand sawi ni hian a  changtu Minister zahawm tak 

leh a thawhpui te chungah lawmthu kan sawi a ni. 

 Art & Culture, demand no. 23-na hi nichina kan hotuten an sawi ang khan 

tunhma Kut tam tak kan lo hman thinah khan a bikin Chapchar Kut te tih thar leh 

duhna te neiin kum 1980 chho khan rawn thar thawh leh a ni a. Art & Culture hian a 

thawh hlawk hle a, kan tan chhoh lai te han ngaihtuah chuan vawiinah chuan kan 

changtlung tawh hle a. Tin, he khawvela awm hi kan ni tih kan hre fo tur a ni a, 

mipui kan pun khawm chuan a tha hlir hi a theih bik lo va, khawilai emaw lo thalo 

ve deuh hi a lo awm ve thin a ni.  Chu chu tumahin kan duh loh mahse, thil thleng ve 

a ni thin si a.  Chuvangin tuna kan hman zawh tak,Chapchar Kutah te pawh khan a 

kal zawng zawngten kan duh tha ber zel angah khan kal thei ila kan duh a.  

Amaherawhchu, thil duhawmlo lo thleng te hi, thil reng reng chu a thalo lai hi kan 

hmu lian thin a.  Art & Culture-in hma a la a tianga theihtawp an chhuah thin hi  an  

fakawm  thlawtin  ka  hria.   

 Tin, Mizote min ti Mizotu chu kan thawmhnaw mai bakah hian kan tawng hi 

a ni a.  Tawng hian hnam a tichiang bik a.  Kan hmel anpui te pawh an rawn tawng 

chhuah chiah hian Mizo an nih leh nih loh kan hre chhuak thin.  Chuvangin kan 

identity tichiangtu ber chu tawng a ni a.  Chulaiah pawh chuan Art & Culture hian 

hma an la nasa.  Publication, lehkhabu siam chungchangah te pawh puihna nasa tak 

te an lo nei thin a.  Publication hrang hrang te ka en tawh a,  Art & Culture-in a puih 

tam tak ka lo hmu thin a.  Hengah te hian a lawmawm hlein ka hria.  

 Tin, Art & Culture hian  pipu sulhnu tam tak min hum sak thin a.  Ka bialah 

pawh khian zaithiam Saikuti thlan te leh Saitlang ro mual kan ti a, khing lai vel 

cheina tur pawh khi min tum nasa a.  Cherhlun lamah te min tum a tin, Denlung, 

Lalnu Ropuiliani lalna tlangah te pawh nasa takin min pui a.  Tin, anmahni hian 

theihtawp min chhuah pui a.  Lalnu Ropuiliani lalna tlang (tunah phei chuan ngaw 

dur ve tak sawn a la hual a.)  hnuaiah chuan Chapchar Kut tum thum kan hmang 

tawh a.  Art & Culture lamah hian kan mamawhte kan thlen a.  Sawlai saw Pasaltha 

Mualah i chei ang u tiin nasa takin kan bei a.  Chungah te pawh chuan min puiin 

Ministry of Culture lamah te hma min lakpui zel a ni tih te kha  sawiin an hnenah 

lawmthu ka  sawi tel duh a.  

 Demand no. 20-na, School Education chungchang hi.  Tunah hian a lan 

danah post 168 lai (eng post te nge chu ka hre lo) lakbelh tur lo awmah hian a bikin 

ka ngen duh chu LDC hi kan nei lo tlangpui hlawmin ka hria a.  Bialah te pawh 

khian High School-ah LDC te, IV Grade nei lo mai tur  te tin, LDC phei chu 

Thingsai-ah phei chuan ka fund-in ka chhawrna a rei tawh a.  Exam Centre te a lo ni 

a, LDC awm lovin a awm theih loh a ni.  Chumi a nih avang chuan ka chhawr char 

char a. Question han chhu  a print tur leh engemaw pawi pang han khawih tur fahran 

pawh kan nei tawh lova.  Hei hi Minister zahawm tak hian min lo hriatsak se ka duh 

a.  Tin, kan Sorkar te leh Sorkar term hmasa te pawh khan a ni, VRS Teacher kan la 

thar hlawm a.  Volountary Retirement Scheme hnuaiah khan engtik hun lai emaw 

chhunga zirtirtu kan lo lak, thiamna ten a lo daih lem si loh avanga ziak leh chhiar 

thiam kan lo lak tam tak, kan naupang, keimahni ro tha ber ber lo enkawltute 

saptawng pawh thiam tehchiam bawk si lo, khatianga an lo kilkawi thin kha, 

‘khawnge tunah chuan Volountary Retirement hi ti thei se la, tichuan mithiam tak 

tak la lut ta ila a tha ang a’ tih kha Sorkar ngaihdan a ni a.  Chutiang chuan hma lak 

a ni a, MPSC hnuaiah VRS Teacher tam tak kan la a.  Amaherawhchu, pawi ta ber 

chu mithiam deuh kha kan zirtirtu atan kan duh a ni.  Mithiam tak, saptawng thiam 

tak, kawng engkima hawiher zau, moral development lamah pawh sang tak tak te 

kan la a ni.  Kan awt khawp mai.  A vang chu Mizoram asset atan chuan kan nau te, 

kan faten thiamna nei sela, chu chu kan asset ropui ber a ni, Education hi.  Chumi 

chu kan duh em em laiin VRS an rawn dah te hi engtik lai khan nge an rawn lan tak 

loh tih ka hriat loh lai hian kan bial ami pawl sawm passed ang chi te emaw, pawl 12 

passed, kal zawm ta lo ang chi te an rawn ruai leh ta daih thin si a.  Chuvangin 

mithiam kan duh laiin mithiam lo bawk kan han hrawn leh thin hi chuan Mizorama 

Sorkarin asset  siam a tum dan hi chu a thelh deuh em aw ka ti, helaiah hi chuan.  

Khalai te kha a  changtu Minister zahawm tak pawh hian a hriat tawh mah ni se min 

lo hriat sak sela. 

 Transfer & posting Minister-in  a  tih  dan  hi tha ka ti khawp mai a, MLA te 

hriatpui han tih hi a pawimawh a  ni.  A vang chu thingtlanga awm peih lo, rei lo te 

an awm a, chhuah tum hlir mai hi an ni a.  MLA ten kan phal tlat loh chuan an 

chhuak thei bik lo a ni.  Hei erawh hi chuan zirtirtu sem rualna ah hian nasa takin 

hma kan sawnin ka hria a, ka lawm khawp mai. 

 Tin, South Vanlaiphai tlang dung chho khi kan Chief Minister zahawm tak 

hmalaknain lei min dawh sak tawh a, tunah chuan chhun zan zawmin a kal theih 

tawh a.   Amaherawhchu, Higher Secondary School hi kan la nei lo a ni, khilai 

tlangdungah khian.   

 Pawl 10-ah hian tam tak chu an kal chhunzawm thei tawh lova, an chawl thin 

a.  Chumi a nih avang chuan mipui tangrualin,  ‘i din teh ang u’ an ti a.  South 

Vanlaiphai-ah khian Higher Secondary School kan din ve a.  Theihtawpin kan han 

tia, a hahthlak khawp mai a, mipuiah sum kan khawn a, kan ti hlei thei mang lova.  

Tah chuan MLA fund atangin kumtin nuai khat, lumpsum ang te khan kan han pe ve 

a. Chuti chung pawh chuan kan la harsa khawp mai a.  Kan awt ve e, tih vang ni 

lovin khi lai tlangdungah khi chuan  pawl 10 an passed a, an kal zelna turin Higher 

Secondary School khi necessity tak tak a ni.  Chumi a nih avang chuan Higher 

Secondary School khi kan din a.  Hei hi Sorkar hian min hriat sak sela, khilai 

tlangdunga pakhat mah awm lo khi chu a dik lova, chuvangin hma min lak sak se, 

tih changtlun dan emaw,  engti zawng emaw a min kal pui turin ka ngen tel bawk a.  

 Tin, Cherhlun High School khi sak that tur a ni tiin Minister-in hmanni ah 

min chhang tawh a, ka lawm khawp mai. 

 ]Pu Deputy Speaker, tawite a ni tawh ang.  Commerce & Industries 

Department chungchang hi tawite han sawi ka duh a.  Industries chungchangah hian 

hlawhtling tam tak a awm tawh a, a bikin Fabrication industries te, Iron & Steel, 

Alluminium ho te an hlawhtling hle a ni.  Chubakah Wood based industries ho hi an 

hlawhtling tlangpui bawk a.  Tin, Food Processing-ah pawh Snack, Chow te leh thil 

dang dang an hlawhtling nasa a.  Heng hi chhui tham viau awmin ka hria a.  Tin, 

Handloom lamah kan industries ten nasa takin hma an sawn bawkin ka hria a.  Tin, 

chutih laia ka sawi leh duh chu, Commerce chungchangah hian, free movement 

regime atan Thingsai bul Tiau khi thlan a bul khi thlan a ni a. Khilai hmun khi kan 

House Leader zahawm  takin 1996 hmalam atanga hma a lo lak tawhna leh 1996 

kum khan khilai khi a lo hawng tawh a. Bazar shed te leh eng eng  emaw a lo hawng 

teuh hman tawh a ni. Chutihlai karah chuan tunah pawh ama hmalakna tho in hemi 

hnuaiah hian free movement regime hnuaiah project kalpui leh a ni a. Tunah khian 

Bazar shed te sak tan leh a ni tawh a. 

 Tin, NEDP hnuaiah khan `600 lakhs chuang fe kha a kawng laihna tur te 

min pe bawk a. Khilai hmun khi khaw  chhakho, a bikin Myanmar sorkar khian an 

duhlai ber a ni a. Tunah khian khilai hmun rawn thleng tur khian kawng an rawn lai  

thla tawh a, double lane-in an rawn lai thla ve mup mup a ni. Khilaiah khian Trade 

& Commerce hian nasa takin hma  lak tur a nei niin ka ring a. Helai te pawh hi min 

lo hriat  sak se. 

 Tin, ginger chungchang hi tawite Pu Dy. Speaker. COPU Committee hi kan 

zin nasa a. Engtinnge ni ang, sawhthing sumdawnna hi engtinnge a kal theih ang 

aw? Hetiang reng ringawt chuan a dik lo ang a,  a  rate  fluctuate nasa em  mai ti 

hian kan chhui nasa a. Bangladesh-ah te tin,  khulaia an thawn  chhuahna hmun 

Chittagong lawngchawlhna hmun leh hmun dang dang te. Bangladesh pawh kan kal 

a, sumdawng pawl hrang hrangte pawh kan kawm a. India ramah kan lo lut leh a, 

Karimganj lamah te kan kal a. Karimganj-a sumdawng pawl chuan kan hralh  

chhuahna tam ber chu khulam khu a ni a. Amaherawhchu Mizoram nen kan indawr 

dawn a  nih chuan sumdawng pawl in min rawn dawr se. Bairabi atang hian direct-in 

indawr ila tih kha an lo sawi tam ber a ni.  Khatiang khan kan zawng nasa a. Anni 

chuan sumdawng leh sumdawng indawr a, Silchar lam kal hlen khu an duh ve a ni. 

Khalaite kha ka sawi  duh a.  

 Tin, L&E hnuaiah hian thil pakhat, skill development lam hi uar ila. Tunah 

hian hna hmu  lo kan tam em em a. Post Graduate-ah hian Employment office-a in 

record hna hmulo hi 5,222 an ni a. HSSLC hi 9,138, HSLC hi 9,063, Graduate hi 

9,916 lai kan ni. Chuvangin general line ringawta kallo hian job oriented lam, skill 

development lam hi uar ila a tha lo maw tih kha ka sawi  duh a. 

 Tin, Geology & Mineral Resources hi an ropui a. An hmalakna hi a tam a. 

Stone quarry ringawt pawh hian 2,560 persons lai hi an engage ve a ni. Chubakah 

sand mining lamah hian nasa takin hma an la a revenue pawh an thawkchhuak nasa. 

Hei hi equip deuh ila a tha awm mang e aw tih kha a tawp  nan ka  rawn  sawi lawk 

a ni e. Tichuan Minister zahawm  tak tak pahnihte demand hi a tha ka tiin ka thlawp 

e. Ka lawm e. 

DEPUTY  SPEAKER :  Tunge sawi leh ang le? Er. Lalrinawma. 

ER. LALRINAWMA :  Pu Dy. Speaker ka lawm e. Vawiinah hian 

demand 2 sawiho tur a awm a. 

 A hmasa berin ka sawi duh chu demand no.20, School Education 

chungchang hi a  ni  a.  Hei hi thingtlang lama kan harsatna tam ber a  nih vang leh 

kan nunkhua nghawng tur a  nih avangin sawi ka duh hrim hrim a ni. 

 Education lama kan pawisa hman hi PRS an ti  a. policy research  study ho in an 

zirchiannaah hian Mizoram hian kan sum hman pumpui atanga 14.5% vel hi kan lo 

hmang a lo ni a. India ramah chuan Uttarakhand ho an sang ber a. India ram pumpui 

chawhrual chuan 16.5% vel bawr hi education-a kan sum hman a ni a. A nawlpui 

anga ngaihtuah chuan keini hi kan hniam hret zawk a ni. tih han sawi hrim hrim duh 

a. Chuvang chuan education lamah pawh hian tan  lak  lehzual (budget kan dah 

danah pawh) leh kan hmanral hrim hrimah pawh  kan tan a ngai a ni awm mang e tih 

a lo lang bawk a. 

 Tin, school enrolment hrim hrim pawh hi an lo zirchiang khawp mai a. 

Mizoram bik hi kum 6-13 inkar enrolment hrim hrim a hi 151%, hei hi a kum pel, a 

sang lam leh hniam  lama an tih tel vang a nih a rinawm a elementary lamah  151%  

in  enroll  kan ni  a. Higher education lamah hian (kum 13-18 inkarah hian) 22% vel 

bawr lut ang kan ni. Drop-out a karah hian kan tam hle awm angin a lang bawk a. 

India ram pumpuiah hi chuan (104% ) in  primary  section-ah enrolment an ti. 

Tichuan Higher education-ah hian 19% India ram pumpuiah a ni thung a. India ram 

pumpui ai chuan kan sang a  ni tih thu kha ka han sawi duh a. 

 Tin, education bikah hian ka rilruah thil lang lian deuh deuh a awm a. 

Education Reform Commission report section 33-34-ah hianielementary education 

hi ama pianpui tawng, mother tongue a ni tur a ni tih ang hi a awm a. Hei hi 

pawimawh riaua hriatna ka nei a. Pawl hniam lamah hi chuan keimahni tawnga zir 

hi a pawimawh awm mang e. English medium kan awn lutuk hi min tibuai ta a ni lo 



858 

 

maw le tih hi rilruah a awm a. Hmanniah ka lenna ah pa pakhatin a lo sawi chu,  

‘sawptawng kan uar lutuk a, tunah chuan maian pawh a awm tawh lo, meian a ni e’ 

a ti a. ‘Mai te pawh mei a ni zo vek tawh mai’ a lo ti a. Chu  chuan  ka  ngaihtuahna 

a tithui khawp mai a,  kan tawng kan bosal chho mek a ni. ‘A’ kan nei tawh lo a, ‘E’ 

kan nei zo vek a. Chuvangin  mai  te  pawh kan ti a khatiang zel khan naupang 

lamah. Chuvang chuan Education Reform Commission-in a rawn report ang te pawh 

hi kan  ngaihpawimawh thiam a tul awm mang e tih te pawh ka rilruah a lo lang a. 

Tin, chu mai piahlamah chuan zirtirtu chungchang sawi ka duh a. Zirtirtu hi ka hmaa 

member zahawm  tak sawi ang khan MLA thu leh hla te a han ti a. Hei hi a 

buaithlakin ka hria. Theihpatawpin an lo tang a, an va kar an va kar a, an va chhuak 

leh si  a. Keini chuan huat leh ngei chauh kan hlawh niin ka hria,  kan lo tan thin 

tehreng nen! Hmanniah  pawh theihpatawpin  kan lo tang a, a hnu  lamah an lo sawn 

tho si  a.  

 Theihpatawpa kan lo tan khan awmzia tak tak a neihloh avangin kan tih tlang 

ngam  loh law law chuan ti tlang lo law law mai ila. Keini hmaisain kan lo tang a, a 

buaithlak tih kha kan sawiduh a ni. Tin, thingtlang lamah zirtirtute an awm hleitheilo 

laia hi a buaithlak khawp mai a. Education Reform Commission  report  bawk hian 

thil pahnih rawtna a rawn nei a. Pakhatah hian  heng hmun harsaa awmho hi House 

Rent Allowance emaw,  Difficult Area Allowance, hmun  harsaa awm bik ang chi 

inluah man emaw, an awmna a harsat vang emaw tih te pawh a rawn siam  a, hengte 

hi a tha awm hlein ka hria a. Tin, chumai piah lamah helaiah hian quarter sak 

chungchang te pawh hi a rawn sawi bawk a. Hengte pawh hi tih hlawhtlin a tha 

mang  e ka ti.  zirtirtu-a  awm  turin  an han  kal  a,  mi inhnuaiah te an han awm  a, a 

chang leh an luah laiin a neituten ‘in  luah ve kan duh tawh’ te an ti  a.  

 Khawpui  angin  in  luah tur a tam bawk si  lova, chuvangin Education kal 

zelna tur atan hian zirtirtute tana quarter sak lam te pawh hi kan rilru ah awm se tih 

kha ka  rawn sawi duh a.  Chumi anih loh chuan thingtlang ah zirtirtu kan tlem tual 

tual a, a hahthlak a, ka kalna kan bial chhunga pa pakhat phei chuan ‘ka pu, kan 

khuaah hi chuan khaw dang BA aiin kan khaw matric kan duh daih zawk e’, a  lo ti 

a. Chuvangin a chhia leh chhe lo kha a ni tawh lo, a awm thei kha a ni kan duh tawh 

zawk ni.  Helai hi kan ngaihtuahna seng ta ila a tha awm hle mai tih  ka  han sawi 

duh bawk a ni. Tin, khami bakah khan school building thalo tam lutuk hi grant 

mumal kan hmuh hleihtheih si  loh lai kha,  NEDP-ah pawh tlem chu an dah niawm 

tak kha a ni a. Engpawhnise heng a school thalo lai hi min han tih that sak zung 

zung se tih ka  rawn  sawi duh  a. 

 Tin, Labour chungchangah hian han lut leh ta ila, Demand no. 28-na.  Heta 

ka  sawi duh  chu nimin khan ESI chungchang kha zawhna leh chhanna ah khan kan  

sawi  a.  Employees State Insurance corporation-ah emaw pawisa dah a  ni lo tih 

thute kha zawhna leh chhanna ah khan min hrilh a.  Amaherawhchu standard note 

khulam atanga an rawn siamah hian chiangkuang takin medical care bikah heta in 

register te tan hian 12.5% sorkar tum tur a ni tih te  a lo inziak a.  Hei hi a 

pawimawh a ni.  Kan lo dah lo a nih pawhin supplementary lamah te pawh a theih 

tho turah ngai ta ila.   A chhan chu mi 1000 chuang an in register an ti  a, vawiinah 

hian health care bawk sawi loh theih a ni  lova. Un-organized sector-a thawkho te an 

dinhmun a chau em em a ni. Chuvangin hetianga awmze nei zawka kalpui tur atan 

chuan sum leh pai kan dah belh te pawh a tha in ka ring  a.  

 Helaiah hian Minister zahawm tak khan helai chungchang kha 12.5%  dah 

tur a  ni tih a hriat chian loh thu kha a sawi a, hetah hian chiangkuang takin a awm a  

ni tih ka  sawi duh  a. Tin, ka  han  sawi leh duh chu labour dinhmun hrim hrim hi 

kan ngaihtuah chian ngaiin ka hria.  A hmingin MLA ka rawn  nih  hmain site 

engineer-ah a kum a kum tak  meuh meuh ka awm  a mi hnuaiah,  contractor te 

hnuaiah ka thawk ve a.  Hnathawktute pawimawh zia te, drawing nalh leh tha pawh 

khawl changkang ber ber, eng anga autocad kan ti emaw, auto-level te pawhin la 

mah ila a tawpa a khai tupa, mistiri-in ban khura khai nel nel a khai hma loh chuan 

ban hi a ding tak tak thei chuanglo a ni. Chuvangin labour pawimawh zia hi a lang 

chiang a, chuvang chuan an dinhmun hi kan ngaihtuah a ngai a ni. Khang site a hna 

ka thawh chhung zawng zawng khan  PWD ah E.E an ni emaw khatianga  labour 

dinhmun an en teh chiam ka hrelo. A nih angin hna an thawk em ?   A  drawing a 

dik em ? Cement proportion a dik em ?  Rod dah a dik  em tih lam kha kan tui lutuk 

a, chuvang chuan labour dinhmun hi,  agreement copy reng rengah hian labour 

dinhmun chiang takin a inziak a, Labour Law engemaw  zat  a awm a, khang kha 

ziah tel zel a ni. Amaherawhchu labour te chanvo hi kan ngaihtuah chiang lova, 

chuvangin Labour & Employment Department pawh hian chak leh zual zawkin heng 

contract work hrang hrang a labour te dinhmun vawiin  atang  hian enchiang ila a  

tha  hlein  ka hria.  Tin,   central  lama  kan  thawh  chuan fortnightly labour report 

kha kan thehlut thin  a,  state-ah kan han thehlut ve dawn  a, an lo hrethiam lutuk 

lova khang  hun lai vel kha  chuan, tunah chuan ka hre tawh lova. Engpawhnise kan 

contract hnuaia labour te dinhmun te kan hriatchian thain ka hria.   Subject 

Committee III-in Lawngtlai leh Saiha tui lak chungchang kan en tum te pawhin 

labour an lo thi a, labour insurance a lo awm  lo a nih kha, report-ah kan rawn 

thehlut tawh a. Khatiang khan labour te tan  group insurance tih tur anih laiin hei hi 

contractor tam  takin an ti lova. Chhiatna a  lo thlenin a rethei zawk leh chan chau 

zawk an nih avangin engemaw ti ti in an ngawi liam a, an khawngaihthlak a  ni.  

Chuvangin hei hi kan ngaihtuahnaah awm se. Labour te dinhmun a  that loh chuan 

ramin hma a sawn tak tak theilo a ni tih kha ka sawi duh a ni.  

 A dawt leha ka sawi duha chu Demand no.20-na Commerce & Industry 

Department.   Vawiinah hian Commerce & Industry Department hi a pawimawh 

hlein ka hria a. A bik takin food processing lam leh agriculture based industry kan 

tih lam ah hian kan tan a ngaiin ka hria. A chhan chu hmanni lawkah kan budget 

document-ah te pawh khan kan en tawh a. Micro economic frame work-ah 

chiangkuang takin kan economic kan thanna kha agriculture sector,  primary sector-

ah a hniam a  ni tih kha ka hre ta a ni. Primary sector-ah khan a bik takin quarry leh 

lung lamah an rawn than laiin agriculture base ah a hniam ani. Tin, helaiah 

production sector ah khan construction lamah a thang leh a, a inpha man mawi chiah 

mai a ni. Amaherawhchu khatih lai tak khan agriculture sector, primary sector 

lampang, agriculture leh a kaihhnawih te a tlakhniam si avangin food processing, 

agriculture based industry lamah kan tlahniam a  ni tih kha a chiangin ka hria a, 

chuvangin food processing lamah kan tan a ngaiin ka hria.   

 Chuvang chuan nasa lehzual zawka ke kan pen a, industry neituten eng 

harsatna nge an tawh tih hi kan rilruha awm sela a thain ka hria a. Tin, sawhthing 

kha nichinah ka hmaa member zahawm tak khan a sawi a, kan zuk kal ho a ni a. Hei 

hi thil pawimawh tak a  ni, Sawhthing chungchang hi a nihna takah chuan kan 

chinga,   kan sim theilo, a chhan chu vanneia ti fuh an awm ve reng si avang leh,  

kan pi leh pu (a ni hial ang chu)  atanga  kan thiam zawng tawh chu zirtir leh chuan 

ngai tawh lo khawpa thiam kan nih tawh avangin kan ching lo thei lova.  Chuvangin 

hetiang atan hian kum 5 chhung atan hian sawhthing export development a 

promotion plan emaw khati hawi zawng khan siam ta ila, kum 5 chhung atan 

ruahmanna  siamin  i  um ve hrim hrim ang u ka  ti duh  a ni.  A chhan chu a lehlam 

zawnga ngaihtuah chuan kan kawmthlang lawkah khawvela sawhthing leitu lian 

zinga a lian ber ber panga zinga pakhata  awm  reng a,  keinin  kan ngah kum tina, 

kan ching kum tin a, kan hralh theih loh lai pawh hi Trade & Commerce Department 

tan chuan challenge (chona) a ni tih ka sawi duh  a.  

 Hei hi kan ngaihtuahnaah awm sela a siam rem dan emaw,  a beih dan hi chu 

i ngaihtuah teh ang u.  Kan  hlau nge ka hre lo, sawhthingah hian kan kut kan sil 

deuh riau in ka hre mai  a. Nepal ramah te pawh nasa takin an bei ve tho  va an ni 

phei chuan foreign atanga tanpuina la in nasa takin anmahni  value  chain  analysis 

an ti a uluk takin sawhthing chingtute dinhmun kha an zirchiang a ni. Chu chuan 

anmahni dinhmun kha hrechiangin  hma  an  la  a.  Keini chu khatianga zirchian kha 

kan nei lem  lova, an arkhawthim dai ve deuh pawp pawp niin a lang  a.  Chuvangin 

Trade & Commerce pawhin heti zawng hian ke kan pen hi a tha awm mang e tih kha 

ka rilru ah a awm  a. Seller and buyers meet te pawh siamin,  intawh khawmna te 

nen thil kha a tih theih ang tih ka ring a ni. Chu  mai piah lamah chuan hei helaiah 

hian  India  rama  Agriculture  Minister  zawng  zawngte  intawhkhawm  tuma  an  

report-a  a  lan  danah  hian  hma  lakna  tur  an lo duang  ve  teuh  mai  a.  He  

report-a  a  lan  dan  chuan  regulated  market,  wholesale  market  10,  rural  primary  

market  105, a  vaiin  115  kan  nei  a. 

 Mahse,  APMR  Act  kha  chu  hman  loh  a  ni  tiin  a  sawi  a.  Helaia  an  

report  te  pawh  hi  kan  kawl  vekin  ka  ring  a,  chiang  leh  zuala  kan  zir  a  tha,  

thil  pawimawh  tam  tak   a  inziak  a  ni  kan  market  than  dan  tur  zia  hi  a  

chiang  a  ni.  Heng  te  pawh  hi  chiang  leh  zuala  kan  zir  hi  a  tha  awm  mang  

e,  Regular  market a  kan  han  dahah  hi  chuan APMR  Act  kan  hmanglo  niin  a  

lang  a,  chuvangin  heng  market  kan  dahna   dinhmun  te  pawh  hi  ka  han  sawi  

duh  a. 

 A  dawt  leha  ka  han  sawi  duh  chu   kan  sorkarin  sumdawnna  

chungchanga  quideline  a  siam  hi  kan  kengkawh  tha  tawk  em  tih  hi  ngaihtuah  

tham  tak a  tling  a  ni.   Pu  Dy. Speaker, 2013  July  ni  15  khan  Temporary  

Trade  License  tih  chhuah  dan  tur  chungchang  hi  kan  sorkar  hian  thu  chhuah  

a  nei  a,  tah  chuan  a  ram  leilung  fate  an  ni  em  tih  te,  tribal  an  ni  em  tih  te,  

income  certificate  chungchangte,  chutiang  khatiang tih  a  inziah  thliat  thliat  lai  

hian  relaxation  section  hi  a  pe  a.  Tah  hian a  ram  leilung  faten  an  thiam  ve  

loh  chi  thilah  erawh  chuan  pek  chhuah  theih  a  ni  tih  a  inziak  a  ni.  

Amaherawhchu  vawiinah  a  ram  leilung  faten  kan  thiam  ve  tho si  angah  

dawrkai   pangngaia  hnathawk  turin  heng  thil  hi  kan  pechhuak  niin  a  lang  a.  

Chuvangin  tunah  hian   kan  dawrkai  te  pawh  an  mangang  a  ni.  Hetiang  hi  

kan  siam  rau  rau  a  nih  chuan  a  petute  pawh  hian  ngaihtuahna  kan  sen  a,  a  

dikloa  kan  lo  pek  hian  a  ram  leilung  fa  zawk  ten,  helaia  kan  dawrkai  leh  

sumdawng  ten  an  tuar  thei  a  ni  tih  hriain  heng  Dan  kan  hman  dik  loh  

avangin  Vishal  te  pawh  kha  kan  buaipui  viau  a, khang  avanga  rawn  lut  thei  a  

ni  tih  kha  vawiinah  hian  ka  sawi  duh  a  ni. 

 A  dawt  leha  ka  sawi  duh chu  ( Dy. Speaker :  I  hun  a  tawp  a,  tih  tawp  

tum  deuh  la )  tlem  te  ka’n  sawi  leh  ang  a.  (ka  sawi  deuh  char  char  ang  a  

ka  hmanhmawh  khawp  mai  a.)  Demand  no. 4-na  Pu  Dy. Speaker,  tlem  te  in.  

Higher  &  Technical  Education  hi  tlem  te  han  sawi  ka  duh    chu  hmanniah  ka  

bialah mi  pakhat  a  lo  kal  a,  ‘kan  mangang  em  mai  kan  fapa  hi  Technical  

College  ah  a  kal  si  a,  education  loan  hi  buaipui  ve  ta  che’  tiin  min  rawn  

zawtfiah  a.  Allocation  of  Business 2014-ah hian, Higher & Technical hnathawh 

tur no.9-naah, Education Loan  for Students tih hi Higher & Technical Department 

chan tur a ti a ni.   Ka han zawt chu, ‘kan chan a ni em  ni’ an lo ti, a thawkte chuan. 

Chutiang khawp chuan kan bangbo a. Chutihlai karah chuan sorkar laipuiin 

Education loan tih dan tur chungchangah  2009-2010-a tan turin engkim a lo ti fel a.  

Chumai piahlamah chhungkua income `4,50,000/- hnuai lam  kum  khata  la  lut  tan 

lak theih a ni tih a inziak a. Tin, a interest pek dan turte pawh ruahmanna a lo siam 

vek a ni. Hei hi sorkarin chiang deuhin kan buaipui hi a va tha em tih hi vawiinah  

hian ka sawi duh a ni. Tin, kan han kal zau deuh a, Education loan la kan hriatte chu 

sorkar officer lian tak tak, chhungkaw awmthei tak tak te hnenah pek an lo ni 

zawkin a lang a. Chutitlai karah, heng a mamawh tak tak chhungkuate tan a 

buaithlak si a, chuvang chuan kan Dan passed ngeia kan chanvo, kan hnathawh tur a 

nih avangin Higher Education pawh hian Education loan hi mumal zawkin, a la tur 

zawkten an lak theih nan hma la se  tih kha Pu Dy. Speaker, ka han sawi duh a ni. 

 A tawpnaa ka sawi duh chu Art & Culture chungchang hi. He department hi 

a pawimawh hle a, Mizote min ti Mizotu an ni a, keini hnam tenau tan chuan 

nationalism  kan tih hnam nihna thinlung nen hian a in kungkaih tlat a, chuvangin he 

department hi tihlen leh zual thain ka hria. A chhan chu, heng Chapchar Kut ang, 

kan vaia kan lam tlan theihna a ni; Biakin hrangah hrangah chuan kan lam tlang 

theilo, kohhran hrang hrang kan awm a.  Mahse, Chapchar Kut angah te chuan hlim 

takin khuang khatah kan han phar tlang thei te hi a lawmawm a, tih ze chi a ni a, 

Mizo society pawh a titha a. Tin, he department hnuaiah hmanlai pi  pute thil hlui 

enkawlna hrang hrang a  awm te hi lawmawm ka ti a,  pawisa te pawh hi tihpun 

chhoh zel chi niin ka hria. Chutilo chuan hnam nun ziarang leh tihphung kan 

theihnghilh ang a, kan ngaihnep rual ruala hnam bo kan nih mai theih avangin, 

thangtharte rilru ah kan hnam nihna thinlungte, kan pi pute awm dan leh thil mawite 

chhawmnun zel a pawimawh a. Kum tinin keipawh demand sawi apiangin he 

department pawimawhna hi ka sawi ziah  a ni.  Pu Dy. Speaker, ka bial chhungah 

pawh Chhingpuii thah  kum   te, Neihlia  Lamlung te, etc. chutiang zel chuanin 

Hualtu  Ngamtawna ui  no  neihna Puk te a awm a, department-in min lo enkawl sak 

tawh a, a thenlai chu, kan lawm hle a ni tih ka sawi duh a. 

 Tin, a tawpna ah Land Revenue chungchang hi, rambuai a tam khawp mai, 

Pu Dy. Speaker. Heng kan buaina te hi keimahni teha buai vek a ni bawk si a, enlet a 

ngai a ni. Ram inthuah lah a tam; a tehtu Land Revenue tho an ni a, kan ngaihtuahna 

kan sen a ngaiin ka hria. Engatinge mahni department teh leh tehah kan inteh buai 

reng mai. Chuvangin, kan hna ah hian kan rilru leh ngaihtuahna kan sen a, a buailoh 

dan ngaihtuah a ngai a ni. Rambuai tam lutuk hi a mangan thlak a ni. Ka han sawi 

duh lai chu, kan bial Khumtung khi, vawiin  thleng hian LSC an la nei hlei thei lova, 

tunah Aizawl to Tuipang kawng lai turin ram teh kha an remti leh tawh bawk si 

lova, an buai khawp mai a, hun a awm ve leh min lo hriatsak turin ka han ngen nghal 

a ni  e. Ka lawm e. 

DEPUTY SPEAKER :  Col Z.S. Zuala. 

Lt. COL. Z.S. ZUALA : Pu Dy. Speaker, ka lawm e. Ka hmaa sawitupa 

kha a memory a tha a, a sawi teuh mai a, discipline a tlachham deuh hlekin ka hria. 

 A hmasain, Minister pahnihte  demand hi ka sawi  vek seng lo ang a, Trade 

& Commerce hi sawi ka duh a. Ka bialah sawn Misson Veng Market 5.95 crore-a 

sak a ni a, final stage a ni tawh a. Amaherawh chu approach road a thalo a, private 

ram lei a ngai a. Saw saw, vawi engemaw zat discussion pawh kan nei a, mahse 

progress a awm hlei thei lova. Hei hi public utility a ni a, public tan a pawimawh si 

a, min sort-out pui dan saw min zawnpui turin ka han request duh a. A  puihna a 

zarah sawti zat kan lo progress tawh a,  min champion pui tur ngeiah pawh ka  

ngai a. 

 Tin, Labour-ah khan ka hmaa thusawitu rawn sawi daily labour ho condition 

hi engemaw deuha kan enpui a ngai hlein ka hria. Insurance te leh an living 

condition thleng hian kan kuthnathawktute awm  dan hi department hian uluk zawka 

en a, an living condition leh regular income an hmuh theihna tur ang hi kan zawnpui 

a ngai tak meuh meuhin ka hria. A theih phei chuan sorkar hnathawkte pawhin 

engemaw chen hi chu heng ho welfare ah te pawh hian thawhpui thei se tih rilruah 

chuan a awm. 

 Education Department hi an hnathawh that tam tak sawi tur a awm,  mid day 

meal tih maiah te pawh hian!  Faina inzirtirna ah hian hma an la nasa khawp mai a, 

an tangkai em em a ni. Amalgamation  chungchang  nichin  khan  an han sawi a 

nichinah khan School Amalgamate hi a pawimawh hlein ka hria. Standard leh 

engmah tha vak mang si  lo awm teuh ai kha chuan amalgamate a uluk deuha 

enkawl kha a that hmel riauin ka hria.  

 Kan bial Mission veng Sikulpui kan tih mai  leh Sikul sen saw hman deuh 

kum 10 kalta-ah khan centenary pawh kan lawm a, saw saw heritage building ti ila a 

dik awm e. An hunlai chuan Assam rama school building nalh ber an ti thin a. Tunah 

sawn a condition saw min maintain puiin tha deuhin tunhma ang khan  Art & 

Culture leh kan Education Department te hianin tunhma kan Missionary te 

kutchhuak hmasa te a ni a, a tha hle turah ka ngai. Tin, Sikul sen te pawh saw uluk 

taka han enkawl chuan building mawi leh tunhma sapho architect kutchhuak 

tihlanna ropui tak a niin ka hria a, a tha khawpin ka ring. 

 Land Revenue kha nichinah khan an sawi tawh a, a bik takin town chhungah 

te development hna han thawh dawn leh  kawng han siam dawnte hian ‘ka ram’ ti a 

min rawn tibuai hi an awm zeuh zeuh thin a, a then chuan phal takin kalkawng a kal 

tlang dawn phawt chuan a lawmawm a lawm ti hi an awm a. Tin, a then chuanin 

Local Council te pawhin an hriatpui mang si lova ram lo nei, NOC te pawh nei vek 

si, amaherawhchu Local Council te pawhin an hriatpui si loh NOC nei te kha an 

awm thin a. Hengte pawh hi LSC pek dawnha uluk zawka he Department hian an 

check chu a ngai hle dawn niin a lang a. A bik takin Surveyor te, a field-a 

hnathawktute an tangkai hle turah ka ngai. 

 Chumilo lehah chuan Assam Rifles shifting hi, sawti laiah hmun tha tak leh 

build up area an nei tawh a, an chhuah theih lohna chhan hi engnge?  Enginnge la 

dal tih te pawh hi Revenue lam atang te hian engnge problem a la awm em?  An 

vacate theih chin chin chu an vacate theihna tur atana hma  lak hi a tangkai hle awm 

mang e aw. 

 Tin, Parliamentary Affairs-ah hian Deputy Chief Whip discretionary fund te 

kha kum engemawzat atang khan nuai 3 hi a ni chho char char a, hengte pawh hi 

revise sak ve te pawh  a tha viau lawm ni tih kha ka han support duh a ni. 

 Higher & Technical Education-ah hian hmanni lawk khan Chief Minister 

hian khuti lai Mualpui-ah khuan Aizawl College Commerce Department building 

kha a zuk  hawng a, khangah te pawh khan ka kal ve a, khuti lai khu hmun remchang 

tha deuh mai a ni a, Aizawl College tuna a awmna, tuna kan han sawi tak ME 

School awp runa a awm te saw a chep a. Education institution atan pawh a  public 

area chhung lutuk  a, sawngte pawh saw khuti lama an insawn hma theih chuan a 

institution tan pawh a tha viau turah ka ngai. 

 Tin, Education hi meaning hi kan hre lo emaw ni chu aw ka ti a, education 

chu ‘to be a good citizen’ a insiamna kha a ni mai a. Hmannia MZP organized a 

kawng an zawh an au thawm helai atanga  ka lo hriat kha kan thalaite nakina kan 

ram enkawl turte ho au dan a nih chuan a nalh lo viauin ka hria, khatiang zawnga 

kan naute hi kan seilen tir chuan kan education hi chu a fail vek angah ka ngai. 

Chuvangin, college level-a student organization te pawh hi engemaw chen  chu kan 

control a ngai, kan control theih loh chuan kan education chu a kal sual viau mai 

thei. 

 Tin, Art & Culture-ah hian Raja Ram Mohan Roy Foundation hi an han ti 

tawp ta a, an complete loh building hi a awm nual mai a. Hengte pawh hi 

engemawtia han chhunzawm dan hi department te hian ngaihtuah thei se chu a tha 

hlein ka  hria. Term hmasaa  Art & Culture Minister  kaihhruainaa Guinness  World  

Record  Cheraw  kan a  han siam thei te  kha  kan  culture khawvel puma publish 

nan thil ropui tak a ni  hrim hrim a,  CM khaihhruaina hnuaiah an han  siam  thei  

kha  a  lawmawm  hle  in  ka  hria.  Kan  tawng tam  takah  hian English kan  hmang  

tawh a,  English word  kan hman te  pawhin  Mizo tawngah  kan  siam  chho ve zel  

mai dawn a ni a.  Kan tawngte pawh  hi engemaw  zawng  tak  chuan a  hausa chho 



866 

 

zel zawk  dawn  niin ka  hria a. A pawimawh chin a awm a,  chumiah chuan kan  

Education Department  hian  lehkha  ziak  dan ah  te pawh  hian  fimkhur se chu a  

tha hlein  ka  hria. Minister  pahnihte demand  hi ka  han  support a,  pass ngei  nise 

tih  ka  rawn sawi theih tawk chu a  ni e.  Ka lawm e. 

Dr.K.BEICHHUA : Pu  Deputy  Speaker,  discipline taka rawn sawi ve kan  

tum  ang e.  A tha lai tam tak  sawi tur awm mahse duhthusam  zan lohna sawi zauna 

hun pawh  a awm  lova,  kan sawi zung zung ang  e. 

 Demand no.21-na District hrang hrangah hian  Polytechnic kan  din tan a a 

then kan zo tawh  a,  kan sak zawh tawh te hi engtikah  nge admission tih tan theih 

ang tih te hi rilru  ah a awm  a.  Chutih lai chuan  Siaha-ah khian  1
st
 instalment 

chiah kan  pe  a, nikuma  Delhi  -a ka  kal khan Higher & Technical-a awm thin kha 

Skill Development-ah an lo dah ta daih a ni.  Deputy Director chan  a  ni an ti a,  

amah  ngei ka va hmu a.   Janaury thlaah pawisa  hi  kan rawn release  thei  ang  an 

ti a.  Mahse tun thleng hian  release a la  awm lo va building  pawh la chhunzawm  

theih a ni  lova, helai hi a  changtu  Minister hian  min  hrilhfiah  thei  se ka  duh a 

ni. Tin, bial hla bera awm  kan  ni  a, Govt. College saw  kan  neih  chhun a  ni  a 

student 500 kan  nei  a, min accommodate zo  tawh  lo  a ni. Chubakah  teacher kan  

indaihlo  viau mai  a,   English-ah regular pakhat May thla a pension mai tur kan nei 

a,  contract -a thawk  pathum  an  awm a  ni. Chutiang chuan Mizo-ah regular pahnih 

kan nei  a,  Education- ah pahnih part time-a thawk kan nei bawk  a  ni. Kan 

dinhmun saw a chhe viau mai a,  zirtirtu kan nei tlem  a.  MZP -in  an  rawn  en 

dawn  an ti leh nghal , a tun ang dinhmuna  kan awm  chuan min  de-affiliate  mai 

awm mange  tiin  kan  hlauthawng hle a  ni. Minister hian  rilru min  lo  neih sak se  

tih ka sawi duh a.  Kum 2010 ah  khan  Science leh Commerce student nei tur khan 

sorkar order a chhuak ta daih  mai a, kum  8  lai a  ni tawh a,  a  rim pawh kan  la hre  

lo ani.  Aizawl atanga  hla  bera  awm kan nihna  lai  hi  priority min pekna lai tur 

niin ka hria a  ni.  Tin, consideration  pawh  min  pek a thain ka  hria a.  Aizawl  tak  

ngial a  rawn  zir thei  lo BSc zir chak ve  ngawih ngawih te  saw  kan  tam  a  ni,  

chuvang chuan  saw  lai saw khawngaih  takin  min  lo ennawn  sak  se,  min  dah 

sak  ngei  se  tih  ka ngen duh  a ni. Tunah hian  DIET kan nei ve a,  zirtirtu 18 turah 

11 chauh kan awm a,  kal ngaihna a awm lo a  ni.  Sawlai pawh saw  Minister hian  

rilruah  mn  lo neih  sak se  tha hlein  ka hria. 

 Land  Revenue Department-ah hian Pensionary charge-ah  ‘nil’ a  in ti a,  

POL-ah  ‘nil’ a ni bawk,  vehicle-ah  ‘nil’  a  ni  bawk a, field work hi a tam  nasa  

mai si a,  kan sawi  tawh ang  khan state owed  tax,  non tax  Act leh LSC inthuah,  

hnathawh  tur a tam teh reng nen, budget estimate-a rawn lang mai kha Other 

charges-ah  lak luh  tam kan  duhna laiah hian kan nil vek nge maw  ni  tihna  rilru  

ka nei  deuh hlek ani.   Helai hi engvanga nil-a  awm vek  nge  ni tih  kha min  

hrilfiah  sak  thei  se. 

 Demand no.23-na Art  & Culture Department kha kan  budget ah khan a 

pung chho va,  a lawmawm  viau. Thil tam tak an  rawn sawi tawh a,  ka sawi ve duh 

chu Art & Culture hmalakna hian Zofate inpumkhatna  tha tak a siam  thei a  ni  tih 

hi ka rilruah a  awm a. Cultural meet hi  India ram state dang danga awm te nen 

pawh hian neih tlan ni  se. India pawna awm kan hnampui te nen pawh hian cultural 

meet te hi neih  tam te pawh  ni se,  chu chuan  inpumkhatna tha  leh   keimahniah  

inhmangaihna inpawhna tha min siam sak ang a. Keimahniah in hmangaihna tha tak 

a tuh ka ring a ni. Chutiang chuan Art & Culture hian hma min lak sak thei se tha 

hlein ka hria.  

 Demand no. 20 – School Education Department hi sawi leh ta ila. Ka 

ngaihtuah thin a, India ramah hian Mizorama  kan zirlai/student pawl 12 hnuai lam 

ho hian lehkha an zir nasa ber awm mange aw tih hi ka hmuh dan a ni. Kan fate, kan 

naute CBSE hnuaia zir te an zir dan kan hmu a. Keini kan rama kan zir dan kan hmu 

a. Mizoram school naupang ho ang tluka lehkha zir hi state dangah hian zawng ta ila 

vang tak an niin ka hria. Chutihlaia ka rilrua awm chu thiamnaah hian a thiam ber 

kan ni em tih lai  hi  a  ni. Thiamna hi anmahniah hian kan instill em? A  nih loh 

pawhin exam oriented hian lehkha hi kan zirtir tih lai hi kan in bihna point tur  niin 

ka hria. Chutihlai chuan mahni bial han sawi leh ta ila, Siaha-ah sawn Higher 

Secondary pakhat kan nei a. Building saw a hlui tawh viau a, a te a. Room te pawh 

saw furah phei chuan thut hleih theih lohin a awm a ni tam tak saw chu. Sawlai saw 

a veiawm hlein ka hria a. Kan hotute lah an au tha mang bawk si lo a, lungte te tal 

kan au loh chuan tiin vawiinah hian ka rawn sawi chhuak leh a ni. A hma pawhin ka 

sawi fo tawh a ni. Student saw kan accommodate tur aia tam daih mai, (lo refuse 

theih mai a ni bawk si lo va zirtirtute tan)  a chep a chep sawn nasa takin sawlaiah 

sawn kan in hnawh khawm a. Chumi piah lamah chuan Kohhran-in Higher 

Secondary kan neih ECM HSS saw adhoc grant-in-aid statusa dah turin vawi tam 

sorkar hnenah pawh hian kan thlen tawhin ka hria a. Sawngte pawh saw engmah 

hmalakna a la awm lo a. Minister zahawm tak hian sawlai saw min lo vei sak ve se a 

pawimawh hlein ka hria. 

 Tin, Pu Deputy Speaker, SSA zirtirtu tam tak, senior tak, kum 20 chuang 

rawn thawk tawh te hi tunah hian entirnan SSA  hi lo tawp thut ta ang se emaw,  

chutiang a nih loh pawhin heng te hi zirtirtu pension tam tak te, zirtirtu boral te 

hnaruak angah te hian regular-a dah dan a awm lo em ni? Absorb dan a awm lawm 

ni? Helamah hna kan lo la tho si a. Khang lo thawk tawh experience tha tak nei kha 

hmang ta ila, lak dan kawng hi awm ta sela, chu chu a dik viau lovang maw tih 

ngaihdan ka nei bawk a. Chutiang chuan tun kan Zoram dinhmun ngaihtuah hian 

kan hostel kalpui dan te pawh hi, hostel rules & regulations kan neiin ka hria a. Tuna 

school tam tak hostel run dan hi chu semi-jail hi a ang berin ka hria!  Jail tenau-a 

indah ang deuh tluk hi kan ni. Lehkha kan zirtir tluk tluk a, an ei in tur pawh hi kan 

uluk lo a ni. Kan fate, kan naute hostel-a kum khat awm tawh chin hi an hriselna 

pawh hi ngaihtuahawm tak a ni. Gastritis neilo hi an awm manglo. Tlai dar 4 ah 

chaw an ei a, zan dar 11 thleng lehkha an zirtir leh a, engmah an ei leh tawh mang si 

lo a, pum ruak deuh mai te hian an dah a. Chutiang dinhmunah chuan kan awm a, 

kan hostel dinhmunte pawh hi kan inenfiah a ngai hlein ka hria.  

Demand no. 28-na kha ka sawi leh zung zung mai ang a discipline kha i ti si 

a. Labour, Employment, Skill Development & Entrepreneurship-ah hian Zoram 

mipui te  hi  kan Minister hian vawiinah hian thil  dik tak leh thudik tak min hrilh se 

tha ka ti a. NIAS chungchang hi zirlaite zangnadawm pek, pek loh tih inhnial leh 

eng emaw neuh neuh awm reng hi, vawiinah hian a  changtu Minister zahawm tak 

hian chiang kuang takin min hrilhfiah se tha ka ti a. Tin, NMAS a Mizoram sorkar 

hnenah NMAS-in pawisa a pek leh pek loh pawh hi chiang kuang takin he House-ah 

hian Minister hian sawi se tih ka ngen duh bawk a.  

Demand no. 40-na Commerce & Industries Department, International Trade 

Border tura hma kan lakna te pawh tam tak a awm a. Kan la zawh loh te pawh a 

awm ang a,  zawh lek lek zawh tawh te pawh a awm mai thei. Tin, border hut anga 

kan neih te pawh a awm ang a. Hengte hi kan thuam that a va tul tak em! Assam nen 

tlema kan han innghirngho hian a va manganthlak thin ve maw le. Chuvang chuan 

Trade & Commerce hian he lamah hian rilru hmang deuh hlekin  ( tunah an hmanglo 

ka tihna ni lovin) tun aia chak zawk hian hma la ta se, Burma lam te, Bangladesh 

lam atanga thil lakluhna hmuntha tak tak kan nei bawk si nen, thiltha tak tak lak luh 

theihna kan nei bawk si. Chuvangin helamah hian thahnemngai leh zual se tih ka 

sawi  duh a ni e. Discipline ka maintain in ka hria.   Pu Deputy Speaker, ka lawm e.  

DEPUTY  SPEAKER    : Dicipline  i  maintain tha khawp mai, a lawmawm e. 

Tunge sawi leh ang le?  Pu Chalrosanga Ralte.  

Pu CHALROSANGA RALTE : Pu Dy.Speaker, ka lawm e. Hun la reilo 

turah in ngai ila. Minister zahawm tak pahnihte demand hi a hmasain ka rawn 

thlawpin ka rawn support a ni tih ka sawi  duh  a.  

 A hmasain Commerce & Industries chungchang hi sawi lawk kan duh a. 

UPA sorkar, Pu Manmohan Singh-a  te hunlai khan North  East Industrial Policy tih 

kha an rawn chhawpchhuak a. Keini North  East mite tan eng emaw industries, small 

scale industries te nei te tan chuan subsidy chi hrang hrang leh tanpuina chi hrang 

hrang te central atang khan kan hmu thin a. Amaherawhchu he thil,  North Eastern 

Industrial Policy tih hi tun BJP sorkar a rawn pian tirh atang khan 2017 nikum khan 

an ti tawp ta hmak mai  a.  He North East Industrial Policy hi kan Minister zahawm 

tak te hian central lam  te hi zuk dawrin he scheme tha tak mai hi sawi chhuah leh 

theih dan te hi a awm lo maw tih hi ka rilruah hian a awm a.  He Industrial policy 

pawimawh tak mai hi  kan ram mai ni  lo,  kan thenawm ram te pawhin an 

tangkaipui em em mai a,  a pawimawhin ka hria.  Hemi hi kan hotuten central lamah 

te pawh chhunzawm leh theihna tur kawngte min dap  sak theih chuan tih hi 

vawiinah hian ka rawn sawi duhin ka han ngen duh bawk a ni. 

 School Education chungchangah hian sawi tur a tam a, lawmthu sawina tur 

tam tak a awm a, Maths leh Science teacher an lakna ringawtah pawh kan bialah 

ngei pawh sawn khaw pahnihah min rawn dah saka, a lawmawm khawp mai  a.  

MLA dangte pawh an lawm ka ring.   A then te chuan anmahni pawisain, an hlawh 

atang te pawhin an ruai thin a, MLA fund atang te pawhin an ruai thin tihte kan hria 

a. Tunah chuan khami pawh ngai tawhloin  kan hotuten Maths leh Science teacher 

an han ruai a, a tulna apiangah  an rawn dah te hi keini tana phurrit tam tak lo ni thin 

kha tunah chuan a hahdam thlak tawh khawp mai a, a lawmawm ka ti a. Tin, a bik 

takin Primary School chungchang hi sawi ka duh a.   Pu Deputy Speaker, tun laiah 

chuan quantity ni  lovin quality hi a pawimawhin ka hria a. Veng hrang hrangah te 

Primary School –I, Primary School – II tih te, a  thenah chuan pathum lai mai te hi  a 

awm a, heng te hi tunlain  i zirtirtu kan indaih lohna te kan hre tlang vek  a, 

chuvangchuan,  tunah kan hotuten, amalgamate an han ti a, PS – I  leh PS – II  te, 

Primary School te pakhatah an han ti a, District hrang hrangah a bik takin Model 

School an han ti chhuak te hi a lawmawm ka ti a, Lunglei District ah pawh JNM 

School kan ti mai a, helai Lunglei lam MLA te chuan kan hre vekin ka ring  a,  kal 

deuh vek kan niin ka hria Pu Mahima te, Pu Mama te pawh. Jawaharlal Nehru 

Memorial School kan ti mai  a,  tunah hian  Model School tiin kan hotuten zirtirtu 

tha tak  tak  te  nen English Medium-in an han let a, tunah an sorkar hotute,  

Education Department lam ten hma an lakna vangin tuna JNM School saw private 

school ai pawhin Lunglei District-ah sawn nu leh pa pawhin an thlang tawh zawk a 

ni. Chuvangchuan,  kan school hrang hrang Primary School khaw khat, veng khata 

2/ 3 awmte hi kan hotuten  amalgamate an  ti  te hi a lawmawm ka ti a, ti chho zel 

tur hian ka han fuih ve duh a ni Pu Deputy Speaker. Heilai hi a thain ka hria a, kan 

bial ngeiah pawh Venghlun vengah pawh tunah hian kan amalgamate,   a kum khat 

chauh ala ni a, a thatna leh a chhiatna tur pawh  sawi theih ala ni hrih lo va, 

amaherawhchu beiseina sang tak nen veng mipui ten  an  thlir  mek  a  ni. 

 Pu Deputy Speaker, Education-ah  bawk hian ka han sawi leh duh  chu, 

lawmthu sawi a  ngaiin ka hria a.   Nikum lawkah Rahsi Veng High School khan 

zirlaite kan nei tha lo a, chuvangchuan,  kan hotuten vawi engemaw zat te  kan  

zirtirtute pawh an lo warning tawh thin a.   Amaherawhchu loh theih loha close 

down a  ngai a. Rahsi Venga kan VC te,  kan khawtlang hruaitute kan YMA hotuten 

a  changtu  Minister zahawm  takte  an hmu a, an han kawm thin  a, a harsat zia te an 

han hrilh a.   Khawtlang mipuiin zirtirtu a vai vaia kan dah  lo  a  nih pawhin,  

khawtlangin nu leh pa ten kan in tum sak ang a, zirtirtu dangte pawh keinin  private 

ang te pawhin kan ruai ve mai ang tiin  Minister hnenah hian an ngen a.   Tunah hian  

ka hriat sual loh chuan file a kal chho mek a,  helaiah hian for approval tura kal thei 

ngei turin tunah hian kan beisei a, nakinah  react tur te a awm a nih chuan Rahsi 

Veng High School chungchang hi kan Minister zahawm tak hian min rawn react sak 

se tih  ka  sawi duh  a ni. 

 Pu Deputy Speaker, Higher & Technical-ah hian han lut zuai ila.   Kan bial 

saw kan vannei a, Lunglei District bikah chuan hmun pawimawh leh office 

pawimawh tak tak te awmna  a ni a, kan vannei khawp mai  a a lawmawm a.  

Lunglei Government College leh J.Buana College te pawh kan bialah sawn a awm a, 

a lawmawm khawp mai  a.  Ka  han  sawi duh  chu kan hotuten Lunglei Government 

College-ah Auditorium tha tak tunah hian min sak sak mek  a, vaibelchhe li 

chuangin  min sak sak  a, hei hi kan hotu, a  changtu Minister leh Chief Minister 

zahawm  tak te  nena an hmalakna a ni a, a lawmawm kan ti a.  Tunah pawh sawn a 

inrel  ruang tawh mai a, kuminah hi chuan kan hawng hmanlo ang  a, na kum sorkar 

tharah kan  hotuten an rawn hawn ngei kan beisei bawk  a  ni. Tin,  RUSA atang te 

pawhin an rawn sa mek  a,  tunah hian  zo mai tawh turah kan beisei a, chuta pakhat 

ka han sawi leh duh chu Pu Deputy Speaker, Lunglei pawh saw kan chep ve tawh 

khawp maia, tuna J.Buana College saw a hmun hma saw a chep khawp mai  a,  

hetilai  hi  hmanni  khan  ka  advice  ve  a.   An  Principal  te  nen   kan han  sawi  

dunnaah  te  chuan    Vanhne  khua,  (Lunglei  atangin   km  9  lek  a  ni  a, a  hla  

lova)  Vanhne  khawtlang,  kan  V/C te  leh  khawtlang   neitu  ten  phal  takin,  

compensation  kan tih  thin  ang  te  pawh  ngai  miah  lovin,  a  free-in  a  ram  khu  

an  pe  thei  a.   Chuah  chuan   J. Buana  College  te  hi  (hmanni  lawk  ah  pawh  ka  

va  tlawh  a,  a chep  khawp  mai  a)   han  insawn  thei  sela  a  tha  awm  mange  

aw,  ka  ti  a.  Hla  pawh  an  ti  mai  thei  a amaherawhchu,  km 9  lek  a  ni  a,  

khaw  zauh  nan  te  a  thain  ka  hria  a.   Hei  hi  kan  hotute  pawhin  min  lo  hriat  

sak  se  a  tha  awm  e.  Pu  Deputy  Speaker,  ka  hun  chu  ka  duhtawk  mai  ang  a,  

Minister  zahawm tak  pahnih  an  demand te   te  hi  ka  rawn  thlawpin  ka  rawn  

support  a  ni  e.   Ka  lawm e. 

DEPUTY  SPEAKER    : Sawi  leh  tur  kan  awm  em ?   Pu  Lalruatkima. 

PU  LALRUATKIMA    : Pu  Deputy  Speaker,  hun  min  pek  avangin  ka  

lawm e.  Vawiinah  hian  Minister  zahawm  tak  pahnih    Pu  R. Romawia  Demand  

4  leh  Pu  H. Rohluna  demand  3  te sawihona  hun  kan    nei  hi  a  lawmawm  

hlein  ka  hria. 

 Demand  no. 6-na   Land  Revenue  &  Settlement  Department  atangin  ka  

rawn  tan  ang  a.  Kan  hriat  angin The  Mizoram  Land  Revenue  Laws  kan  nei  

a, kum  7  kal  ta  vel  atang  khan. Amaherawhchu,  AMC  te  nen a  insut  buai  

avangin  Building  Regulation  siamthat  te  pawh  a  ngai  a.  Engemawzat  siam that  

ngai  a  awm  avangin   siam  that  a  tul  thu  zawhna  hmangin  rawtna  te  kan  

thlen  tawh  a.  Siamtha  turin  hma  lak  mek  a  ni  tiin  Minister  zahawm  takin  

min  chhang  a.  Amaherawhchu,  tun  thlengin   hmalakna  a  la  awm  lova.  

 He  thil  hi,  kan  hriat  angin  AMC-ah  Building Reglulation  hmangin,   

Dan  hmangin  in  sakna tur  kan  va  dil  a.  Amaherawhchu,  House  Pass  kan  han  

nei a,  Revenue  lamin   House  Pass  atangin  in  a  sak  phawt  loh  chuan   LSC  an  

lo  process  thei  bawk  si  lova.  LSC  neilo  tan  kha  chuan AMC  lam  ah  building  

permission  a  hmuh  leh  theih  bawk  si  lova,  mipuiten  harsatna  kan  tawk  a,  

helai  hi  chu  sutkian  vat  a  ngaiin  ka  hria. 

 Tin,  nikum  lamah  Land  Acquisition  Act  kan  han nei  a, a  lawmawm  

khawp  mai  a.  Amaherawhchu,  High  Court  lamah  mi  thenkhatin  min  lo  khin  

avangin,   chu  Dan  chu  vawiin  niah  hian  kan  hmang  thei  lova.  Kan  ramah  

development  tam  tak  a  lo  kal  mek  a,   chungah  chuan  project  rawn  kal  mek,  

a  bik takin  Railway  te,  National  Highway-ah  te,   heng  project  atan  hian  

tithuanawptu  a  nih  theih  dawn  avangin, ruahmanna  engtinnge  sorkar-in  a  neih  

tih  te  pawh  hi  nakinah  Minister-in  min  hrilhfiah  se  a  thain  ka  hria  a. 

 Tin,  tunlai  kan  boruakah  ramri  buai  kan  nei  a,  chu  kan  ramri  buaiah  

chuan  Mizo  mipuite  ngaihdan a phirsi  khawp  mai  a.  Chu  kan ramri  buai  

sawifel tur  chuan  Mizoram pawhin  Boundary  Commission  te  kan  din  a.  Chu  

Boundary  Commission  kan  dinna  pawh  chu  kum  tam  tak  a  lo  ni  leh  tawh  a.  

Amaherawhchu,  Commission  in  a  report,  vawiin  thlengin hmuh  tur  a  la  

awmlo  niin  ka  hria   ka  hriatsual  loh  chuan.  

 Heng te  pawh  hi  Mizo  mipuiten  kan  duh  tlan leh   kan  tana  tha  tur  leh,  

State  thenawm  te  pawnin  an  pawm tlan tur  ang  chi,  northern  boundary-ah  te, 

western  boundary-ah te  harsatna  kan  neih zawng  zawng  hi  min  chinfel  sak  

turin  Mizo  mipuite  thu  khat  vua-a  kan  kalna  kha,  kan  inkawhhmuh  tlan  kha  

a  ngai  hlein  ka  hria  a  ni.  Chuvangin,   a  hminga  Boundary  Commission  ni  

mai  lova,   kan  ram  leh  kan  hnam  tana  chhenfakawm,  Boundary  Commission  

khan  hna  a  rawn  thawh  dan,   hma  lak  dan    kha   hmuh  a  nghahhlelawm  hlein  

ka  hria.  Tin,  kan  hriat  angin  Assam Rifles  Aizawl  khaw  chhung  atangin,  tun  

Session-ah  pawh  zawhna  kan  neihah  pawh  khan MoU  kha  Assam  Rifles  te  

nen  siam  mek  a  ni  a.   Khatah  khan  2012-a  kan  Act  neih  tawh  ah  khan  an 

ram  nia  kan  hriat  chin  bak  a  kha  chu  rawn claim  lo  sela,  chumi  tur  pawh  

chuan sorkar  pawh  hian  tan lo  khawh ve  se  thain  ka  hria  a.   Sawlaiah  hmun  

tha  tak  mai,  Zokhawsang  hmunah Sorkar-in  a  pe  a,  saw  an  ramah  sawn    an  

awm pheina  turin  theihtawp  chhuah  a,   MoU  kan  ziah  hunah  te  pawh, 

chutianga  helai  hmun  hlui  te la  hauh  zel  lo  tur te  pawha ngaihtuahna  kan  

hman hi  a  tulin  ka  hria  a  ni. 

 Tin,  Demand  no. 21-na Higher  &  Techical   Education-ah  Scholarship-ah  

hian  nuai  41  dah  a ni  a.   Chutah  chuan  Pu  Deputy  Speaker,  kan  hriat  angin  

2014 – 2015. 2015 – 2016-ah  ringawt  pawh  hian sanctioned  tawh  si, zirlaiten  

sum  an  la dawn  loh  hi  nuai  25,12,100.00  lai  a  la  awm a.  Hengte  hi  zirlaiten 

an  bawhzui  loh  vang  a  ni  tiin  Assembly  zawhnaah  khan  min  pe  a. Chutiang  

a  nih  chuan   anmahni  account  a  thun  tur  niin  ka  lo  hria  a,   heng    zawng  

zawng  te  hi  zirlai  hmakhua,  an  kal  zelna  turah  sum  leh  pai  mamawhna  te  a  

lo  lian  a. Chung  angah te  chuan  ruahmanna  fel  zawk neih ran a  thain  ka  hria  

a.   Hetia  sorkar  account-a  awm reng  kha  a fello  theiin  ka  hria. 

 Chutiang  chuanin,  NIAS te,  Hindi,  IGNOU    te  leh   Post  Matric  

Scholarship  kan  han  tih  chi  hrang  hrangah  te  hian,  zirlaite  hi  a  lungawilo  

hma  leh  heng  scholarship  te  hi  thlahlel tak  tak  te  an  nih  avangin,  a  hun  

takah  an  hmuh  theihna  turin,  vawiin  atang  hian  ruahmanna  kan  siam  a tulin  

ka  hria  a  ni. 

 Kan  ngaihthlak  tawh  ang  khan Student  loan a  hi  zirlaiten  thiamna  zau  

zawk,   sang  zawk  an  zirna  turin,  tunlaiah  competition  a  san  em  avangin  sum  

leh  pai  a  hautak  a. Chung  ngaihtuahtu tur  chuan  Higher  &  Technical  

Education  Department  hi  kan  nei  a. Amaherawhchu,  tunah  rih  chuan  Student  

loan  kan    tih  fak    hi  Bank  loan  te  a nih  ngawt  loh  chuan hemi  kawngah  hian  

sorkar  hmalakna  hi  hmuh tur a  tlem  hle  mai  a. 

 Chuvangin zirlaiten  an chanvo an chan theihna turin leh  kan  thalaiten zirna 

sang zawk, thiamna zau zawk, sang zawk an neih theihna turin student loan ah hi 

chuan ruahmanna siam ran a thain  ka  hria.  

 Tin RUSA te kan han ti a, RUSA atangin infrastructure tam  tak kan hmu 

dawn a ni. Hengah pawh hian beiseina sang tak nen zirnain a hma a sawnna  

ngaihtuahna kan hman a tul khawp mai. A bik takin Higher Secondary result a rawn 

chhuak a,  College admission a lo harsa em em mai thin a, kan College neih ten an lo 

dawng zo lo,  an lo dawl zo lova.  Chung harsatna  sukiang  thei tur chuan 

ruahmanna kan lo neih lawk a  ngai a. NIT te pawh kan han ti a, khulai Lengpui 

hmunah kan han sa a, hengte hi thiamna zirlaiten an neihna turin ngaihtuahna nasa 

tak kan hman a  ngai a ni.   

 A bik takin technical studies entrance test kan hmachhawn leh ang a. Chutah 

chuan kumtin mai inthlan kum apiang maia harsatna kan  tawh thin  selection 

chungchangah hian kan nei leh ang tih hi ka hlau khawp mai. Nikum lamah te 

zirlaiten  police-te kut an tuar a thisen chhuak hialin khatiang khan kan zirlai 

innocent tak takten kut an tuar a nih kha. Chuvang chuan vawiin  atang chuan heng 

MBBS leh technical line hrang hranga zir  turte thlang tura kan inbuatsaihnaah leh 

kan thlanchhuah, a thiam leh a  tling te  kan thlanchhuahna kawngah pawh  ram 

leilung fa,  indigenous  people te,  khatiang hrilhfiahna kha lo neih fel a tul hlein ka 

hria.   Chumi tur chuan ruahmanna kan lo neih lawk te pawh hi a tul hlein ka hria. 

 Tin Art & Culture,  demand  no 23-ah hian Mizoram Publication Board kan 

han ti a. Hetah hian sum kan dah tlem deuh hlek thinin ka hria a, dah belh dan a 

awm ang em? Tin,  archive vawn uluk a  ngai khawp mai, sawlai archive building-

ah sawn hmun thim takah pindan ti rek rukah kan archive te kan dahkhawm a. 

Sawlai saw uluk lehzuala kan archive te pawh theih ang anga computerized a, vawn  

that a,  chutianga kan enkawl a tulin ka hria a. Tin, state library te village library te 

hi zirna kawnga thil pawimawh tak,  hriatna min petu a nih avangin lehkhabu kan 

sem te, khatiang zawng zawngah te pawh khan tan lak lehzual a  ngaiin ka hria a  ni.   

Art & Culture hi kan hriat angin kan hnam rohlu min vawn  saktu, min zirtirtu, min 

kaihruaitu an  nih avangin an pawimawh tak zet zet a. Chuvangin,  kan ramri dik 

zawn  chhuahna kawngah te pawh a sulsutu ni  theiin ka hria a, chungte pawh chu 

Boundary Commission te pawhin an hre thoin ka ring a. Chungte thleng chuan 

thawhho tlan a tul hlein ka hria a  ni.  

 Demand no. 20-na  Minister zahawm  tak Pu Rohluna chanah hianin, School 

Education bikah hian kan hriat angin kan sawi kan sawi a,  world class education 

kan ti a. Mahse world class education min  tiamtute hian worst class education kan 

nei ta mai emaw tihtur khawpin tunah  chuan kan Chief Secretary te kan DGP te 

pawh hnamdang an lo ni ta. He House zahawm  takah pawh hian Resolution siamin, 

pass in central service-a Mizo nula leh tlangval kan luh tam theihna turin theihtawp 

chhuaha tan lak a  ngaih thu te pawh kan sawi a ni. Vawiina kan dinhmun kan en 

hian kan education  hi a lo chhe ta vek a ni hauh lo ang. Chuvang chuan kan society-

a kal rem ngai her rem ngai,  tam tak awm te pawh ngaihtuahna nei thei ila. Chumi 

tur chuan State pawna kan ramin zirna atana kan senso ringawt pawh hi kumtin 

vaibelchhe tel a nih ka ring. Kan zirna hi a chhe ta vek kan ti hauh lo.  Helaiah   kan 

zirna school tha tak tak te  hian  hostel te chu nei se chuan, ram dang hill station kan 

tih, helai a hill station ni ve tho si ah hian  kan climate  a  tha si, helaiah hian zirlaite 

pawh an rawn kal duhin a rinawm a. Chuvang chuan he thilah hian  zirnaah hian 

industry lian tak helaiah pawh hian kan din theiin ka hria.    State pawn lam atanga 

zirlai lo  kal turte lo dawnsawn thiamte pawh kan zir a tul khawp mai.  

 Tin, SSA leh helaia thawktu dangten December atang khan hlawh an la tawh 

lo niin ka hria a. Chung ang te pawh chu eng e a chhan? Vawiinah hian SSA chuan 

motor kan han hire a, a hun takah motor kan hire-na chu kan pe  thin  a ni.   

Amaherawhchu thawktu hlawh lam pek erawh chu a hun takah kan ti leh thei thin si   

lo.   Chuvang chuan a thawktute hi tlai hmasa se puar hmasa se la, helaia motor hire-

na kha a pawimawh ber a ni hauh lovang, chuvang chuan ngaihtuahna hman a tul 

khawp mai. 

 School tan hma chungchangah hian kan fate Thawhtanni atanga Zirtawpni 

thlengin tukthuan ei mumal lovin kan chhuah a. Inrinni leh Pathianni tukah Pu  Dy. 

Speaker, puitling eirualin kan eitir leh si a, an pum kan ti khawlo zo vek mai a ni.  

Helai hi chu enthat a siamthat a  ngai khawp mai. 

 Tin, Hindi teacher sang chuang hmun ruak  tunah  hian a awm. Engatinge 

NEDP atang pawh khan Education budget ti liana ruahmnna kan siam mai loh?   

Vawiinah hian NEDP-ah 3.3% vel kan han dah a, Education kan hmuh dan hi a 

hniam lutuk niin ka hria. Education atangin kan ram kan siam  tha tur a ni, ram 

siamthatna bul chu Education hi a ni dawn lawm  ni? Chumi tur chuan heng kan 

mamawh chi hrang hrang zirtirtu hlawh chungchangah te school maintenance 

chungchangah te hian kan budget hi kan ti tlem lutuk kan dah tlem lutuk a ni. A bik 

takin thingtlang lamin kan harsatna (zirtitu chungchangah chuan)  zirtirtu quarter 

kan pe thei lo hi a ni. Zirtirtu quarter hi pe thei ila chu, siam  sak ila chu zirtirtute hi 

an awm peihin ka hria.   Chuvang chuan heng te hi ruahmanna engatinge vawiin 

thlengin kan la neih theih loh? 

 Transfer leh posting chungchangah MLA te hriatpuina kha kan han ti a, ka 

hriatsual loh chuan Pu Dy. Speaker, i veilam amite hi chu min rawn ngailo a ni!   

MLA chu kan ni ve tho mai a, a  manganthlak khawp mai.   Mid-day meal te kan 

han ti a Pu Dy. Speaker, mid-day meal tha  tak  kan han sem laiin  thawktute hlawh, 

chaw chhumte hlawh pawh kha kan pe tha tawk lova. Sikul pakhat chuan an khua 

atangin 10km chuangah mid-day meal tur an han phur te kha a diklo deuh hian ka 

hria a. Kan fate khatiang titur kha chu an  ni lo a ni. World class education kan ti, 

kan sawi mek laiin engatinge naupangten 10 km chuang ami mid day meal tur an 

phurh tih kha ka ngaihntuahnaah chuan a awm a  ni.  

 Demand no. 48-na, (DEPUTY SPEAKER : I hun a zo ania) (ka zo tep)  

Labour & Employment-ah, Labour Welfare hi a pawimawh khawp mai. Lanour-ten 

an chanvo ang an chan loh avanga harsatna kan tawh hi a tam em em a. Labour cess 

atang hian ` 62.76 crores kan hmu tawh a ni.   Heng welfare cess te hi a nihna ang 

turin hmang thiam ila, hmang thei turin MLA te hi campaigner tha tak kan ni mai lo 

maw? Kan bial theuhah hian khati zawng khan min rawn hmang tangkai sela chuan 

Department hian hma kan sawn ngei ang.  

 NIAS-in  `42 lakhs a rawn pek let leh thu kha Vanglaini ni 24 chhuakah hian 

Chief  Minister zahawm takin a sawi a ni. ` 42 lakhs kha khatih lai khan min pe let 

ngei mai. Mahse kha cheque kha engatinge bounced cheque min pek? A zahthlak a 

ni. Kan Chief Minister zahawm tak kha dawt an sawi  tir asin! Chuvang chuan 

Department hian he thil hi a nihna dik tak hi rawn sawi chhuak rawh se.  Bounced 

cheque pek mai mai tur sorkar kan ni em?  NIAS hi hrem tlak an ni,  mantir tlak an 

ni. Bounced cheque man  tirna tur dan fel tak kan nei a ni. 

 A dawt lehah chuan ITI bus  an  lei  tun thlenga  la bo ve ta tho mai kha eng 

nge a chanchin ni ta zel  tihte pawh kha ka ngaihtuahnaah chuan a awm a. 

 Pu Deputy Speaker, ka tawp dawn. Demand no. 40-na Commerce and 

Industry-ah khan ka’n lut zuai ang a. Khatah khan public sector unit-te, PSU-te kha 

kan thiat kan ti. Mahse, kan thiat leh chiah bawk si lo,  a manganthlak khawp mai. 

Minister zahawm tak pawh hi a Minister nihna a zahawm, mahse “Zu zuar minister 

a ni” tiin naupangten an sawi fo mai ka beng hriatah pawh. Chuvangin helaiah 

hianin kan PSU, ZIDCO te, MIFCO te, (MAMCO te, MAMCO phei chu thlai thar 

leitu turte an ni, ZIDCO pawh industry buaipuitute an ni, MIFCO pawh chutiangin 

thei product siamtu turte an ni.)   Zu kan zawrhtir. Khatiangte kha kan kalphung a ni 

a. Chuvang chuan kan inher rem a ngai a  ni. 

 Geology & Mining-ah hianin Pu Deputy Speaker, ka sawi leh lawk duh chu, 

Geology & Mining hi ka ngaihtuahnaah hian Industry Department hnuaiah hian an 

awm ta tlat a, Directorate hran ni tawh si  a kha. Tun  hi working season a ni a, kan 

lung quality hi, a size hi a chhe em em mai a ni,  a te lutuk a.   Hei hi  tunge maw 

control ber tur ni, PWD nge,  eng ber nge ni.  Hei hi chu ngaihtuahna kan hman tlan 

a ngai.   Cubic lung size chhe lutuk hi hna thawktute tan pawh a dik lo. Helai hi chu 

ngaihtuahna kan hman a tulin ka hria. 

 A tawp ber atan chuan Border Trade hi a pawimawh khawp mai a, kan sum 

hnar ve tur a ni. Nichina kan ngaihthlak tak ang khan thenawmte nena kan 

insumdawn tawnna tur leh chhiah tam tak kan hmuh ve theihna tur a ni. 

Amaherawhchu, Bangladesh-te nena agreement kan sign tawh, 2010-a mite pawh 

kha bawhzui lohin a awm rei ta lutuk deuh e!  Border hut te kan han ti, khang zawng 

zawngte pawh kha bawhzui lohin a awm rei ta deuh hlekin ka hria. Heng  zawng 

zawng hi ngaihtuahna thar, rilru thar nen hma kan lak a tul hlein ka hria a, chungte 

chu ka rawn sawi tel ve a ni e. Ka lawm e. 

DEPUTY SPEAKER : Pu PC Zoram Sangliana. 

PU PC ZORAM SANGLIANA : Pu Deputy Speaker, ka hrawk a za deuh 

hlek a, sawi loh chu ka ui si a,  tlem te ka’n  sawi ang e. 

 Demand no. 6-na Land Revenue & Settlement-ah hian ka han sawi duh chu 

hun rei tak atanga kan bial, Saidan-tea in hmun pass tihfel hleihtheih lohte min han 

tihfel  sak tawh kha lawmthu ka han sawi duh a. Chutih rualin Khuangpuilam te leh 

Project Veng ten an tih, tuna Secretariat-a awm mekte hi min tihfel  sak rang leh ta 

sela a lawmawm dawn hlein ka hria. 

 Sawi tur tam tak a awm a, thenawmpa leh thenawmpa harsatna zawng zawng 

solve-tu an ni ringawt mai, a  chang  chuan  mi hmai sa tawngtu an ni  te hian ka hre  

thin.  Chutih rualin malsawmna kan ram tana an thlen nasatziate ka hmuh hian 

lawmawm ka ti a. Hetah hian ka han support a ni tih ka sawi duh a. 

 Higher & Technical Education-ah a  changtu Minister hian kan bial 

dinhmunte min hriat chiansak a. College-a  Department  kan  neih dante, tin, 

naupang dinhmunte leh professor dinhmunte thlengin. Chungte min han solve-sak 

thinte hi lawmawm ka ti a.  Kan mamawh mekte pawh min hriat  saktu a ni a. 

Chuvang chuan hengte hi chu sawi ngai loin min rawn pe leh mai turah te pawh ka 

ngai a, lawmthu ka han sawi a ni e. 

 Demand no. 23-na Art & Culture Department hi Mizote khawvela pholangtu 

an ni a, hemi hi lawmawm ka ti em em mai a. Vawiina demand han sawi niah pawh 

hian hetianga rawn inchei hi a inhmeh hian ka hria a. Chuvang chuan ka rawn inchei 

dante pawh hi ka han ti deuh kher a ni. A chhan chu puan leh hmeichhia leh mipa 

kan incheina hi ti ang, khawvela min pho langtu chu a ni. Kan hnam lam mawi tak 

Cheraw-a world record siam  pahin min pho lan  sak a. Arunachal nulate thlengin 

Paris khawpuiahte Mizo hnam incheina hmang hian dawr lian tak tak an han 

hawngte hian, sorkar angte leh Department pawhin heng kan incheina chi hrang 

hrangte hi hma an la mek tih kan hria a. Chung te chu chhunzawm turin ka han ngen 

duh a.  

 Hemi department kaltlanga malsawmna kan dawn hi a bik takin keimah 

mimalah pawh hian lawmawm ka ti a. Guiness World Record-a Cheraw min 

puansaktute office-ah, London-ah ka zu leng a. Chutah chuan Aizawla lo kal, kan 

Chief Minister aiawha a hnen atanga World Record kan siam a ni tih certificate ka 

dawnna nu ngei mai khan office-ah min lo dawngsawngin, chutah chuan khami 

chanchin kha a thiante zawng zawng (hemi room tiat dawn ang hi a ni ang e. Chumi 

room-a awmte hnenah chuan)  a han hrilh a. An zavai mai khan min rawn chibai a. 

Kan hnam lam mawi tak leh kan culture, kan tradition kaltlang hian London 

khawpuiah pawh miten congratulation min ti ve a. Chungte avang chuan Mizo thalai  

World Record siam tura rawn pen chhuak zawng zawngte hnenah khan kan hnam ze 

mawi leh kan culture an pho chhuah avang hian lawmthu he House kaltlang hian 

thawnthu  han sawi leh pawh hi ka duh a ni. 

 Chutiang chuan Chapchar Kut ni se, kan dawrkai industry lam atanga an 

rawn product (i ti ang) te  pawh  kan in  chan  lo  nasa  a. Chu chu eng vang nge?  

Chu chu eng vang nge? Sorkar-in kan hnam zir nan leh kan culture leh kan tradition 

te pho lan duhin Chapchar Kutah state level-ah Chief Minister Chairman-na hnuaia 

programme siama, District level thleng a sum leh pai te a (duhthusam chu a ni  lo 

maithei e.)  Min han tanpuina hian he sorkar hian he Department te reuh te hi Mizo 

hnam nun mawi leh kan ziarang te pho chhuah nan a tling tawk a ni tih hria in 

vawiinah hian an kalpuina hi lawmawm ka ti tak meuh meuh a. Chuvang chuan a 

changtu mai bakah Chief Minister hnenah pawh hian lawmthu hi demand han sawi 

rual hian sawi tha ka ti a, ka sawi a ni. A chhan  engnge kan tih chuan Chief 

Minister-in World Record Cheraw kan siam dawn lai khan a sawi ka la hre reng mai. 

Pawisa dinhmun harsat zia  hre turin engatinge nuai 50 lai hmanralna tur a rawn 

luhpui mai le min ti.  

 Mahse, heng te ka ngaihtuah let hian remna leh muanna hlut zia te hi min 

hriat nawn tir leh thin.  Tu hnenah pawh ka sawi a, remna leh muanna hnuaiah lo 

chuan Cheraw a zir theih loh a, a kan theih loh. Hnam ze lam mawi hi a tarlan theih 

loh. Curfew hnuaiah biak  ina inkhawm tur pawhin dar vaw tur pawh kan awmlo ang 

khan. Khami hnuaiah khan kan hnam ziarang, kan lam te leh kan culture te a pho lan 

theih loh. Vawiin ah chuan remna leh muanna hnuaiah kawng a rawn in hawng ta. 

Khawvel hian Cheraw chu kan ta a ni tih min pawmpui rualin kan incheina mawi tak 

tak ang te hi India ramah Commonwealth Games kan thlen tum pawh khan Indian 

contingent te hruaitu nula incheina te kha Mizo nula incheina hi a ni. Chu chu khawi 

atanga an hmuh nge? Kha nula incheina kha advertisement chhuaha an tih a ni a. 

Kha mi thlangtu khan Cheraw-a world record kan siam nia  Mizo nula te incheina a 

hmuh khan a thlangtute hnenah khan a va thehlut a. Ka hriatsual loh chuan nuai 25 a 

va hlawh phah nia! 

 Chutiang khawp chuan he Department te reuh te ang a lang hian khawvel-ah 

hian min pho langin Commonwealth Games-ah pawh India contingents te 

hmahruaitu incheina tling kha a ni a ni. Hemi tum hian kei ka lawm lutuk a, ka bula 

thu te phei chuan mi a emaw min lo ti. An lo luhna zawnah khan kan lo thu si a, ka 

au teng  tung a “Lalpa chu fakin awm rawh se, Mizo te hnama min siamtu Pathian 

chu fakin awm rawh se” tiin ka lo au a. Heti laia thu chu mi a a ni awm mang e ti a 

min rawn en an awm a ni. 

 Pakhat ka piah deuh a thu hian, “Ka pu, engatinge i au tak vak vak mai?” 

min ti. Kan hnam incheina mawi tak mai in Indian contingents te a rawn hruai lut 

kha ka chhuang lutuk a, culture Minister ka ni tih chutih lai chuan sawi chungin ka 

hrilh a. Pu Dy. Speaker, he thil avang hian ka visiting card pai ve te chu a ral rang ve 

hle mai a. A hnu zel ah YMC ah national level thlengin dinhmun kan han chang, 

khawvel pumpui inkhawmpuina ah te leh India leh South Asia Pacific-ah te pawh 

kan hnam incheina hian he Department hi a vawrh lar em em. Tawlhlo puan te hi a 

za tel tak meuh meuh kan pe ve a, kan present a. “Mizo pasaltha te tawlh ngailo ang 

khan i rinna hi i phatsan dawn  loh avangin he puan hi ka pe che a ni”  tiin ka sawi 

thin a ni. 

 Chutiang khawpa hnam dang lakah pawh vawiina kan sakhua te pawhpho 

lanna remchang em em mai he Department kaltlanga pholanna ni thin hi lawmawm 

ka ti tak meuh meuh a. Chuvang chuan sawi tur tam tak karah chung te chu ka  han  

sawi duh a. Chapchaar Kut-ah Pu Dy. Speaker, aia upa zah tih thupuiah kan nei a ni. 

He Department hian hei hi an lo tlin turah pawh ka lo ngaih loh a van lo ngai teh 

reng em ve aw, House chhunga kan cheziaah te pawh. Ti ve ta khanglang ila, 

tunhmaa kan lo awm tirh ve, kan awm tan ve te chuan kan hotute leh kan senior te 

chezia hi kan thlir a. A bik takin Chair atanga in han din alh tawh phei te hi chuan 

hlau leh khur khan Opposition-ah pawh kan thu tawh a, House Leader te an lo din 

tawh chuan hlau leh khurin (ti mai ang)  kan thu kan ti ti tui lai, kan sawi tui lai 

pawh hi kan thu thin a ni a. House chhungah ngei pawh hian kumina Chapchar Kut 

thu awih nge kan nih, aia upa zah tih te leh heng ang te pawh hi lekkawh a lo tul zia 

he Department leh a buaipuitu YMA te sorkar hian a lo hrechiang hle mai a.Chung 

te chu a rawn ti chiang leh zualin ka hria a, heng te hi ka sawi duh bawk a ni. 

 Pu Dy. Speaker, Education Department ah hian Higher nen a tul leh ka sawi 

pawlh mai ang a. Hetah hian lawmawm ka tih em em  chu zirtirtu an lak leh khan 

thil thar a her chhuak  a,  lawmawm rualin mid-day meal scheme-a PHE te nena 

thawh ho nachang an hria a. naupang te tui thianghlim pe tura an han in buatsaihna 

tak mai bik te hi lawmawm ka ti a. Tin, harsatna an tawk a ni Department hian 

central atangin tanpuina lo kal tur ang te pawh a lo kal loh avangin. Finance 

Department hotuten  lease an remruatpuinain nuai zaruk sawmruk pasarih chuang lai 

mai central atanga lo kal lo chung pawhin  kan tu leh fa ten an lo  eitur an han 

tichhuak te hi lawmawm ka ti tak meuh a. 

 Tin, inter-school band competition te school naupang ten North-East ah te 

leh Dehi tlang thleng pawha lawmman la khawpa an lo intarlang, tute nge Mizo 

naupang te an nih? Eng talent nge an neih tih infiamna chauh lo ah pawh rimawi leh 

khatianga tihnaah hian an han tarlang te hi lawmawm ka ti em em mai a. General 

discussion kan neih tuma Pu Dy. Speaker, ka sawi ang khan, an achievement te ka  

han thlirpui ve thuak thuak a, chutah chuan educational tour hi ram pawn leh ram 

chhungah hian an lo nei thin a, Mizoram chhung leh Mizoram pawn ah. 

Amaherawhchu, ka  lawm rual khan henga kal te hian mahni sum an lo in seng a ni 

tih  te hi min han hrilh a. Chu tak  chu a ni hmannia general discussion ah pawh ka 

sawi kha ni. 

 NEDP atangin budget in tunah  Pu Dy. Speaker awmlo mah sela, heta tang 

tal hian Finance Minister ten ram pawn a ni emaw, ram chhung a ni emaw zirlai te 

tanpui turin excursion kan ti dawn nge, study tour an neihna tur khan sum leh pai 

pek ni se tih hi ka  sawi duh a. Tin, programme ropui, Education TV programme an 

nei nia maw le! TV atanga  Doordarshan thlirtute tan chuan he department hi enge a 

nihte hi an lo tar lang a ni. Chutiang zelin thil sawi tur a tam.  Bul kan tan chhoh tak 

tak chuan kan ramah hian en ve tlat ka neih  chu kan kohhran hrang hrangte school 

hi ka en thin a. Engatinge hei hi a that em em si?  chuvangin, a  changtu  Minister ho 

hian department officer fel tak tak te pawhin han thlir nawn leh se.   Policy thil deuh 

a ni si a, Kohhran school-ah hian kan school tam tak, building tha tak tak kan la neih 

te hi hlan ta mai ila,   an hlawh va tum sak ila.  Thuneihna  erawh  Kohhrante hian 

chang ta sela. Hei hi kan that pui ang tih ka ring tlat a,  ka  sawi nawn leh duh a. ( 

Dy. Speaker : I hun a tawp tawh a nia) Ka khaikhawm tawh dawn e. Hmani pawha 

ka sawi ang khan kan  ziaktute  hi  Laptop te hi a pek theih loh em  ni  aw!   An 

zirlai  atan hian  a  va  pawimawh  em!   Tunah  hian hei hi pek tur a ni tih dan awm 

lo mahse general discussion-a ka rawn sawi ang bawk khan Laptop/ Computer te hi 

higher secondary school  chung lam na  na  na  te hi chu han pe ila an va han lawm 

thiam dawn tak!  Lawmthu sawi dan tur lah chu kan hrilh ngai miah loin an hre 

dawn si a. Chungte chu ka  han  sawi duh a.  

 Kan hnam incheina te, kan dinhmun hrang hrang te hi kan tar lan uar deuh 

deuh a pawimawh a. Pakhat chiah ka  sawi duh chu Industry Department tiin han 

sawi mai ila. Minister leh sorkar-in  rem hre taka hma a lak chhohna zelah hian, 

hemi zinga corporation pakhat chuan April ni khat a lo thlen hi chuan zero balance-a 

kal thei turin  an inbuatsaih ta  a ni  tih te pawh hi  House-a han sawi chhuah hi ka 

duh a. A chhan chu enge? An remhriatna avangin Finance atang te,  House Leader-

in  chumiah chuan malsawmna tam tak a seng luh sak avang a Industry Minister leh 

a department, nodal department te  tan  pawha malsawmna lo thleng a ni tih hi sawi 

talh ka duh a. Policy matter-ah thei tui ni se, mahni duh dan angin Mizoram 

chhungah mai  ni lo,  a ram pawnah  te lei tur a awm a. Lo neitu, Sapthei chingtu tan 

ngat phei chuan, lei khawp,  khawla barh khawp hi rawn thar chhuak mawlh teh se 

tih hi he demand chhunga corporation pakhat chuan mipuite an sawmna a ni ta  a ni.   

Chutiangte a nih avang chuan Pu Dy. Speaker, vawiinah  Minister pahnihte  demand 

hi a subject khat chauh demand pakhat chauh pawh hi darkar chanve emaw lawmthu  

sawina awm vek an ni a. Chu lo leh Mizo te hnena awarness  pekna tur a ni a, sawi 

tur tam hle chungin aw  chhang deuh teu tuau  chungin hengte hi ka rawn support a,  

pass pui turin nakinah an rawn dil hunah pawh  za a za mai ni loin zaa zanga-in ka 

rawn support a ni tih ka rawn sawi a ni e. Ka lawm e. 

DEPUTY SPEAKER    : Sawi tur  kan la awm em?  Pu Vanlalzawma i lo sawm 

ang. 

PU VANLALZAWMA : Pu Dy. Speaker ka lawm e.  Vawiinah kan 

Minister zahawm tak pahnih Pu R.Romawia leh Pu H.Rohluna demand-te kan sawi 

khawm a. Kan sawi hona a ngaihnawm a, a bengvar thlak a. Member zahawm tak 

tak leh kan hotuten  thu  tha  tak tak  an  sawi  hlawm  a. 

 Eng eng emaw rawn sawi ve duh ka neih chu, a hmasa berah chuan Land 

Revenue & Settlement tih kha ka sawi lo ang ka  ti a,  kha mahse, Pu Er. 

Lalrinawma thu sawi khan mi ti har zawk mai a. Revenue-a kan buaina tam ber hi 

chu anmahni tho hi a i tih kha. In hmun inthuah tih zawng zawng pawh hi 

department  dangin  in  hmun an lo pe ve tih lam a ni lo, an survey te an lo ziak an lo 

ti ve tih lam a ni lo. Anmahni lamah hian a ni vek mai a, kha kha department ang 

pawhin inngaihtuah ava tha ve aw tih ka ngaihtuahnaah a awm a.  

 Department thenkhatah chuan PWD kawng laiin an JCB-in hre manglo khan 

PHE pipe te an lo ti chat a. Tui lamah an buai khawp mai a khaw pakhat chu, inhriat 

loh vang thil a ni. Mahse Revenue-ah hi chuan kan buaina tam tak hi chu keimahni 

leh keimahni vel vek hi a lo ni mai a. Khati zawng khan lo ngaihtuah se,  sum 

harsatna vanga buaina pawh ani vak lo. In hmun inthuah buaite hi  chu lehlamah 

chuan buaithlak zet mai hi a ni a. Chutiang  zawng  chuan  a changtu  Minister 

pawhin ngaihtuahna a hman theih ka ring.   

 A dawt lehah chuan Parliamentary Affairs Department-ah khan nikumah 

pawh  he  thil  hi  ka sawi tawh a. Parliamentary Affairs Department atangin 

Consultative Committee Chairman-in MLA te min ruat thliah thliah a. Kei ka tel 

vena Consultative Committee  hi  vawi khat  mah koh a la ni lo a, kan tern tir atang 

khan. Kan hriat ve zawng han ti lawk ta ila, Parliament-ah te chuan Consultative 

Committee hi kan phur thin a ni. A chhan chu Minister hoa an department chung 

chang kan sawiho thin avang khan thil pawh a kal chak a, a tha khawp mai a. 

Assembly-ah hian kan ngaihsak mang lo a,  department thenkhatah chuan an ko tih 

ka ngaithla a,  chawhma lam khan. A  changtu  Minister changtu pawh hian heti 

ringawt hian kan kal kumtluan dawn em ni?  Meeting   vawikhat mah koh loh  chu, 

Consultative Committee hi thiat ila ni mai lawm  ni  tih kha  ka  sawi duh a. 

Khalamah chuan ka duhtawk leh mai ang a.  

 Higher & Technical Education-ah hian hmanni pawh kan sawi zuai zuai 

tawh a. Ka sawi duh chu Mizoramah hian Higher &Technical Education, kan sorkar 

thuhnuai chu ni chiah lo mahse, MZU te, Vety College te, Horticulture College te  

ho hi, tumah ngaihventu tur kan awm chuang lo, Higher & Technical Education 

mawh hi niin ka hria. Mizo zirlaite tan, Mizoram tan,  Mizo mipui te tan, hnam 

dangte chuan seat reserve te chu nei ve bawk mahse, a rawn din chhan kha Mizo 

mipuite,  kan zirlai te an ni. 

 Dik tak chuan MZU  ngat  phei chu Peace Accord-a tel, khata tanga lo kal 

zel kha a ni. Hetah hian kan intithu lo lutuk a, kan ngaihven lo lutuk a, a fel loin ka 

hria.   Kan mawh a ni, lo ngaihven ila, theih ang tawka lo inrawlh ve te pawh hi kan 

tih tur a ni. Chu chu a nih  tur phung  niin ka hria a, hei hi Higher & Technical 

Education lam ten ngaihtuahna hmang ta ila. Central lam atanga  lo kal a  nih 

avangin kan chet theih lohna ngawt tur a awm lo. Kan intithu ve ang a, a tul angin 

say te pawh kan lo nei ang a. HRD Ministry-ah zu ziak ila, UGC-ah zu ziak i la. He 

sorkar-in a ziah chu an ngaipawimawh dawn lutuk tih hi ka hria a ni. Chu chu Pu 

Dy. Speaker,  uar deuhin ka sawi duh a. Hman deuhah khan tam tak chuan kan 

hriain ka ring a.  Karnataka  Chief Minister Rama Krishna Hegde kha a bang tawp 

mai a ni,  C.M a nihna atangin. A ban chhan chu khatihlai khan BSNL pawh an la ti 

lova Telecom Department an tih lai kha a ni a. Telecom Department hnuaiah khan 

Bangalore khawpuiah telephone-tapping tih kha a awm a, a tak tak a lo ni deuh  va. 

“Ka state chhunga thil theng a ni” tiin a bang hlawl mai a ni. Central subject eng ang 

pawh ni rawh se a state chhunga thil thleng a ni a, a mawh a la a ni. Chutiang chuan 

MZU te, Vety te leh thil dang reng rengte hi Mizoram sorkar hian kan mawh a ni.  

Higher & Education hi  a bik takin kan mawh a ni tiin intahluh a, Zoram mipuite 

tana zuk tel ve hi kan mawh a ni tawh thin a ni tih kha ka han sawi lang duh a (Dy. 

Speaker : tunah hian dar 4:00 a ri a kan kaltlang zel mai dawn em ni, aw, kaltlang 

zel mai ang aw. Sawi zawm zel rawh le.). 

 Pu Dy. Speaker, ka lawm e. Art & Culture Department kha ki dang deuh 

hleka sawi duh ka nei a. A lawmawm khawp mai.  Art & Culture Department te kan 

nei a, kan culture te hnam dang lakah kan ti lar hle a, kan hnam incheina ang te 

pawh kan hotu tam tak te pawhin rawn in bel a, a lawmawm pawh ka ti a. Tin, kan 

hnam lam te pawh kan thiam chho ve zel a.  Kan tleirawl chhoh  ve lai khan 

khatiang lam ngaihtuah loh lai kha a ni a, mizo lam ang chi ho hi a eng a mah hi ka 

thiam lova, a chhan chu chance kha kan nei lo reng reng a ni, kan hun lai khan. 

Mahse, tunah hi chuan a lawmawm em em mai a. Amaherawhchu, ka sawi duh chu 

Art & Culture Department hian Mizo culture tak tak, Mizo nula leh tlangval, Mizo 

nih phung ang hi tun aia uara kan chawh nun leh hi a tul in ka hria a.  A dik tak 

chuan kan dress a tha a, Mizo lam te pawh kan thiam, mahse, kha mai kha Mizo a la 

ni lo tlat a ni, kan culture a la thleng lo kha khan. Kan Minister thin zahawm takin a 

sawi a,  kan  cultural  dance  cheraw-ah  world record-te kan siam a kan cultural 

dance Cheraw-ah, a tha lutuk. Mahse, Mizo hi chu khawiah nge a awm ti ila 

keimahni ah khan a awm a ni. 

 Pu Rokunga’n “Mizo kan ni kan hmel a tha….chutin kan hmingthan mawina 

chuan khawvel a deng chhuak ang” a ti a. Upa Chawngzika’n min hrilh dan chuan 

“sap missionary ho khan an helh deuh a ni” a ti,  he hla kher kher hi chu. A hla in 

“Mizo kan ni kan hmel a tha” han tih te hi a chapo lutuk, “chutin kan hmingthan 

mawina chuan khawvel a deng chhuak ang” han tih te hi an helh deuh a ni a ti a. 

Chutih mek lai chuan President Abdul Kalam khan “hmelthat na hi pawn lam lan 

dan ni lovin chhung ril lam lan dan a ni” a lo ti a. Hetilai tak hi ka sawi lan duh chu 

a ni a.  Mizo te Mizo-na lai tak kha,kan hmel a tha tih lai tak kha, Mizo nula leh 

tlangval chuan tlawmngaia midang te puih a duh a, aia upa a zah a ni nichina kan 

ngaihthlak ang chiah khan. Zo nun ze mawi a vawng nung a, khalai tak kha a ni Zo 

nun ze mawi kha, tunah hian kan thlahthlam deuhvin ka hria a. Pu Dy. Speaker, Art 

& Culture Department te pawh hian khalam kha ngaituah deuh ila tih ka 

ngaihtuahna ah hian a awm a. A hminga YMA-a mawhphurhna kan neih ve lai khan 

Thingsulthliah dai ah khian zawlbuk ram kan tih khi kan buatsaih a.Kan hotute nena 

kan ngaihtuah hova kan sawiho ber chu kha zawlbuk ramah khan engnge kan tih 

ang? A pawimawh ber chu Mizo tlawmngaihna kan in zirtir ang. Aizawl khawpui 

chhunga cheng, a bik takin thingtlang lama cheng ve lo te tan kan in zirtir ang a, zo 

nun ze mawi kan in zirtir ang tih kha kan ngaihtuahna a ni a. Mahse, tum angin a 

hlawhtling ta lova.  

  Chutak chu vawiina Art & Culture Department hian khatiang lama 

inzirtir te pawh kha kan ngaihtuah a thain ka hria a  ni.  Pu Dy. Speaker, lam kan 

inzirtir a tha, kan dress te pawh a mawi, mahse, kan thinlung chhungril ah khan 

tunhmaa Pu Rokunga’n kan hmel a tha a tih te kha a awm em tih hi vawiinah ka 

sawi duh a. Pu Dy. Speaker, record-a awm ve hrim hrim atan pawh hian hei hi sawi 

ka duh a. Mizo te kan han in en a,  kan hmel a tha em em lo, TV-ah te kan han in en 

a,  kan hnar te pawh a nalh em em lo, kan pian pawh a tha vak lo. Mahse, Pu 

Rokunga’n engvangin nge hmeltha min tih? Pastor senior pakhatin a sawi hi ka hre 

tawh a, harsatna kan tawh a, kan dam loha  hian thisen pek ngai kan awm a,  thisen 

min pe tura lo tlan vat tlangval te kha chu hmai bawl deuh pawh ni se an hmel a tha 

a ni a ti. Hmelthat na kha khawiah nge a awm?  Kalam-a sawi ang chiah khan 

chhungrilah khan a awm a ni. Chhiat kan tawk a, kan chhung te an boral a, a ni hnih 

ni thumna velah rawn kal thei tawk tawk, kan khawhar  hlauh vanga rawn vak lut 

tawk tawk pitar  pawh kha a hmeltha a ni, ring deuhva biak pawh ngai rawh se a 

theih chin chin min rawn thut pui ve a, a hmel a tha lutuk. Kha nun ze mawi kha a ni 

Pu Rokunga’n Mizo kan ni kan hmel a tha a tih chu. Kan culture-ah pawh a ropui lai 

ber khami vawn nun  zel zel hi Art & Culture hian kan uar chho thei em tih hi 

vawiinah hian ka sawi duh a.  Thisen pek ngai ten kan awm a, damdawi  ina awm te 

kan lo ni a, kan chhung te an thiha lo lang ngai reng reng lo khawilai veng nula 

emaw,  eng miss emaw pawh ni rawh se,  kha kha a hmel hi a tha thei lo reng reng. 

Amaherawhchu, Mizo nula leh tlangval te an hmel a tha a tih nachhan chu 

tlawmngai thei, harsatna kan tawha lo lang vat vat thin te, aia upa te zah thiam em 

em, Zo nun ze mawi vawng nung reng ho kha khawvelin an rawn hmuh chuan kan 

hming hi a thang dawn a ni, “chutin kan hming than mawina chuan khawvel a deng 

chhuak ang” a tih kha vawiinah hian ka sawi deuh hluai duh a. Pu Dy. Speaker, chu 

chu Art & Culture Department lam atang hian kan tih awm tak pawh a ni in ka hria 

a, chu chu ka  rawn  sawi leh ni sela. 

 A dawt lehah chuan (tawi te tein ka sawi tawh ang a)  School Education 

chungchang kha nichin khan member pakhat khan a rawn sawi zawk tawh a. Ka 

sawi ve duh pawimawh chu nikum lamah pawh khan ka lo sawi tawh a, NEDP nuai 

sangkhat ah te khan School Education lam tan hian engzatnge kan dah theih dawn 

aw ka ti a. Thingtlang zin chhuah nikhuaa khaw  sir vela Quarters tha pui pui 

Department thenkhat sak, luah lohva a ding tawl mai mai ka hmuha ka rilrua awm 

nghal thin a chu,  ‘heng te hi chu aw’ an khaw school sak nan te hmang ta zawk se, 

Primary School tuamhlawm nan hmang ta zawk se a va tha zawk e aw,  tih hi ka 

ngaihtuahnaah a awm thin a ni.  Mahse keini va tih ngawt theih a ni lo va. School hi 

kan ngaihsak tawk lo va, kan school building te hi kan sawi thin ang khan 

thingtlangah han kal ila, Primary School hi chu a hriat hliah hliah a, khaw laili takah 

a awm a, mahse han enchiang ila a thar tirh ata rawng vawi khatmah la tah loh hi a 

ni tlangpui a, a bang te pawh a chhe tlangpui a. Chu school chu election conduct nan 

kan duh a, vantlang inkhawm nan kan duh a, kal khawm nan kan hmang thung a ni. 

Khang building kha a chhe lutuk, hmun thenkhatah phei chuan zan lamah vawkpui 

te an lo riak a, zing lamah naupangin an tifai chawp a, school kal nan te kan hmang 

a.  Kha building kha NEDP atang  hian ngaih pawimawh theih ni ta se Pu deputy 

Speaker, ka ngai pawimawh khawp a  mai.  

Chubakah chuan nikum lamah ka sawi tawh a, Headmaster turin promotion 

kan han pe a, thingtlanga kal te a lo ngai a, mi in hnuai luah tura thingtlanga 

Headmaster nih kha a chi vak lo a ni. Education tih hlutna pawh a keng tel lo, 

Headmaster quarters tal te hi chu nei ve vek ila Aizawl khawpui atanga va kal mai 

pawh a hrehawm lovang. Department tam takah chuan an J.E. te, S.A. te quarters-ah 

an lut chat chat thei a ni. Education-ah hi chuan High School Head pawh ni rawh se, 

mi in hnuai luaha awm te a ngai a, Higher & Secondary Principal tur te pawhin 

khatiang kha a ni tlat a ni, Middle School leh thil dang chu thu dang ni se.  Hei hi ka 

ngai pawimawh leh a, ka sawi duh a. Pu deputy Speaker, ka sawi leh duh chu school 

timing chungchangah hian a tira kan hotuten an tih dawn kha chuan tha dawn khawp 

hian kan hre mai a (DEPUTY SPEAKER : ngawi rawh aw, Chair kan han in thlak 

a nge) ( Speaker  at  the  Chair) (SPEAKER : sawi zel rawh le) Pu Speaker, ka 

lawm e. School timing chungchang hi tha dawn hian kan hre khawp mai a, a chhan 

chu Delhi keini aia ni hmu tlai daih khawpuiah pawh kan fate pawh khatiang khan 

zing tak takah an lo kal thin a, a tha ngawt ang ka ti ngawt a.  Mahse, hetia han kal 

rei hnu hian kan culture nen hian a lo in millo tawp mai a, kan lo ti hlei thei lo emaw 

ni aw tiin ngaihtuahna ka nei thar a Pu Speaker, chuvang chuan a ngaia kal leh hi a 

tha berin ka hria.  Engvangin  nge  sap ho lo chhuak khan tuna kan timing ang hi 

min rawn set pui kha ka hrethiam lo va, India ram dangah chuan a ni miah lo va, 

mahse sap missionary ten school timing min lo set pui hi chu a hmaa kan hman thin 

ang kha a ni tlat a ni, chu chu kan mil tawk viau zawk mai hi a lo ni a. Naupan ve lai 

school kan kal lai te pawh khan, zingah hian rei fe lehkha kan zir hman a, exam 

dawn te phei chuan zingkara en leh tur hi kan dah teuh a, mahse tunah chuan tihna 

hun reng reng a awm tawh lo naupang te tan hian. Zan lamah an meng hlei thei lo 

chu thuhran ni se, zing lamah thawh rual ruala exam tura inbuatsaih a ngai a, a hma 

ang khan kalpui leh ta a tul hian ka hre ve ringawt mai a Pu Speaker. Tin, chawhnu 

lam hunawl naupang ten an ngah lutuk hi tun dinhmunah hian a fello tlat a ni.  A 

chhan chu kan chaw ei dan system te, kan khawsak phung hrim hrimah dar 2:00 

P.M.-a ban a, naupang ho an tei mai mai hi kan la zo lo a ni lawm ni?  A hma ang 

zawk a kha ti leh ila, kan thianten an sawi dan phei chuan zu dawr te kan lo nei ve ta 

a, school naupang uniform nena beer han in mai te pawh hmuh tur an awm fo a ni an 

ti a, a lo ni tak tak anih phei chuan an ban hma lutuk hi he hnam tan hian a tha lo 

thei ang  tih ngaih dan ka nei a, chu chu  Pu Speaker, ennawn leh a va tha em tih  ka 

rawn  sawi leh duh a. 

 A tawp nan chuan Labour & Employment bikah khan tawite sawi ka duh chu 

nikumah te pawh kan buai nuai nuai tawh a labour cess-ah khan. Nimin Er. 

Lalrinawma zawhna lo chhuakah khan 2012-2018 chhunga  labour cess-a kan sum 

hmuh tawh zawng zawng kha nuai sangruk leh zahnih   leh  sawmsarih  leh  paruk a  

lo  ni a,  kan hmanral  tawh zawng zawng  kha  nuai sanghnih  leh zanga  leh 

sawmthum  pakua  a  ni a,  tuna kan balance la  awm  hi  nuai  sangthum   zasarih   

leh  sawmthum  paruk  a  lo  ni a,  hei  hi    tangkai deuha  hman  tur a  ni  em  aw,  a  

bik takin  nichinah  pawh kan  ngaithla  tawh.  Kuthnathawktute,  a bik  takin 

construction  work-a thawktute  tan hian  tangkai  leh  zuala  hman dan  ngaihtuaha 

kan  hmanna  hmasa lam  kha  chu  sawi  nawn  pawh a  ngai  lova,  khatiang  khan  

hman  tur  pawh a  lo  ni chiah  lova, kan  lo tifuh  lo deuhte  pawh  a  ni  thei.    

Mahse  a la  awm  nuai  sangthum  zasarih  leh  sawmthum  paruk tal  hi  chu  kut 

hnathawk  tu ten a tak  taka an chhawr  theih  tura  hman  dan  sorkar  hian  

ngaihtuah a  va  tha  em  tih  kha  Pu  Speaker,   ka sawi  leh  duh  a ni.  Vawiinah  

demand-te    ka  sawi  a,  ka  thlawp  ve a  ni  e. 

Ka  lawm  e. 

SPEAKER   :     Sawihona  chu  ka  duhtawk   tawh  mai  ang a.  Tunah  hian  

Minister  zahawm tak  Pu  Romawia  sawm   ila,  sawi  fiah  ngai  a  awm te  sawi   

se,  pass  rawn  dil  nghal  tawh  mai  sela.  Minister  zahawm  tak  i  sawm  tawh  

mai  ang. 

PU  R. ROMAWIA,  MINISTER    :   Pu  Speaker,   ka  demand  kha  member  

zahawm  tak  16  laiin  an  sawi  a,  ka  lo chhinchhiah  nual  a,  chutianga  han  

inhrilhfiah  sen  tur   leh  pawh  a  ni lova,  Department  officer-te  min tawiawm  

thap  a,  annin  a  tul  angin  member-te  ngaihpawimawh  chu an la  umzui  zel  

turah  ngai  ila.  PAD  kha  member  pahnihin  an sawi   a,   Consultative  committee 

chungchang  kha  Mizoram-ah  hian  hei  hi  kan  la  lap  ang  reng  khawp  a,  

Minister te hian hon’ble member te  ruling party  an ni emaw, opposition member an 

ni emaw, Consultative member hi kan han inruat a, mahse, kan inko lem lova. Han 

koh ve zeuh te pawh a awm a, han kohna chhan thu lian an nei lo nge ni.  Tin, kan 

member te hi Assembly Committee ah hian an tul em mai a,  he laiah hian an hun an 

hmang zo si a, keini Department malin han pun hi a inthlahrunawm  an ti nge ka hre 

lova.  Chuvangin, member zahawm tak ten an han sawi ang khan Consultative 

Committee hi kan inko manglo riau a ni.  Hei hi Parliamentarian anga Department 

hrang hrangte min hriatpuina turah pawh hian a tawk lo hle tih kan hria a.  Nakin 

zelah phei chuan heng hi kan la chhunzawm zel turah ngai ila.  Tun erawh chu an  

inthlan kum a ni tawh a.  PAD Secretary phei chuan thahnem a ngai khawp a.  Kum 

khatah vawi 4 tal an ko tur a ni ti hian circular te hi chhuah ila a rawn ti nghe nghe a.  

Amaherawchu, inthlan kum a nih tawh avangin han ti ringawt mah ila tumahin kan 

zawmpui theih chu ka ring lem lova.  Kan minister te mahni bial lamah nitin an feh 

chhuah a tul dawn tan tlat a.  Tun session hi  kan han zo mah ang a, kan minister te 

hi office day ni 5 awmah hian ni 2 vel bak hi office-ah hian an thut vak pawh ka ring 

tawh lova.  Chuvang chuan hei hi kan hriat tlan zel,  nakinah House lo awm leh zel 

turah pawh Consultative Committee pawimawhna te kan inhriatpui a, tih zel a tha 

hlein ka hria.  A bik takin PAD Minister ka nih ang pawhin ka lo umzui chak lo a ni 

tihte pawh ka inhrechhuak viau a ni.  Chungte chu ka han sawi hmasa duh a. 

 Department chan kha Art & Culture lamah ka’n kal leh ang a, Revenue lam 

hi chu a tawp bawk nan ka duh deuh a,  thluk sei deuh hleka thluk pawh ka duh a ni.   

Art & Culture Department hi member te khan in sawi a, a tlangpui thuin min fak hle 

a.  Kan Department hi kan hre theuh a,   kan pawimawh a, mahse kan te a.  Kuminah 

pawh kan budget kha `71500  lakh  chauhin a pung a ni.  Amaherawhchu, 

chutichung chuan kan zam bik lova.  Kan sorkar hi a tha a, kan han mamawh tak tak 

hi chuan Detailed Project Report (DPR) te nen kan han auh hi chuan  Finance 

Minister leh  kan Chief Minister te pawh hian min lo remti ve leh mai thin a.  Tin, 

Raja Ram Mohan Roy Library  Foundation chungchangah pawh khan a token ang 

pawh khan dah a ni lem lova.  Mahse, khuti lam atanga thil a lo awm chuan hengah 

hian harsatna kan tawk ngai chuang lova.  Kuminah pawh kan tawk dawn chuang 

lovang tih hi ka ring a.  Tin, Chapchar Kut kan han hmannaah te pawh hian pawisa 

hi rin ai hian a hek viau a, chungah te pawh chuan mualpho lovin kan la kalpui thei 

a.  Tin, Mizoram pawn lama sum eng  emaw hi kan han hmu a, kan hnaih ber te chu 

khang library leh thil vel neuh neuh min puituah khan Raja Ram Mohan Roy Library  

Foundation lam  kha chu ni mahse, a lehlamah hian NEZCC-ah North East Cultural 

Zone lam atang hian sum eng eng emaw kan hmu a.  Tin, central lam atang hian 

cultural exchange tam takah hian sum anmahni senso in kan hmu thin a.  Chuvangin, 

kan nula tlangvalte kan hnam zia pholang tur hian India chhung chauh ni lovin India 

pawn thleng te pawh hian kan han in tirchhuak ve thei zawk a.  Chutiang chuan kan 

Department kha keimahni state budget pawn lam atang hian awmze neiin kan kal ve 

thin a, keimahni chhung, Zoram chhung erawh hi chu heti laia lamthiam ten lam 

emaw, eng eng emaw an han zirtir velah te hian a khat tawkin lam te leh thil dang 

dangah te pawh kan han inko khawm ve thin a ni ber mai a, kan activity chu.   

Tin, kan hnam zia pho lanna pawimawh tak atan te pawh khan kan hnam 

puan bika kan ngaih ngheh tlat te pawh patentship an ti a, geographical indication te 

pawh tunah chuan kan nei ve tawh a.  Tin, chutiangin thil  tul  dangah te pawh kan 

hnam pual bika kan ngaihte pawh humhalh chhoh zel kan tum a.  Tin, pi leh pu thil 

eng eng emaw hmun hlui eng eng emaw humhalh tur hi a tam khawp a.  MLA 

zahawm tak Pu Sangkunga bial lam phei chuan an rawn hre hnem khawp mai a, pi  

pu sulhnu hi.  An nei vak lo emaw ka tih pawh hi Zoram dung leh vangah hian pi pu 

sulhnu humhalh tur hi an lo ngah khawp mai.  Sateek tlangdungah te pawh eng eng 

emaw humhalh  kan nei nual a ni, Zawlpala Thlantlang kan ti nge ni, eng eng emaw 

kha a tam mai a ni, Bengkhuaia Lung te pawh a niang, khatiang khan thil hi a lo 

pung zel a.  Tin, chhim lamah Lungtian  thleng  te  pawh khanin Hausata thlan, (saw 

lama mi ropuite) khatiang kha humhalh zel te an ni a.  Mahse, chung tur pawh chuan 

sum hi kan nei vak mang lova.  Tin, sorkar kutchhuak te leh khatiang thil humhalh 

tur ang chi te pawh kha INTACH te nena tangrualin eng eng emaw te hi kan han ti  

a.  Chungah chuan kan sum neih ve chhunte hian kan han tuaihnum ve leh ringawt 

thin a, mahse, chungah pawh kan thawk chak viau thei lova.  Mahse, hma lam hi chu 

kan pan ve zel chuan kan inhria a.   

 Kan budget-ah hian sum ngahlo mah ilA kan Department hi chu kan 

lungngai vak bik lo a ni. Mizorama Department zawng zawngah kan hlim ber a, Art 

& Culture hi kan lam thep thep a kan hlim em em a ni. Chu chu tangkaa lei sen 

rualloh a ni tih pawh min hriatpui ka duh a. Chutiang chuan kan hnam dress 

chungchangah te pawh hian demand hi a tam khawp mai a. Member ten insawi ang 

khan darkhuang a ni emaw, kan puan chi hrang hrangte a ni emaw, hengah hian 

subsidy-in kan han pe ve thin a. Chungah te chuan demand hi a sang khawp a, 

mahse chungte pawh chu tunah chuan khang chhanna tur kha kan budget atang 

chuan a lang vak lo a. Mahse kan mamawh kan thlen chuan pawisa kha kan hriat 

ang khan Finance Department-in thei thuhruk a neih kha kan hre tlat a. Kha  lam kha 

zenpui theih chu kan la beisei zel ve a ni. Chutiang chu kan dinhmun a ni a. 

Tin, chung lo ah pawh thil hrang hrang, kan hnam chawikanna tur zelah hian 

hma  lak kan tum a. Tuna kan hmalak ve mek hi  dik tak phei chuan kan museum te 

pawh saw hawn thuai  kan chak tawh khawp  a, Secretariat  Complex  lama sak saw. 

Mahse min la peih  sak thei lo a, kan la hawng thei  lo a. Tin, Aizawl  South –III  

lamah sawn aia ropui daih,  NEZCC lam atangin cultural centre hmunpui atan  

Maubuang VC ten ram min pe a. Chungte pawh chu Revenue lam te nen teh fel 

tawh a ni a. Chuungahte pawh chuan Cultural Centre tih tak tak tlak kha kan buaipui 

chho mek a ni a. 

Chungah te pawh chuan  Tourism Department te nen te pawh  nakinah in 

link dan te pawh la awm zel turah ngai ila. Chutiang te pawh chu kan hmalakna a ni 

a. Tin, library lam hi, kan library awmna saw keini pawhin kan hmun hmuh chhun a 

nih avangin Secretariat Complex-a awm daih saw kan duh vaklo a. Mipuiten  an 

avail zung zung theihna tur hmun laili kan duh a.  Hetilai Secretariat building, 

Assembly kawt mai ami hi khutilamah an insawn thla mek tih kan hria a. Hetilaiah 

hian engemaw tal hi chu State Library a nih  loh pawhin District Library emaw tal hi 

chuan chang ve turah kan ngai a. Chutiang te pawh chu kan ngaihtuahnaah hian a 

awm a. Kan hotute hnenah pawh kan thlen tawh a ni. 

Tin, tribal research lamah pawh hian theih ang angin hma kan han la a, kan 

la chak hlei  theilo a. Kan pi  pu thil hlui te, lehkha ziak hlui tak tak kan hmuh ang, 

handwriting ang chi te pawh kha ammonium smoke in kan han ur a, Archive lamah 

te kan vawng tha a. Chung te pawh chu thil hlu tak vawnthatna lamah pawh hma kan 

sawn a, kan la ti ve zel a. 

Tin, Archaeological Survey of Indi-in Vangchhia leh Dungtlang vel 

khawchhak lama kan pi  pu sulhnute an rawn tuipui em em ah hian a nodal 

department kan ni lo thei  lo a. Hetiang hian Aizawl-ah pawh bu rawn khuarin, 

Tripura leh Manipur leh Mizoram bik atan hmunpuiah min rawn hmang ve mek a. 

Tunah hian an ram tur Revenue Department in an ngaihtuah mek a. Chutiang chuan 

hmun nghet te an rawn neih phei chuan mi in luah mai lo hian Archaeological 

Survey of India, Mizoram Circle te pawhin hmun mumal tak an neih thuai te kan 

ring a. Inkhuar nghet deuh deuh an tum niin kan hria a. Chungte pawh chu House 

hian min hriatpui ka duh bawk a. 

Tin, lam inzirtir zel, music leh a lam vel instruction pawh hi kan kalpui zel a, 

kalpui zel pawh kan tum bawk a ni tih te pawh kha min hriat  sak ka duh a. Tin, 

Publication lamah pawh hian pawisa hi ka nei tam thei lo hle a. Mahse kan pawisa 

neihchhun hi kan hmang tangkai em em a. Chungah chuan Mizoram-a ziak lehkhabu 

tha tak tak te pawh hi hetiang hian publication lamah te hian kan han tichho ve a. 

Tin, lawmman tha tak tak han insiamsak theih te pawh hi kan chak hle a. Mahse 

chung chu tuna kan dinhmunin kan tlin rih lo a ni a. Mahse heng zawng zawngah te 

pawh hian Mizo literature lam te pawh hian nodal, iptepui ban nan tak min rawn 

hmang ve a. Chungah chuan thawkhoin thil kan ti zel a. 

Nichinah khan member zahawm  tak Pu Piana khan a bial lam, Tinghmun a 

ti emawni, khami lampang kha YMA Library kan ti mai a. Keini chuan YMA 

Library angin hming kal mahse Public Library kan ti ve ngar ngar a, khuti lama kan 

zuk dawrnaah chuan. Khang anga building kha RRRLF atanga kan han hmuh 

pawisa te 90:10 a ni a, 10 kha a doletna ve a ni a. Khatianga kan tih theih ve ang 

chhunah pawh khan committee hi kan siam a. Anni hian nguntaka an ngaihtuahin a 

district-wise deuh hian, a tam tham si loh avang hian a an han sem ve a. Chutiang te 

pawh chu min hriatthiampui a tha hlein ka hria a. Chu chu Art & Culture lamah 

chuan duh  tawk mai ila. A hlutna, a pawimawhna kha kan hotuten min hriatpui em 

em hlawm kha a lawmawm a. Tin, ngaihpawimawh zual zel pawh ni sela. 

 Chapchar Kut ah te pawh a theme, thupui te kan han siam a,  nikum  lamah  

khan  ‘Aia  upate  zah’  an  han  ti  a,  tun  kumah khan ‘Sem sem dam dam, ei bil thi  

thi’ tih kha kan thupui leh a. Khang  te  pawh  khan  kan  thalai leh mipui-ah pawh 

hna  a  thawk  hle  turah  kan  beisei  a  ni. 

 Higher & Technical Education  hi  a  zau  khawp  mai  bawk  a.  

Amaherawhchu,  nichina  member  ten    insawi  ang  te  pawh  kha  kan  han  hria  

a,  hmasawnna  kawng  kan  han  zawh  a. Tunah  hian  kan  College  hrang  hrangte  

pawh  hian  hmalam  pan  zel  chuan  kan  inhria  a,  indaih  lohna  te  a  nasa  em  

em  chungin,  College  24 kan  nei  a,  Poly-technic  hi  pahnih  enkawl  mek  a  ni  a.  

Tin,  zirlaite  an  awlsam  zawk  nan  Shillong-ah  Boys  Hostel  2  leh  Girls  Hostel  

1  an  enkawl  a.  Tin,  Aizawl  ah  hian  Girls  Hostel  pakhat, mi inluah  in  a  nei  

mek  bawk  a  ni. Tin,teaching post hi  768  a  awm  a, post ruak 138  a awm  mek  a,  

630  hi  hnawhkhah  a  ni  a.  Chutiang  chuan    college  hrang  hrang  pawh  hi,   

building  lamah te leh infrastructure hrim hrim ah chuan hma  kan  sawn  hle  a.  

NEC, NLCPR leh RUSA atang te hian building structure-ah hma  kan  sawn  chho  

hle zel  a.  Tin,  zirlai  pawh  hi  kan  pung chho  ve  zel  a,  chutiang  chuan  Higher  

&  Technical  Department-a  kan  College,  general  college  hoah  hian  hma  kan  

sawn  chho  zel  a,  a  lawmawm  a.  Tin,  hmasawn  leh  zel  kan  tumnaah erawh  

chuan Mizoram  University-ah  khuan  Master Degree admission turah hian kan nau 

te ho hi an  leng  lo  nasa  tawh  a.  College  hrang  hrangah  hian  engtin  tin  emaw  

tal  hian  Master  Degree  lak  theihna  hi  siam  a  hun  tawh  mang  e  tih  kha  a  ni  

a.  Tunah  entirnan,  Aizawl  West-ah  khan  Political  Science  lo  ti  ta  ila,  tikhan  

J. Thankima-ah  emaw  khan History  lo  ti  ta  ila,  khatiang khan  kan  zirtirtute  hi  

zirtirtu-a  qualified,  Ph.D  Degree nei  tha  tak  tak  hi  an  tam  tawh  a.  Khatiang  

zawnga  kan  tih  loh  chuan Mizoram  University  hian    kan  naute  B.A.  passed ho 

hi  a  accommodate  thei  tawh  si lo  a.  Heng  te  pawh  hi  ngaihtuahnaah   a  awm  

lian  hle  a  ni. Tin,  chutih  rualin    Science  lam  te  hi  a  subject  a  pung  zel  a. 

Keini  zir  ve  lai  1960  chho  vel  kha  chuan Science  subject  hi  physics, 

chemistry, biology, botany, anthropology, mathematics  tih  vel  kha  a  ni  a.  Tunah  

chuan  khang  te  kha  an  pung  tawh  khawp  a, electronic  lamte  eng  eng emaw  ni  

bio-chemistry  an  ti  a,  science  subject  hi  a  pung  tawh  em  em  a  ni.  Khawvel  

thang  zel  chhang thei tura  kan  inbuatsaih  hi  chu  a  ngai  tak  meuh  meuh  tawh  

a  ni. Chuvangin, tuna Science College kan neih ho thliah thliah te pawh hi engtin 

nge ni  ang,  tuna an subject neih sa bahah  khawvel thang zel chhang tur hian 

subject dang te pawh hi introduce chhoh zel hi a tul a ni tawh lawm ni? History, 

Political Science tih vel ah hi chuan eizawnna a awm tawhlo a ni lawm ni? 

Chuvangin, a chaw bawm hrut zawng hian eizawnna chi subject te hi kan uar chhoh 

tawh hi a ngai lawm ni, tih hi ngaihtuahnaah chuan a awm hle a ni.  Science hrim 

hrim ah pawh biology, chemistry, physics tih mai lo deuh te pawh hi a ni tawh em? 

biology, chemistry, physics tih mai lo deuh awmna tunlai khawvela science subject 

pawimawh awmna pawh tinzawn a ngai tawh a  ni  tih hi ngaihtuahna ah hian a awm 

a ni. Mahse, chuti chung chuan sawi leh sawi hnu sum lam harsatna avangin kan la 

indaih thei lova. Nichina kan ngaihthlak ang khan pension  aiawh  leh  thi  leh  

hnaruak hrim  hrim hlawh ringawtah  pawh 138 kan in fill up theih  rih loh  avangin, 

tunah chuan kan nih ang ang hian pai chawn chawn chung pawhin kan ram zirna hi 

hmalam pan pui zel kan tum a ni.  

 Tin, Polytechnic institution  pawh hi pahnih kan nei a, Lunglei-ah leh, 

hmeichhe pual bik tan Durtlang-ah. Tichuan, tunah hian kan district headquarter 

theuha siamna tur kha central lama pawisa engemaw zat min rawn pek atang te 

pawhin kan han ti a, Champhai kan sa zova, Kolasib, (Thingdawl) ah  kan sa zova, 

Mamit kan sa zova, Saiha lam te zawh tep  a  ni  a,  Lawngtlai, Chhiahtlang  te  chu    

tunah  sak tumin kan  han  inbuatsaih  chho  mek  a  ni  a.  Chutiangah  te  pawh  

chuan subject kan introduce  theih  tur  awm  ang  te  pawh  hi  eizawnna tinzawn 

thei deuh kha  ngaihtuah  a  ngai  hlein  kan  hria  a.  Chutiang    chu  a  nih  avangin  

ministry  lam  pawh  hian  thahnem  min  ngaih  pui  a Mahse kan sum dinhmun 

ngaihtuah chung hian ‘han in ti te deuh teh u’ min ti a, Champhai leh Kolasib leh 



894 

 

Mamit a hawn mai tura kan inbuatsaih laiin  Cabinet meeting hnuhnung ber khan 

min la differ ta rih a. Cabinet meeting leh ah te chuan hawng thei tura ke pen te 

pawh beiseina lian tak kan nei a. Kan thlir ve dan chuan kan nau te Lunglei 

Polytechnic a zir chhuak te Durtlang lama hetiang Beautuy Culture  and  

Costemology  subject,  beauty lampang, a tih mawina lam chi han zir te hian ei an 

hmu tlatin kan hmu a ni.  Mi tam  takin beauty parlor,  khinga kan nau zir chhuak te 

pawhin Aizawl velah an hawng tawh a.  

 Tin, sawti lama zir chhuak te pawhin consultancy firm khawi khawi ah 

emaw hian overseer/JE ang ti mai ila hnathawhna kha an hmu viau in kan hre tlat a.  

Chuvangin kan sorkar-in a rilruk dan ah chuan Kolasib-ah emaw khuan automobile 

engineering te han ti ta ila, tikhan food processing te pawh kan mamawh chho  mek 

a ni a. Chu chu Champhai lamah te pawh han ti ta ila tih te, sorkar-in ngaihtuahna a 

hmang hle a. Chutiang chuan kan tih theih hun hi awm tur ah kan ngai a ni. 

Engpawhnise term tawp dawn lama senso tam deuh tih hluai ang chi kha kan 

hotuten min tum pui lova. Term thar ah zawk, tha thar zawkin, mo thar tha in nghet 

cherh chawrh in tih an tum vangah kan ngai a ni.  

 Keini department chu chutiang avang chuan kan la beidawng lova. Tin, Pu 

Speaker, Saiha lam bialtu khan a sawi zing hle a.  Pu Speaker, nang pawhin i rawn 

sawi nasa a, i rawn sawi dan hmasa zawkah te phei kha chuan Mizoram University 

campus chhim lama hawn tur ah khan an tan thuai turin i beisei a. Saiha lam hian 

kan chang ve ang, i rawn ti kha a ni a. Mizoram University hi kan zuk zai ve thin  a. 

Delhi lamah khuan an lo awlsam vak bik  lo nge ni an rawn OK mai lova, chhim lam 

ti mai ila, tunhma Lunglei  leh  Chhimtuipui District lamah Mizoram University 

campus hi awm ngei tura ruahmanna awm vek tawh kha a ni a.  

 Chutah chuan an ruahman danah phei chuan Lunglei Government College 

kha ipte pui ban nan a va hmang ang tiin kha tah khan Lawngtlai emaw Saiha emaw 

te kha zungzam  va thlakna tur anga ngaih kha a niin ka hria a. Mahse khuti lam kha 

an rawn che thei ta vak lova, tun  thlengin beisei takin kan la nghak a. Highier and 

Technical Education  Secretary te hian an ngaihven reng  a,  an nawr ve reng bawk a 

ni. Chutih lai karah chuan Chhimtuipui ti mai ila Lawngtlai leh Kamalanagar leh 

Saiha-ah College pathum ah khan Science kha vawiin ah hian introduce a la ni lova.  

 Tunhma dinhmunah khan Saiha ah khan Science tan khan sanction post  a 

awm a.  Mahse a feeder, a  Higher Secondary  School lam khan Science kha offer an 

awm loh avangin Lunglei emaw,  Aizawl lam naupang kha sawti lamah B.Sc zir tura 

an va kal duh ring vak bawk si  lo khan khatiang khan sawti lama hna awm te 

ministry hmasa MNF ministry lai khan Zirtiri Science College te a hlawma han tih 

an nih chhoh khan khanga post awma te pawh kha pawh then phei a ni ta a. Tin, 

Lunglei lam tan pawh chutia pawh then chutia pawh then phei a ni a. Chutiang 

chuan Saiha lamah post pakhat diat diat pawh siam bang awm angin a  bang  ta  

chauh  a.  Mahse, ram a lo kal zel a, regional balance te pawh ngaihtuah a lo ngai a. 

Kan than tlan loh chuan, kan kut chauh thang se, kan ke a than loh chuan engmah 

kan ni lovang. Kan lu chauh thang se, kan kut ke a than loh chuan engmah kan ni 

lovang. Kan ram chhung kan than tlan a tul a, chuvangin, kan hotu ten  ngaihtuahna 

an hmang  a. Committee an siam a, tunah chuan Saiha lamahte pawh Science zirna 

pawl XII thleng 2 a lo awm a. Lawngtlai-ah pakhat tunah an din chho dawn mek 

bawk a. Chutiang chu Chawngte-ah an din chho dawn tih a awm bawk a. Chuvangin 

chiangkuang zawka hma la turin  tunah hian Committee din a  ni  e. Chu mi te chuan 

uluk taka zirin  fel  taka decision an rawn siam beisei a ni.  

 Tin, sorkar lamah pawh sum harsa chung chung pawhin lianpuia kan tan thei 

lo a nih pawhin a tan chhohna ang kha subject tam pui a nih loh pawhin subject li  

emaw vel ang tal pawha tan theih dante kha a awm kan beisei hnai hle a ni. Kan hria 

a, Amalgamation  lamah  nichinah khan member zahawm tak  Chalfilh  bialtu  khan  

huaisen thlak tak khan a rawn sawi a.   Mahse, politics- ah hian huaisen hi a fin thlak 

lohna te a awm a. Huaisen kha a tha ber em?  Tlawm ngam khawpa huaite pawh hi a 

tul laia awm em tihte pawh hi ngaihtuah a ngai a,  political impact  hi ngaihtuah tel a 

ngai a  ni. A dik tak chuan kan ngaihtuahna pawh kan hmang hle a ni. Zawlnuam 

College  khu khar ta ila, Mamit  College  nen chhun fin ila. Khawzawl College  khi 

khar ila, Saitual College  nen chhun fin ila. Hnahthial College hi khar ila, Serchhip 

College nen chhun fin ila, zirtirtute pawh an indaih deuh ang a, naupang pawh an 

tam ang a, an hlim ang a, competition pawh a awm ang te kan ti a, boruakah in kan 

sa thin a ni. Mahse, khatia kan tih vaih chuan kha order chhuah tukah khan kan in 

chu an hual nghal duh mai ang tih a hlauhawm a. Chutiang  chuan   political impact 

tur kha ngaihtuah a ngai fo mai a. Zirtirtu pakhat lek khawih chet pawhin zirlaiin 

College kan khar dawn ti a invau reng hnam kan ni a. Kan zirlaite pawh hian an 

zirlai nge maw an ngaih pawimawha politics a MLA nih ve an chak tawh zawk le tih 

thleng pawhin ngaihtuahna a awm a. Chutiang boruak chu kan nih avangin  

politically atanga thlirna atang khan thil lo kal tawh, ‘pi leh pu te ramri lo kham 

tawh chu tidanglam suh u’ ti a  Pathian thu a kan hmuh ang khan pi leh pu kut lo 

thlak tawhna chu tidanglam lo hram ang aw tih kha kan dinna a ni leh mai thin a ni. 

Chutiang chuan kan indaih theihna tur leh zirlai tam na na na chu a hlim pawh an 

hlim a nia  Hrangbana College te pawh saw an tam khawp a an hlim hem hem a nia!  

Activity hrang hrang an ti thei a, NCC an tih leh ropui takin an ti thei zel mai a, 

Kristian Fellowship an tih leh an ri hum hum mai a, an hlim em em a.  Chutiang 

chuan zirlaite pawh hlim se, zirtirtute pawh hlim se tih kan duhna hi Zoram dung leh 

vang kan thlir a, kan khua ah Middle School a awm ve lohin, kan khuaah High 

School a awm ve lohin, kan khuaah College a awm ve lohin ti vek kan nihna lai si 

ah leh  inthik vek kan nihna lai si ah hian thil harsatna hi a awm ve thin a, hei hi chu 

kan inhriatthiam   tlan  hram hram pawh a tha in ka hria a ni. Engpawhnise, kan 

hotute kha, khatia in ngaih pawimawh kha ka hriat loh a awm chuan khati lai kha 

rawn ti mai zel ula a thain ka hria.  

Pu K.SANGTHUAMA : Pu Speaker, College-ah hian Principal nghet hi 

hmanlai atangin kan nei tawh lova, sorkar apiang hian kan ti thei lo nge ni? Tun 

sorkar pawh hian a la dah nghet thei lova.  Professor fel tak tak an awm a, Doctorate 

degree phei chu  tam tak an awm tawh a, za eng emaw zat tel vel an awm tawh a. 

Khang kha chu an tling vek lem chuang lova, ama’rawh chu, Professor tha tak tak an 

tam a, hei hi khawngaihin min hrilhfiah leh lawk la. Harsatna lian tak kan nei nge ni, 

a tih theih loh chhan. 

PU R.ROMAWIA,  MINISTER : Harsatna  lian  tak kan nei  a. Higher & 

Technical  hi  chi  thumin  min awp  a, technical  line-ah  hian  AICTE hnuaiah kan 

awm a,  chutah chuan entirnan  Polytechnic  zirtirtu  tur  pawh hian BE first  class  

an ni  ngei tur a ni an  ti  tlat mai a.  Kan  hmuh  loh laia BE 2
nd

  class  kan lo  lak  te  

pawh  Cabinet  meeting-in  min relax sak hlauh  va,  kan lawm  khawp  mai a. 

College  pangngaiah  UGC norms    kan  zui  a UGC-in  heng te  hi Associate 

Professor an ni  tur  a ni  tih kha norms  te  a nei  a, chutiangin Principle  a ni  tur a 

ni tih norms  te  kha  a nei  tlat mai a  ni.  Amaherawhchu, chumi pawnah chuan UT 

lai atang daih  tawh a ni ang  provincialised  dan an lo siamah khan  Khawzawl, 

Saitual, Lawngtlai leh Saiha kha an governing  board-in   principal  atana an  lo  

appoint  kha a ni a. Chung  ho chu Court-ah an kal khan  thiam an  chanh  a,  tichuan  

Principal an  ni chho ta a ni.  Tichuan  khang ho kha  Principal  nghet kan  neih  chu  

an ni  ta a  ni.  Khawzawl leh  Saitual leh  Lawngtlai kha, a dang zawng kha  chu  

UGC norms kan zawm  tawh  hnua provincialised  an ni  a.  Kan duh angin kan pen  

chak thei lova,  dik tak chuan an  thiamna chuan a  tlin  hlawmin kan hria a  ni.  

Charge  kan  han in  lak  tir  naw  naw  pawh  hian  tupawh  hian  an  tlin viau vek a.  

Chutiang  chu kan dinhmun a ni a, a nghet erawh chu  kan la  ti thei rih  lo  a ni. 

 Tin, RUSA hi a pawimawh khawp mai a,  tunah phei chuan nichina ka sawi 

ang deuh kha a nia, Art & Culture pawh  ( Pu  K.Sangthuama:  Tukin  zinga ka sawi  

tawh ang khan nikum winter session-a lungrual taka kan  passed “The Mizoram  

State  Higher Education Council Bill,  2017” RUSA  hi 2019-a tawp tur ang  deuhva 

sawi kha  a  ni a khami kha kan  nghak thleng nge kan  passed hnu khan bawhzuina 

a awm tawh em  tih ka  duh lawk a ni.)  Pu Speaker kan bawhzui a,  patent  error eng  

eng  emaw  siam  a nih hnuin  January thlaah  Printing & Stationery-ah  te  pawh a 

lut thla a tunah  chuan an gazette tawh a  ni.  Tichuan kan hmang thei tep tawh a ni 

a,  ka  lo  sawi  hmaih  hlauh  a  nih  kha. 

 Awle, RUSA chungchang hi kan sawi  thin a central sorkar  a inthlak  a,  

beidawnthlak  emaw  kan  tih  kha khuti laia officer te  an  lo fel a  tunah  hi chuan 

kan  nunna hnar  a ni ringawt  tawh mai  a  ni. Tichuan RUSA-ah hian hma kan la 

chho  ve zel thei ta a, College building te,   laboratory  te leh thil hrang hrang te  hi 

kan neih that phah ta hle a  ni.  Chutianga kan han  tih chhohah hian  tunah  pawh  

beiseina sang tak neiin  hmalam kan  la  pan  zel  a  ni  e tak  neiin kan College-te 

duh ang taka inthuam that a harsatna chu hmunhma te kan lo nei tawk lo em em a. 

thahnemngaih thila College han din ve tawpte kha kan nih avangin hmunhma kan 

neih tawhnaah phei chuan RUSA te leh UGC grant te leh NECC  fund-te hian hma 

kan sawn zel a ni. 

 Chuvang chuan kan College hote pawhin hmunhma hi an ngaihtuah a. 

Inhnaih teah hmunhma awm lo mahse, hmun hrangah pawh an rawn zawng ve zel a. 

Tuna Lunglei West bialtu MLA zahawm takin a sawi ang khan, a  bial chungah JB 

College-te pawh hetah Vanhne  lamah ti khan, hmunhma tha an va zawng ve zel a ni 

a.  Khatiang khan Aizawl-ah pawh College hrang hrangten hmunhma tha hi an dap 

a. Khatianga hmunhma kan neih na na na hi chuan DPR-te han siama sum hmuh 

chhuah theih dan hi a la awm a,  keimahni RUSA lam hrim hrim atan pawh. 

Chuvangin sawtah Lunglei lamah Pukpui-ah, chhimbial chhantute leh Pukpui 

khawtlangten ram an pek theih avangin  Mizoramin kan mamawh tak nia kan hriat 

avangin Engineering College-te pawh kha sak a ni a. 

 Chu chu RUSA pawhin kan hmalakna pui tak a ni a. Tin, Zirtiri Science 

College te pawh model college tur a nih avangin Durtlang-ah khian in tha tak mai 

sak a ni a, la sak leh zel tur pawh a ni. Chutiangin,  Chanmari kham hnuai nikanga 

va in pho reng ai chuan Durtlang lam, hmun nuam zawk, boruak nuam reih rawihah 

an insawn chhoh thuai theih te pawh hi kan beisei a ni. Chutiang chuan RUSA ten 

min rawn thal thuamna nen keimahni fund hmuh hrang hrang te nen hian hma kan 

sawn zel a (interrupted by Pu K.Sangthuama) 

Pu K. SANGTHUAMA : Pu Speaker, khatihlai khan khawngaihin. A  

nih leh College hi kan la indaihlo viau a,  a luhna hi. Aizawl tlak lam West-I bialah 

te khuan College te hi hawng ta ila, College awm te hi khap burna a awm em tih kha 

ka zawt duh deuh bawk a ni.  

Pu R.ROMAWIA, MINISTER : Pu Speaker, College hawn hi khapna a 

awm lo va.  Private College pawh hian Vanapa Society-in JL H/S-ah City  College  

an nei a. Tin, Bawngkawn-ah sawn Ngama  em ni kha, khamite khan an nei bawk a. 

Tin, Lengpuiah khuan Roman Catholi-in an hawng thar bawk a. Tin, Helen Lowry 

bulah khuan Seventh Day Adventist-in College an hawng bawk a. Tin, Lunglei 

lamah pawh Pi Kapthangi leh HATIM  te pawhin an hawng a. Aizawl velah pawh 

hian chutiang chuan a zuam chuan an hawng mai a. Amaherawhchu a leh lamah 

quality education kan pe lo palh ang tih hlauhthawn thilah kan officer te an fimkhur 

a. B.A hmantlak loh kan chher  chhuak rum mai ang  tih  te  kha an hlau ve a. 

Chuvang chuan quality education an pe thei ngei dawna hriat awmah hi chuan an 

thil phal tho a. Mahse an chik uluk em em a ni. Khatiang khan graduate ni ve si, 

hmantlak loh kan chhuah rum mai ang  tih hlauhna  a awm tel a. Tin, khuti lamah 

Law College, khawthlang lamah khuan Aizawl West College leh Law College a 

awm a. Law College te pawh khu hotuten an  rilruah khutah a thlangah Mizoram 

University a lo awm bawk a. Hetilaiah Law College a lo awm a, west lamah a awm 

lo han tih em emah kha chuan mi neih loh ang tha tak kha a nei ve alawm le. Khati 

khan zirna lam chu duh tawk ila.  



899 

 

Revenue erawh hi chu a pawimawh em avangin in sawi vek a. Fak lam ai mah khan 

min censor mah mah zawk khan ka hria a. A ni lah taka, fiamthu hian ka ti thin a. 

Keini hi zawng kal hmasate thawm kan hriat dan hi a ngaihnawm loh thin em mai a, 

ka ti a. Kristian Vanram Kawngzawh an han zawh a, Lungngaihna Chirhdup-ah 

leilawn an han dawh a, mahse khawvel lungngaihna leh sualnain a chim pil leh thin 

tih ang deuh khanin Revenue pawh hi hmalam han pan tum pawh hian rin ai hian 

harsatna hi kan tawk leh thin a. Mahse tunah hi chuan kan zia em em tawh a ni.  

Nichina  member zahawm tak ten an sawi ang khan dan te kan nei a, mahse dan hi la 

siam leh zel tur pawh kan nei zel a ni. Khatiang kha kan dinhmun a ni a. Tunah phei 

chuan kan changkang ve sawt khawp mai a, kan ram teh dan hrim hrim pawh hi buai 

thei lo turin kan ngai tawh a ni a. Buai lova ram teh fel hi kan ti thei dawn tawhin 

kan hria a. Tunhma khan Land Record Modernization tih kha Digital kha an belh a, 

Digital India Land Record Modernization Programme hian Zoram pumpuiah hma 

lak kan tum chho mek a. Chutah chuan ‘Digital,  global positioning system’ an ti a,    

thlalem  atanga  ram leilung rawn leh  enna tihna  kha.  Chuvangin,  a degree  

engkimah khan  a longitude,  a latitude-ah degree  dik tak te kha chhinchhiah tawh  a 

nih avang khan,  hetianga  kan  han survey  tawh chin  kha  chu  engtin  mah  an  

buai  thei tawh lo turah  kan ngai a.  Hemi  hi kan ramri a ni,  hemi hi ka ram chin a  

ni  ti a  inchuh buai  theih tawh loh turah kan  ngai a.  Chu  chu  han khawih  chhuah 

khan kan ram chin kha a  lang chiang  tawh  em em tawh dawn a.  Tunhma kha  

chuan  hrui kan han pawt a,  a changin a dul deuh,  a changin a mar deuh,  chuti zat  

a nih chu  tih mai mai ringawt kha a  fuh loh avangin  vawiina  kan  buaina tam tak 

hi a  thleng niin kan hria  a.  Tunah hi chuan  modernization programme-a han beih 

hi chuan  DGPS  te,  tiin thla  kan  han la ta a,  kan  ziaawm chho  hle  tawh turah 

kan ngai a. 

 Chu  chauh  ni  lovin, Land  Record Computerize mek  a  ni a,  tahchuan  

National  Informatics’ Centre  Delhi  lam  hmun  puia  neiin  Aizawla  an  branch  

NIC  Mizoram-in   soft ware  E-Ram   min siam sak a,  tunah  hian Security  Audit  

turin New Delhi-ah  thawn mek a ni a.  Reilo  teah  hman  theih  kan  inbeisei. Chu 

chauh ni lovin  Revenue-in  kan hnathawhna pawimawh tak Registration kan tih 

kha, mi  in leh lo ram  lo register leh  khang  zawng  zawngah te   stamp  duty te 

pawh kan  han la ve a, registration  lam  pawh  National  Information Centre  bawk 

NIC Pune  lamin  Soft ware an siam  a, Mizoram nena  her mil  hret hret  a ngaih 

avangin (keini chuan technical term  kan   hre ve lova)  Mizoram  ICT te  nen hian 

integration  atan   thawk hovin hman  theih  thuai  kan  inbeisei  a  ni. A  tangkaina  

tur  chu   hetilaiah  in hmun lo ram  tu  te pawhin lo in lei tawh pawh ni se, 

registration  ti an lo awmin  hming thlak an lo duh pawhin khati laiah khan  zuk 

chuk zeuha  awlsam zawka tih theih turin buatsaih tum mek a ni a.  Chutiang chuan  

mumal taka  tih chhoh mek  kan tum a, chung chu  tuna  kan  hmalak chhoh dan a   

ni a. 

 Tin,  hnathawktu  kan indaih loh dan erawh  chu  member  ten min hriatpui 

vek a tun hnai maiah hian kan hotuten engemawzat  hi chu lak min phal sak dawn 

niin kan hria a,  chutah chuan kan zia ve deuh hlek ang a. Ram hlutna kan hria a, 

ram chungchangah  hian  a neitu nghet nih chakna te  a lo tam avangin,  Kawnpui 

chauh ni lo, Bilkhawhthlir chauh ni lo,  khilai  Saitual,  Khawzawl thleng  pawhin  

thutchilh tur  an  duh  a,  kan  intihhlawhtlin  sak  hlei  thei lo  a  ni. Khumtung te 

pawh kha dik tak chuan Nazaret Isua  a kal liam ta tih  ang deuh khan  Baktawng 

sub-town  an va teh  lai khan ‘Baktawng khua  kan  ni  lo’,  an lo ti a.  Baktawng  

sub-town  a tel  kha  an lo duh lo lutuk a, tichuan a tehtute  an tul  si a, hmun dangah 

an lo  insawn leh tawh si a,  a  hnuah khan  ‘Pek laia  la duh lova,  pek loh  hnua  ban 

zuau zuau’ tih ang khan Khumtung pawh khan Baktawng  sub-town -a tel kan duh 

leh  zawk, min rawn teh leh tawh rawh u’  an ti a.  Serchhip  lama  tehtute  an  lo  

hman leh tawh si lova.  Khatiang  khan  hun kha  a lo liam  ta  si a. Kei phei chuan  

Khumtung te chu a  mimal tak pawhin ka ngai pawimawh  khawp  mai a,  mahse, 

kha kha  kan la ti thei ta  lo  a ni.  A hmasa berah khan tih chu kan tum reng a, 

chutiang chu  a ni a. Chuvangin  hetianga  kan  notified town  hrim  hrimte pawh 

hian  tehtu hi an mamawh em em a.  Tin,  chu mai piah lamah a notified bak bak te 

hi  the  duh   an pung khawp a.  

 Pu  Speaker,  Thiak pa  a lo kal a, Thiak-a a  in hmun kha  ‘ka  pu,  min patta 

rawh aw’, a rawn ti.  ‘E  khai,  Thiak  te chu  village  in la ni  a Notified  town -ah 

intel reng reng lo, kan la patta  sak thei  hleinem che u’ ka ti a.  V.C  pass  kha a 

nung em em  a ni,  nangni  tan chuan sorkar  pass  kha  a la ngai lo. Government 

pass  kha a  ngai  lo, ti a  inhrilhfiah te kha  kan  ngai a.  Notified  town  ho  erawh 

kha chu Patta  thlengin  kal chhoh theih a ni a. 

 Tin, chumi piah  lamah member  te ka hriattir  duh che u chu  keima  

ngaihdan,  mimal  ngaihdan,  kan  hotute ngaihdan  pawh  a  nih ka ring a,  

Mizorama  pianga  seilian  a,   Mizoram lo chu ka  ram  tih tur nei miah lo, kan  ram  

hi buainaah lo tlu lut leh  pawh ni  ila,  kan  in  Haflong-ah  kan  in  Zampui-ah, kan  

in  Manipur-ah, kan  in  Tahaan-ah  ti a, boruak  lum lai  chhuahsanna tur hmun nei 

ve miah lo,  sipai  hrang  eng ang pawh  lo thawk se  hnung dawh leh ringawt mai 

tur,  Mizoram lo chu ka  ram  tih tur Mizoram  lo  chu  ka  ram  tih  tur   nei  miah  lo  

te,  hei  chu  ka  ram  a  ni,  hei  chu ka  In  a  ni,  tih  kawh  tur  an  neih  ve  hi  

Mizoram  sorkar  bat  tlat  ah  ka  ngai.  In  hmun  an nei  ve  ngei  tur  a ni  tih  hi  

Mizoram Sorkar  bat  tlat  ah  ka  ngai.   

 Chutiang  a nih  avang  chuan, hetilaiah  in  hmun  pakhat  emaw  a  lo  ruak 

a.  Hmeithai Lali kha  thenawm  ten an lo  khawngaih  a.  ‘Pi  Lal,  hetilai  hi a 

ruakin  ka  hre  tlat,  dil  rawh’  an ti  a,   a  dil ta  a.  A  tehtu  an zuk kal ta a, 

hmunruak  a ni  tih an  hriat  chuan,  kha  hmunruak  kha  kar  lehah  chuan mi  10 -

in  an  rawn  dil  ta   mai  a,  20-in  an  rawn  dil ta  mai.  Lali,  a  mamawhtu  kha  ka  

dawhkan  a  rawn  thlen  meuh  chuan, tu  hming ber  emaw  rawn  chhawp chhuak  

se. Heti  lai hi hmun  ruak  a  ni a,  hemi  hian  a mamawh  a,  pek  theih  a ni  e  

rawn ti  se,  Lali  e,  Lali  lo e..ka  hre  tawh  lova.  ‘Pe rawh  u’  tih  kha  a  ni  tawh  

mai  si  a.  A  mamawhtuin  a  chan  phah  tak  tak  lo  ka tih avangin  ram  ruak  

dilna  form  hrim  hrim  hi  ka control tlat  a ni,  ka  pechhuak  duh  lo.  A 

mamawhtuin  a  chan  phah  chuang  lo  ka ti  tlat  a  ni. 

 Chuvangin,  ram  ruak  hrim  hrim    kha  chu, tute emaw  an intlansiak a, a  

tlan chak chak  khan an chang mai dawn niin  a  lang a. Chuvangin,  ‘Minister  chu  

a   in  ti thu em  mai!.   Tunhmaa  Bus  ticket  la tur  pawhin Minister ziak  a  ngai tih 

ang  mai.  Kan Revenue  Minister  chu  In hmun  dil  tur pawhin,  form-a  ziak  a 

ngai zel  mai,’  tih  pawh  kha  ka  hreh  lo ta  zawk a  ni.  Misual nih pawh  kha  ka  

hreh lo  ta  zawk  a  ni.  Tunah  hian  mi  tam tak chuan  min sawisel  ang tih pawh  

ka  ring  a.  A mamawh  lotuin   a  chan  kha    dika  ka  hriat  loh vang  a  ni. 

 Ram  a pung  tawh si  lova,  mihring  kan pung  si  a,  ram  hlutna  a pung  

nasa si  a.  Dak  In  a pawisa  pung  aiin  a  let  fe  in  a  pung  chak si a.  Ram  neih 

inchuhna  hi   a  lian tawh lutuk a.   Tunhma,  Jail kan tan  lai chuan  kawr tial  ha  

kan ti  mai a,  damchhung  tang  ho,  vai  ho  kha.  ‘Thianpa, engnge  i  lo tan ve  

chhan’  kan tih chuan  an  thin  a ur nghal  mai.  ‘Mipa  ka ni lawm ni,  ka  pa  fa  ka 

ni  lawm  ni  an  ti mai’  ‘E, e,  chutiang  chuan  kan  ti lo, keini  chu  kan ram  a buai  

a,  kan rawn tang ani a,  i  tan  chhan  kan  zawt  mai che  a ni  kan ti a.   Engahnge  

ka  pu  atanga  ka Ram,  ka  pa  atanga  ka Ram,  engnge  ka ram min rawn chuh,  

mipa  ka ni  lawm ni’  an ti a,  Ram  buai  avanga  inthat  an  lo  ni  a.  Murder  case  

tam  tak  kha  ram  inchuh  vang  a lo ni. 

 Chutiang  chu  kan  ram  pawh  hian  kan  tihfuh  loh  chuan kan  hnaih tawh  

hle  a  ni,  ram  inchuh  avanga  in  thah hi!  Chumi avang  chuan  Revenue 

Department  hi  kan  mawhphurhna  a sang  em  em  a ni.  Tutemaw  insat  sen  lo  

tur  kan in  sah sen tir ang tih hi a hlauhawm em em a ni.  Chutiang  chuan,  tunah  

phei chuan  insah  senna  degree phei chu  kan  la  thleng  lo.  Mahse,    Ukil te  sum 

bawm tha  ber  kan  ni  tunah  pawh. A  hma chuan  Total Prohibition  kan tih  lai 

chuan,    Ukil te  sum bawm tha ber  chu  zusa  ho an ni.  An  zuk man a,  mahse  a 

neitu tak  chu a dang  daih!   An  rawn kal dem dem  a,  ‘I  zu  em  ni’ ?  ‘Aw, ka zu’ 

an ti a.  Tikhan,   cheng  za,  cheng  sangnga  an chawi zung  zung a, an  chhuak a,  

zu  an sa leh  mai a.   Chu chu Ukil tam tak tan  sum  hmuhna tha  tak a ni. 

 Chutiang  bawk  chuan Revenue  pawh hi  tunah  hian Ukil  tam tak  tangka  

laihchhuahna  khur  tha  ber  kan ni.  Rambuai  kan ngah lutuk!  Sorkar min khin  

hneh ngat phei chuan an  tan a tha  lutuk,  sum an rut zel.   Kha vang  khan,  kan 

fimkhur  uar  em em a  ngai  a  ni. Nakinah  phei  chuan  ram  inchuh  a  ni ringawt  

dawn lo.  Nunna  in lak sak  hial  kan thleng  mai dawn a  ni,  tih  thleng  hi  ka thlir  

dan  a ni.  Chuvangin,   fimkhur  a  ngai em em  a. 

 Ka  MLA  hma  atang  pawhin hmun hrang hrangah  ka leng tam  thin,  ‘in  

vengah  hian tunge  ram  hralh  hnem  ber?  ka ti a, an lo hre tlangpui. An    

dingchhuak  ta viau em,  an awhawm ta  viau  em  ka ti thin.  Ram hralh  hralh  kha  

an lo dingchhuak mang miah  lo.  Ram hi  LALPA  ta  a ni tlat.   LALPA  ta,  hralh  

sum emaw, khatianga  ti mai mai kha LALPA’N  a lo malsawm duh miah  lo!  Veng  

khata  ram  hralh  hnem  te  hi  dingchhuak ta  an  awm  mang miah lo.  An  hausak 

te  hi  a  lo  phal  mang  miah  lo a niang,  chu chu  a  lo ni  tlat  mai  a ni. 

Chuvangin,  ram  chungchangah  te hian  fimkhur  a  ngai em  em  a  ni.  Engmahloa  

sum  hmuh  chu, engmahlo maiah a ral  a ti a Bible-in  a  ti.  Tahchuan,  engmah  lo  

mai  ah sum an  va hmu  a, ei  loh loh tur  an ei  a, in  loh  loh tur  an  in  a,  fate  

puitling  hman  lovin,  pumpuar  in  emaw,  eng  nat natna  in  emaw, B.P.  sang  

nge,  kal  thalo  nge,  thin  thalo  in  nge  an  liam zung  zung  mai.  Engmahloa  sum  

hmuh  kha  kan lo thatpui miah lo a ni  tih te pawh hi kan hriat a tha. Thawhrimnaa 

sum hmuhchhuah a tlo Bible-in  a  ti. Khang thleng pawh khan Revenue-ah hian kan 

chian a tulin ka hria. Ram a pung tawh si lova, mihring kan pung si a, ram 

mamawhna a len si avang khan Zoram mipui kan fimkhur em em a tul a. Ram a 

pawimawh dan chu Bible-ah chiang takin kan hmu a, Thuhriltuah chuan, “Lal ber 

pawh thlawhhma ringmi a ni” a ti mai. Lal ber khan rangkachak tam tak, tangkaraw 

tam tak nei mahse thlawhma tharchhuah a ei loh chuan a nung chuang lovang. Lal 

ber pawh thlawhhma ringmi a ni a ti tlat. Mitin hian thlawhhma thawhchhuah kan 

ring tlat a ni. Chuvangin, leilung thawhchhuah a ni tlat a ni. Lei hi Lalpa i 

malasawmna hmasa a ni, ka chhiar senglo lei lawmna, vanhmun ropui i malsawmna 

famkim a tih  hla phuahtu  hian a lo man chiang khawp mai. A malsawmna hmasa 

kha kan buaipui tawk tawk a ni a, chu chu kan thawhchhuah tur a ni. 

 Chu chauh a ni lova, Pu Speaker, min ngaithiam rawh, tun bak hi chu House 

chhungah pawh ka sawi tawh loh palh takin ka sermon deuh duah a ni.  

PU K. SANGTHUAMA  : Ka’n zawt leh hram teh ang. Govt. Complex 

LSC la tih theih loh fo khu nichin khan ka sawi tawh a, sorkar hian enge ngaihdan a 

neih aw, tihsak ve hram khu a har viau em? Refugee ang mai in khulaiah khuan an 

awm a, in hmun lo ram nei ve si  lovin. Chu chu min chhan theih chuan ka lawm 

khawp ang. 

PU R. ROMAWIA, MINISTER : Tunhma khan, PC sorkar lai daih tawh 

khan khunglai Luangmual tih vel kha ram lei vek tawh tih ang khan an in ngai a, 

Capital tih hming pawh an put phah reng a. Tahchuan, , a hnuah khan an pass an lo 

chhuh loh nge pawisa an lo inpe mumal lo nge kan hre lova, a hnuah khan patta leh 

sup sup te kha a awm a. Mahse, GAD hian kan ram a ni an ti ngut mai a, tunah hian 

an hauh na khawp mai a. Amaherawhchu khami karah khan LSC neia in sa pahnih 

an awm a, in sa lo LSC nei hi sawm chuang an awm bawk a. Chungte pawh chu 

chinfel a ngai a. Chuvangin  Revenue lam te nen pawh hian  nuai 7 nge ni ka 

hrechiang lo, pawisa an rawn dah a. Chumi ching fel tur,  teh fel vel tura tih a nih 

avangin tuna khatiang boruak awm mek lai khan  tumah kha kan khawihche ngam ta 

lo a ni, khatia  tih fel a nih phawt loh kha chuan.  

PU K. SANGTHUAMA : Pu Speaker, khulai khu tuna ka hriat dan hi a 

sual loh chuan, ka zawh dan chuan mi 50 velin LSC an nei a, a neilo kha in 300- 400 

inkar vel an ni a. Chuvang chuan kan sorkar hian tih  loh  hrim  hrim  a  tum em  ni  

tih zawk kha . Tunhma hun tunhma hun lo ni ta sela. tunah khuan khulaiah in khu an 

sa a, pass nei lem lo khan an lei a, an sa veleh mai a. Concrete building nen quarter 

nen a in awm pawlh nuaih mai a. Tikhuan an awm kumkhua dawn nge, chinfel loh 

khuan tih zawk kha ka zawhna chu a ni ber mai. 

PU R. ROMAWIA, MINISTER : Keini chuan keimahni record atang 

khan kan chhang a ni mai a, khulaia inhmun nei LSC pek kha Chuauparvuli, B. 

Lalrinkima, Lalriliani, Solomona, Dr. R. Lalthangliana, Ex-Minister, 

Tlangtinkhuma, Romawia, Thangrivunga Tin, house pass hi 7 a ni a, land lease hi 

department 2, SYS leh Education a ni a. Tin, a dang te chu DCM, Presbyterian 

Church of  India, MHIP, Local Council, Mandir, Salvation Army te kha khu  laia 

settle ho chu an ni a. Chu chu sorkar-in a la ngaihtuah ang chu. GAD te khan survey 

te uluk takin han ti phawt sela, chungah chuan in negotiate theih emaw,  thil chinfel 

theih dan te pawh a awm ang chu. A lehlam takah chuan khua leh tui mi mamawh 

ngawih ngawihte kha chu sorkar-in a ngaihtuah tur a ni a. In min ho te pawh 

DM&R-in ram a lei tawp a, chungah te pawh Ramhlun-ah  pawh khan inhmun te 

pawh kan han pe a ni a, engemaw zatin an sa tawh a.  

 Tin LSC an la hum chhuah theih loh nachhan kha Pu Than, lo ngaithla rawh. 

LSC an la hum chhuah loh nachhan kha a thenin in an sa a, tikhan uluk zawkin an 

check a. Heti lamah an pass hlui kha a pass thara tih a ngaih avang khan, kha ti laiah 

khan a la thang mai a ni e. Reilo te ah chinfel theih kan beisei a ni.  

 Awle, Pu Speaker, sawi a ngaihnawm mang silo a, ngaihnawm in tih zawng 

pawh a nih pawh ka ring vak chuanglo a. Sermon deuh hlek hi chu a ngai hrim hrim 

a, ka la sawi tawp lova. Ruahtui tla tam te pawh hi Pathian ruat a ni a, ruahtui tla lo 

ngat se chuan kan ram hi kan hal  phul leh vek dawn a ni. Nikum February ni 14-a 

ruahtui a lo tla te kha June thleng khua tha teh se, kan in hal kang chhe vek ang. 

Chuvangin ruahtui tlak te pawh hi kan thu lo lutuk. Pathian-in Mizo fate min 

hmangaih a, tuifinriat ral atanga a zawn  chhuah ram,  kan tawngtaina-a Missionary 

rawn tir rawh  kan tih vang ni hauh lova Missionary rawn tir a, heti lai lu la hnam 

thin kha chatuan nunna eng  min rawn petu remruatna ah ngaih hmiah tur a ni mai a. 

Chuvang chuan ‘kawng a chhia, kawng a chhia’ ti-a phun phun tur pawh a ni lo.  

 A lehlamah ngaw kan neih that phah thung a ni mai a. Ram hring kan nei 

phah tlat thung a ni mai a. Chutiang zawng te chuan ngaih mai tur. Chuvangin kan 

ram hi a lo hrin that phawt chuan green, boruak tha khawvelin a mamawh em em a, 

tu hna tha a mamawh a, boruak tha a mamawh a. Europe-ah khuan mi in factory lo 

siam dawn se, factory-in boruak a tih chhiat tur zawng zawng, cubic meter eng zat 

nge a tih chhiat dawn tih an chhut a. Kha mi zat boruak thar tha  chhuak tur  green 

area kha an zawng tawh a ni. Chuvangin Mizoram te pawh hi kan boruak tha siam 

ringawt hian ei kan la zawng lo ang tih a sawi theih miah lo a ni. 

 Development  rama  campany  lian factory  lian nei  ho  khuan  boruak  tha  

hi an la  mamawh  dawn  a.  Boruak  hi kan  intawm vek  a.  Mizoram  ngawin  

boruak  tha  asiam  chu  Cubic  meter  chute  zat  a  ni tiin  khu  lam  ami khan  a  

cubic  meter  eichhiat  tur  thleng  saw Mizoram-ah rawn kal vang vang in, ‘in ngaw 

hi hemi chin hi lo khawih chereu lo ula, heti lai boruak hi keiin ka lo hauh ang a, 

tichuan kumtin pawisa chuti zat, dollar tluklehdingawn ka rawn chawi ang a ti mai 

dawn a ni. Tin, kan ram lui tui te pawh chuti bawk, ngaw kan neih thata lui tui fim 

tha kan neih chuan kan lui tui te hi kan la rin tur a ni. Hmanni lawkah Maldive-ah an 

khawlpui a chhe hlauh a, chu’ng ah te chuan India ramah SOS an thawn ruai mai. 

Tui al an ei thei si lo. 

 Chutichuan, kan ram tui thiang, tui fim te hi nakinah kan eizawnna tura 

Pathianin min la buatsaih sak a  ni  ang tih te pawh kan rin ngam hi a thain ka hria. 

Chuvang in Mizoram, Lalpa zawnchhuah ramah Lalpa ringtu te kan ni a, kan 

mamawh tawk chu min tihsak zel ang tih hi ring ila. Chuvangin ramah te hian 

duham lo ang u, thenawm khawveng inhmuh chhiat nan, pa leh fa inhmuh chhiat 

nan ram te hi i hmang mai mai lo ang u tih kha ka thuhretu Zoram mipui zawng 

zawng hnenah hian ka ngen duh  takmeuh a ni. Kan nunna  tura  kan mamawh tawk 

chu Pathianin min pe ang tih ring ngam ila,  tichuan  kan ram pawh a nuam ang, kan 

hlim ang, kan ei reng tho ang, tun aiin kan tlai zawk bawk ang tih hi  ka  rin   

dan a  ni.  Awle, Pu Speaker, ka thusawi te tha taka in ngaihthlak avang leh in 

thinlungah inpai reng dawn tih ka hriat avangin ka lawm e. Pu Speaker, ka demand 

Land Revenue &Settlement Department, Parliamentary Affairs Department, Higher 

& Technical Department, Art & Culture Department, a vaiin `2,41,36,93,000/- hi he 

House-in  min pass pui turin ka rawn dil e. Ka lawm e. 

SPEAKER :   Awle, Minister zahawm tak kha  a kal laklawh laiin speed breaker 

eng  emaw an lo dah thin chung pawhin minute 90 chhungin Aizawl a rawn ban 

hman a, a lawmawm em em a  ni. Tunah chuan min ngen ang khan demand no.6, 12, 

21 leh 23 hnuaia Department ten pawisa 2018-2019 chhunga an hman tur, a zavaia 

belhkhawm  `2,41,36,93,000/- House pass pui a rawn dil a. Pass rem ti zawng in 

rem ti ti ru le. (Members  :  Remti)  Rem tilo kan awm em? Awmlo. Tichuan 

Department 4- Land Revenue & Settlement, Parliamentary Affairs, Higher & 

Technical Education, Arts & Culture ten kum 2018-2019 chhunga  an pawisa hman 

tur a vaia belhkhawm `2,41,36,93,000/-  chu House hian lungrual  takin a pass ta  a  

ni.  

PU R.ROMAWIA, MINISTER  : Pu Speaker,  ka lawm e. 

SPEAKER  : Ding leh veiah hian official te an la khat rih a, an tho 

mai dawn emaw ka ti a, an la thu rih dawn a ni ang, a thlamuan thlak hle a. A tawp 

thlengin min awmpui dawn niin ka hria a, a lawmawm e. Tunah chuan Pu H. 

Rohluna kan sawm ang a,  demand 20, 28 leh 40-na sawihonate  kha han wind up 

sela, sawisel ngai te a sawisel zawhah pass rawn dil ve sela i sawm ang.  

PU H.ROHLUNA, MIMISTER  : Pu Speaker, ka lawm e. Vawiin 

sawi honaah ngaihthlak hrehawm pawh awm loin tha takin member ten thahnemngai 

takin min sawi sak a. A hmasain an chungah lawmthu ka sawi a. Tin, ka hmaah 

senior Minister-in tawngkam thiam takin sermon titih deuhin rawn ti a. Kei 

tawngkam ka thiam si lo a, a ngaihthlak a hrehawm bik awm mang e te ka ti a. 

Mahse, tlawmngaih chhuahin min lo ngaihthlak sak hram ang a. A hma lama zawh 

chu ka tum ang a, mahse departnet hi a zau ve em mai a. Mizoram mihring awmnaah 

hi chuan  awm ve zel  a nih avangin lo sawi rei deuh hlek a nih pawhin min hrethiam 

ula. Mahse, a rei lo thei ang bera tih chu ka tum ang.  

 A hmasa-in demand 28-na  Labour,  Employment,  Skill Development & 

Entrepreneurship lamah lut hmasa ta ila. Member 10-in  an  sawi  a.   A hmasaa kan 

react duh chu employment registration chung changah Mizoram E- District Project 

hnuaiah hian online –in a bik takin Aizawl hi chu kal pui a ni tawh a. Hmun dang 

pawh hi kalpui tum a ni a, member zahawm tak Pu R.L Pianmawia’n a bial chhunga 

ti tura a tih kha internet a awm phawt chuan an in chhungah pawh an ti thei tawh a 

ni. 

 Tin, CSC, hi common service center atangte hian awlsam takin registration 

an ti thei tawh a ni tih te a bial bikah hi chuan min lo hriat sak sela. Tin, training 

chungchang member ten an han sawi chhuak tel bawk a, hei hi PMKDA  state 

component hnuaiah kum 2017-2020 atan  mi 36671  training pek tum a ni a. Hei hi 

financial target pawh vaibelchhe sawm nga paruk leh nuai sawm li paruk hi Ministry 

of Skill Development & Entrepreneurship-in min pawm sak tawh a ni. He scheme 

hnuaia training chhuak hi an sawi ang a nih chuan 70% hi hnathawhna tur 

kawhhmuh sak turs ngaih an ni. 

 ITI bus chungchang, chawhma lama sawi ang deuh khan , ITI bus pahnih 

tunhmaa lo book tawh, tun thlenga pakhat zawk  la deliver loh hi, agent lam atanga 

harsatna vang a ni tih kha sawi ila, a tawk maiin ka hria . A zawttu leh sawi 

chhuaktu member khan a chiang em mai a, House-ah   sawi chhuak ve duh hrim 

hrim a ni mai a, a chiang sa a.  

 Tin,  NIAS chungchang hi Pu Speaker, member zahawm tak tak ten kei aiin 

an hre chiang zawk daih ang a, kan House Leader duhsaknain thla hnih thla thum vel 

ang chauh he department hi  ka han enkawl ve a. Helaiah hian thui tak ka zu hre 

thuk lo nain, member zahawm tak i vei lam ami te hi kei aiin an chiang zawk vek 

ang a. A hmunah te zuk kal tawh an ni a, kei chu ka la kal lo a. Hei hi compensation 

component hi a tira agreement-ah hian a awm lo tih hi kan member ten a  min hriat 

pui ka duh a. Tin, pawisa nuai sawm li pahnih an rawn kir leh kir leh loh 

chungchangah hian, cheque nuai li leh sing hnih theuh sawm hi an Chairman hian a 

rawn thawn chho a. Chu chu February ni 21, kum 2017-ah a ni a.  Tichuan a hnu 

lawk ni 3 thla 3 nita-in ka hria a, chutah chuan ni khat thla thum  2017-ah khan  

cheque-a kha a valid lo a ni tiin amah vekin lehkhain a rawn um zui leh a. 

Chuvangin, a cheque a valid loh  avangin a pawisa hi sorkar-in refund-na hi  kan 

dawng lo ti a kan chhan thina hi a dik a ni.  

PU  LALRUATKIMA : Pu  Speaker,  khawngaihin  Bounce  cheque  

inpek  kha  a  dikloin  ka  hria, penalty  inpek  theihna  a  ni  a.  Chuvangin,  kan  

sorkar  hian  a  enzui  chak  deuh  a ngai  a  ni.  Nikum  a  ni  tawh  a,  kum  khat  a  

ral  tawh  a,  a  uiawm  lutuk  a,  hma  la  chak  deuh  turin  kan  duh  a  ni. 

PU  H.  ROHLUNA,  MINISTER  :  Pu  Speaker,  keini  pawhin  kan  ui  a,  kan  

ngaipawimawh  khawp  mai tih  min  lo hriatpui  sela. Hei  hi  a  hranpain  anmahni  

lam  atangin  rawn  ti   leh  turin  kan beisei  a.  Formal  deuha  rawn  ti  tur  pawhin  

lehkhain  kan  chhu  zui  tawh  a ni. 

 Tin,  NIAS  hi   a  lem  ang  zawnga   sawi  a  awm  thin  a,  a  lem  a  ni  lo  

tih  hi  House  ka  hriattir  duh  a  ni,  a  chhan  chu  degree  (PHM)  hi  mi  pahnihin    

an  nei  tawh  a,  tin  parukin  tunah  hian  result  an  nghak  mek  a.  A  zir  tha  duh  

hi  chuan  tunah  hian  degree  an  hmu  a  ni.  Amaherawhchu,  zir  tha  duhlo,  tute  

emaw  kan  buaipui  zawk  tlat  mai  hi  kan  inenfiah  pawh  a ngaiin  ka  hria  a.  Zir  

tha  duhlo  te,  tuilo  te,  kawhmawh  bawlte  tute  emaw  hian  kan  tuipui  tlat  mai  

hi  Pu  Speaker,  kan  sim  pawh  a  tulin  ka  hria  a,  zir  tha  duh  te  hi  kan  

encourage  a,  kan  fuih  sauh  sauh   hian  kan  hnam  hi  kan  dingchhuak  ang  tih    

ka  sawi  duh  a  ni  Pu  Speaker. Tichuan  Labour  &  Employment  in  development   

entrepreneurship  chu  ka  duh  tawk  ang  a. 

 Commerce  &  Industries  demand  40-naah  hian  member  11-in  

department  hi  min  sawi  pui  a,  a  lawmawm  khawp  mai.  NEIPP  chungchang  

member  zahawm  tak  Pu  Chalrosanga’n  a  sawi  kha,  NEIPP hi  a  scheme  a  

tawp  tawh  a. Chuvangchuan,  scheme  thar  NEIDS  hi  tunah    Ministry-in  launch  

thar  an  tum  a,  Union  Cabinet  pawhin  an  pawm  tawh  a.  Tichuan,  March  21, 

2018  khan  3000 crore  allocate  in  tunah  hian  an  pawm  tawh  a  ni.  He  scheme  

hi  2020  thlenga  hman  tur  a ni  a,  he  scheme  hi  a detail  chu  sawi  lang  lo  mai  

ila  a thain  ka  ring  a,  hun  a duh  rei  mai  mai  a  Pu Speaker.  A duh  tan  chuan  

nakinah  whatsapp-ah    te  a  hmuh  mai theih  ang  a. 

 Tichuan,  Mizoram Food Proceeding  Research &  Training  Centre, Seling-

ah    C.M.  zahawm  takin  nikum  khan  min  hawn  sak  a.  Hetah  hian  kei  pawh  

ka  han  kal  ve  a.  UDS  fund  atanga  Ministry-in min  pek  a ni  a,  a tha  khawp  

mai  a.  Thalai  tam  takin  food  proceeding  lamah  hmasawnna  an  neih theihna  

tura  training  na  hmun  tha  tak    khi  tah  khian  kan  nei  a.  Chu  chu  nakinah  

kan  thalaite  tan  pawh  hian  food  proceecing  lamah    Horticulture  lama  kan  

product  te hi  kan  la hman  tangkai  theih  zel  kan  beisei  a ni. 

 Tichuan,  Ministry  of  Food  Proceecing  Industries  hnuaiah  hian  keini  

pawhin  an  duh  dan  angin Industrial Estate, Zuangtui  te,  IGC  Luangmual,  

Bamboo  Technology  Park,  Sairang  te,  IIDC  Zote, Champhai  te,  IIDC  Lunglei 

te  hi  Ministry  of  Food  Proceecing  Industries duh  danin   designated  food  park  

te  hi  notify  tawh  a ni  a.  Tichuan,  hemi  chhungah  hian  industry  din  te  hian  

NABARD   atangin  soft  loan  an  dil  thei  a.  Tin,  MOFPI atang  hian  NABARD  

kutah 2000 crore  lai  dah  a ni bawk  a ni.  Chuvangchuan,  heng  advantage  te  hi  

kan  thalaite  hian  la  thiam  se,  a hlawkna  tel  ve  se  tih  hi  kan  department  

pawhin  kan  duh  sak  khawp  mai. 

 Tin,  thingtlang lama  market  sak  chungchang    member  thenkhat  ten  an  

rawn  sawi lang  bawk  a.  Hei  hi  MN3  kan  tih  thin  Scheme,  tun  hmaa  

thingtlang  lama  market sakna  thin  kha  a tawp  tawh  a.  Chuvangchuan,  a  

scheme  thar  hi  sorkar  lamin  an  la  lounge  bawk  si  lova.  Chuvangin,  thingtlang  

hmun  kilkhawr  zawkah  hian  commerce  wing  lam  atang  hian  market  hi  kan  la  

sak  sak hlei  thei lo  a ni. 

 Tin,  Mission  veng  market-a  building tuna  NEC fund a  kan  sak  mek  

approach  road   hi   bialtu  MLA  in  helai  house-ah  pawh  hian  a  sawi  zing  tawh  

a.  A  sorkar lamah   pawh  hian  theihtawp  chuan  a nawr  a.  Amaherawhchu,  hei  

hi  tun  thlengin la chinfel  theih  loh  a ni a. Department  pawhin  hei  hi  a theih  

ang  angin  kan  ngaihpawimawh  pui  a,  tan  kan  lak  pui  a  ni.  Mahse,  tun  

thlengin  kan la  chingfel  thei  rihlo  a  ni. 

 Tichuan,  Corporation  khar,  khar  lehlo  tih  vel  sawi  hi  a  awm  a 

corporation  khar  khar  leh  lo tih  vel  lai sawi  hi a   awm a,  ZOHANDCO   pawh 

hi  tunah  hian  an account  hi  audit  zawh  fel a  ni tawh a, audit  report  hi  Board-

in  an  pawm  hunah  ZOHANDCO  hi  chu  khar  fel  mai  theih  turin  tunah  hian  

a awm  tawh  a.   

 MAMCO  hi  2013 – 2014  atanga  2017- 2018  account  hi  audit  la  

hmabak  a  ni  a,  hma  lak  chhoh  mek zel  a  ni a,  audit fel  hnuah  hei  pawh hi  

Board  remtihnain  khar  fel  tur chauh a  la  ni  a  ni.  Corporation  khar  hi  sawi  

rikna a  rei  tawh a,  hmalakna  pawh a rei  tawh  a,  mahse  process  hi  a  lo  neuh  

neuh  khawp  mai a, a thui  a,  khar  fel  mai hi a  lo har  khawp  mai.   A process a  

thui  a ni  tih  hi  House  ka   han  hriattir  duh  bawk  a  ni.  

 A  pawimawh  zual hi  chu  Pu  Speaker,  member  zahawm  tak  tak  te  sawi  

hi  Commerce &  Industries-ah  pawh  hian  ka react   zo  deuh  maiin  ka  hria  a,  a 

bik  takin  Industries  lam  wing   hi  NLUP ah hian  trade  lakna  ber  kan   ni a,  

trade  chi  hrang hrang  64  kan enkawl a,  beneficiaries  pawh hi kan  ngah a, 

singhnih sang  sarih  za leh sawmnga  pakhat  hi  1
st
  phase  atanga  4

th
  phase  

thlengin kan  nei a.  Tichuan  NEDP  hnuaiah  hian  400 chuang  NEDP  leh  NLUP  

conversion-ah hian  400 chuang  kan  nei  bawk  a,  chuvangin,  singhnih sang sarih  

zanga  chuang  hi  beneficiaries  kan  neih  a  ni  chhungkua  chutiang zat  chu  kan  

ni a.  Kan thawktute  district  level  ah  pawh an hah  khawp  mai a,  tichung  chuan  

hlawhtlinna  (a trade  hi  a tam  ang  hu  in  leh beneficiaries  kan  ngah  angin)    

pawh  kan  nei thain  ka  hria.  Tun  tuma  NLUP  Kut  kan  neihah   khan  

Commerce &  Industries  Department-hi   pakhatna  kan  ni  nghe  nghe  a,  a  

chhuanawm  hle a,  kan  officer  te  leh a thawktute  benificiaries  atanga  tan  kan  

lak  that  vang  niin ka  hria  a, an chungah  lawmthu  ka sawi  bawk  a ni.   Ministry  

of  Textile  atang  hian  Luangmualah  Pu  Speaker,   kan sawi tawh   thin  a,  Govt.  

of  India,  Ministry  of  Textile ten  Apparel  and  Garment  Making Centre an rawn  

hawn  khan  Luangmualah  IGC-ah   kan sawi ri  tawh  thin  a.  Hei hi tunah  hian 

tha  takin  kalpui  chhoh mek a  ni a,   School  uniform  te,  jersey-te,  skill  

development  training  te  pawh hi  puanthui  lamah  an  kalpui  tel  bawk a, a 

hlawhtling chho  zel a ni  tih  ka rawn  tarlang  tel  bawk a.   Skill  development  hi 

department  hian  a kalpui  reng  a,  knitting &  tailoring-ah  hian  kum  khatah  

trainees  220  an la thei  thin  a tin, weaving-ah   hian  80  kan  la thei  a,  heng  ho  

hi  scholarship  cheng 500  thla khatah  pek  thin  an  ni a, trainees-te  an train  

zawhah  hlawhtling taka  train  zo  ho  hi  ` 2500/-in  an bul tanna  turin  tanpui  thin  

an ni. 

 Tin,  NEDP  leh a site  atang  hian    Commerce &  Industries  Department  

hian  nasa  takin hma a  la chho  a. Amaherawhchu  a site  hi central-in  tuna  

sorkarna  changtuten  an chan hlim  khan  an rawn delay  tak  avangin project  tam  

tak  hi  khawlh  kham  deuh a,  kawng  chanve  ah chawlhsan  ngaite  a awm a.  

Amaherawhchu  kan  hotute,    House  Leader  leh    Finance  Minister-te  

ruahmanna  fel  tak avangin  New  Economic  Development    Policy-in  hei hi   min 

take-up  sakin  min chhunzawm  sak  hlawm a,  Mizoram  Handloom  export  

facilitation  at  Thenzawl  atan  pawh  hian  a site  fund  atanga  building  3  kan  lo  

sak tawh bakah  hian  tunah hian building  tam tak  changkang  taka  sak  theihna  

turin  cheng  nuai  zasarih  sawmhnih  leh  pahnih  neih a  ni a NEDP  atangin   min  

pe  a.  Tin, a dawttu  tur  te  pawh  ruahman  fel vek tawh  a ni a,   hna tan chhoh  

mek  tum a  ni a.   

 Tin,  improvement  of  training  centre  nichina  ka  han sawi  rik  zawk  

knitting,  tailoring  te,  weaving te,  handloom  lama  hmalakna   kan training-na  in 

sak thatna tur  hian  NEDP  atang  hian   Cheng  nuai  za sawm  li  min  pe  bawk a,  

NEDP  atang  tho  in.  Tichuanin   NEDP  hnuaiah   hian  training  centre   

thenkhatte   khawl  changkang  zawka   thuam thatna  turin  cheng  nuai  sawmthum  

min  pe  bawk  a ni. 

 Pu  Speaker,  House-in  min  hriatpui  tura  ka  duh  thil  thar  deuh  chu  

State  Award  for  Weavers,  handloom  weavers-te  tan  hian  award  hi  

Department-in  siam sak  ve  ila, inelna  tha  hi  hei hian a thlen  ang  a,  hei  hian  

hmasawnna  tam  tak  a keng  tel  ang  tih  beiseiin  hemi  weavers  State  Award 

atan  hian   Pakhatna  ah  Cheng  nuaikhat,  Pahnihna  ah  Cheng  singnga,  

Pathumna  atan  cheng  sanghnih  leh  zanga  tiin  tunah  hian department-in   

(Speaker  :  Pahnihna  leh  Pathumna  kha  a va  in thlauh  em em  ve )  Cheng  

singhnih  leh  sangnga  tih  tur  aniang  hei  hi  kan ziak  sual  a  nih  ka ring  Pu  

Speaker Tichuan, yarn kan la hman ho hi acrylic yarn a ni  a, tun thleng hian kan la 

hmang lar a. Cotton yarn leh silk te hi duhthusam a ni a, hei pawh hi acrylic yarn 

atanga a inher rem theihna tur hian department in beihpui an thlak mek a. Hemi 

atana hmun kilkhawr thleng pawha awareness te leh thil dang tul ang anga hma an 

lakna turin NEDP atangin nuai 30 min ruahman sak bawk a. 

  Tichuan, Commerce wing atangin market hi tunah hian 220 an kawl mek a a 

pui ber hi chu kan hriat tlan angin Aizawl New Market hi a ni a, Bawngkawn, 

Mission Veng, Vaivakawn, Ramhlunah te a ni a. Tichuan, NEC fund atangin nichina 

bialtu zahawm takin a sawi, Mission Veng Market hi nuai 598, sing 4 leh sangkhat 

NEC project in sak mek a ni a, an zo tep tawh a. PWD ah a hna hi deposit a ni a, 

tunah approach road pawh hi chin fel thuai theih chu ni se tuna an neih sa ngawt ni  

lo deuh, remchang zawk deuh hleka tih  sak dan chu awm se  chuan kan duhpui hle a 

ni.  Mipui tan pawh a awlsam ang a. Tin, New Market ah  

hian Rs.1300 in tunah hian building pakhat sak mek a ni a, hei hi 1
st
 instalment NEC 

atangin kan dawng tawh a,  2
nd

 instalment lam hi kan la dawng lova. A chhan chu 

hei hi AMC Building Regulation avang hian DPR siam that a ngai a, a chhawng san 

zawng te. Chuvang chuan 2
nd

 instalment hi central lam, NEC-in min la release lova. 

Tunah hian DPR siamthatna pawh kan theh thla tawh a, khulamin reilote-ah min 

release sak thei turin kan beisei a. Chuti chung chuan contractor hi department in ba 

kan pe theilo chung pawhin thahnemngai takin a thawk a, a zo tep tawh nghe nghe a 

ni. 

  Pu Speaker, sawilan atan pawimawh pakhat chu Food Testing Laboratory hi. 

Hei hi term hmasa atanga tan lo lak tawhna a ni a, mahse tih puitlin vak theihlohin a 

awm a, Thenzawl lama sawn tur anga sawi rik te a awm a, building te pawh sak nual 

tawh a ni a, mahse remchan zawkna avangin uluk taka Health leh Commerce lamin 

kan han sawi tlan hian Aizawlah hian hei hi set up phawt mai i la, Zemabawk a 

Health Department  Building-ah tiin, ngaihtuahna neiin tunah hian a building te 

pawh peih fel tawh a ni a, Health Department building an lo neih sa ah a khawl buna 

bul tan mai turin.   Tunah a khawl pawh a  lo thleng tawh a, hei hi trial run neih mai 

hmabak a ni a, reiloteah hawn theih kan beisei a. Hei hi phai atanga chawhmeh 

thianghlimlo, tur eng eng emaw telh nia  rinhlelh lo  kal te pawh hmun leh hmuna 

kan test theihna tur te. Tin, Border trade lam atanga Land Custom Station 

Zokhawthar lam atang te leh hmun hrang hrang atanga eitur lo lut te quality test-na 

atan kan mamawh em em a. Hei hi department pawhin kan nghakhlel a, a hmalama 

zawh kan duh a, chu chu trail run neih hmabakin kan awm mek a ni. 

 Tichuan, Economic Development Programme hnuaiah hian, vertical 

Extension of Bawngkawn Market, Reconstruction of Ngaizel Market, 

Reconstruction of Sairang Market, Procurement of Market Information System  te hi  

` 610 lakh hmangin hma lak mek bawk a ni. 

 Border trade lamah hian Zokhawthar chu kan hria a, Border Haat pangngai 

hi Myanmar border lamah hian hmun 8-ah tih tum a  ni a, hei pawh hi central-ah 

DPR thawn thlak tawh a ni a, mahse thuthar kan hmu hlei thei lova. Mahse hei hi 

Myanmar sorkar leh India sorkar ina an sawifel phawt ngai te a awm a. Tin, lui kan 

tur a nih avangin  lui kana zawh dan tur te, chungte chu India leh Myanmar sorkarin 

External Affairs Ministry kaltlanga an sawifel te a ngai a. Tin tunah hian a GPS 

reading, a location te pawh central-ah kan theh thla vek tawh a. Tun aia chak zawk 

hi chuan central lam pawhin min kalpui theih kan beisei a. Tin Kawrpuichhuah ICP 

pawh hi tunah hian a la kal chho reng a. Amaherawhchu ram pahnih thil a nih tlat 

avang hian keiniin kan chak avanga kal ngawt theih hi a ni lo a. Helaiah Home 

Ministry kaltlangin External Affairs Ministry nen khatianga ram pahnih indawr zel a 

ngaih avang hian a muangchang a. Mahse tunah hian Bangladesh aiawh leh India 

aiawh hi inbiak leha chutianga chak zawka hmalak tumin kan kalpui mek a ni. Chu 

chu a tlangpuiin Commerce & Industries-ah chuan ka sawi  theih ni ta se. 

Tichuan Pu Speaker, School Education-ah hian ni e, hei hi member 16 laiin 

min han sawi sak a. Hei pawh hi a vai chuan han react sen pawh a ni lo ang a. A 

tlangpui thu in SSA hnuaia thawktute hlawh chungchang hi member ten an rawn 

sawi  chhuak a. Hei hi November thleng hi chu pek tawh an ni a, a bik takin 

zirtirtute hlawh hi. A bak pawh hi tunah hian central atangin sanction an rawn 

release tawh a, kan hmu tawh a. Finance Department lamah a kal mek a. Tichuan an 

nin budgetary allocation leh expenditure sanction te min tihfel sak hun hunah tun 

March thla thleng hlawh tur hi chu tunah hian central-in min release tawh, kan kawl 

tawh a ni. Chu chu ni leh mai sela. 

Tin, an hlawh hi thla  khatah hian zirtirtu lam bik hi `8.6 crores mamawh a 

ni a. Chumi karlakah chuan a daih lo tur management a engemaw remchanga han 

hman mai tur ang chi hi a kuangbang engemaw hi a awm thin a. Chung atan chuan 

motor hire na tih te leh thil dangah hian sum hi hman loh theih loh chin a awm a. 

Hlawha sem dawn chuan daih tingtang bawk si lo. Mahse thil dangah chuan hman 

theih tho si, chutiang te chu kan neih thin avangin kha kha member ten engtiziange 

an han tih nachhan pawh kha niin ka hria a.   

PU LALRUATKIMA :  Pu Speaker, khawngaihin, SSA zirtirtu hlawh 

kha tihhniam tumna a awm deuh em ni? Engnge a chhan aw? 

PU H. ROHLUNA, MINISTER :  Pu Speaker, tun thleng chuan tihhniam 

tumna a awm ka hre lo kei chuan. Chutiang chu thuthar engmah a awmlo ka hriat 

chinah. Tin, zirtirtu recruitment chungchang leh Headmaster promotion decline thin 

hi he House ah pawh hian Pu Speaker kan sawi zing tawh a. Recruitment 

chungchang  hi  a har ang reng khawp a. Kan duh ang hi la thei diak diak ila chuan 

zirtirtu indaihlo lutuk pawh hi a awmlo deuh tur a ni a mahse, a theih bik loh a. 

Tunah hian Primary School-ah sorkar-in 100 lak min phalsak a, advertisement pawh 

tih vek tawh a ni a. MPSC lak tur a ni a, advertisement pawh an ti vek tawh a. Tin, 

Middle School zirtirtu pawh hi 60 lak tur a ni a. Chu pawh chu advertisement 

kumhluiah khan tih vek tawh a ni a. A bak erawh hi chu tun maiah hi chuan phalna 

neihsa kan nei lo a. High School-ah pawh hian Science-ah 100 chuang hret hmanni 

lawkah kan han la a, Science leh Mathematics zirtirtu tur bik. 

Heng bakah Social Science/general, teacher pangngai pawh hi kan lo 

indaihlo tawh viau mai a. Chuvang chuan 164 te hi chu la leh thei ila chuan High 

School ah hi chuan tun a general teacher, Social Science te tin, Mizo subject leh 

English subject han la tur ang chi te pawh hi kan indaihlo ta viau a. Pension lam hi 

an kal chak si a, chuvang chuan kan mamawh khawp a. Mahse tunah rih hi chuan 

Primary School a 100 leh Middle School a 60 hi laktheih tur kan neih chu a ni rih 

mai  a. 

Tin, zirtirtu strength hi a tlem viau avang hian thingtlang leh hmun kilkhawr zawkah 

pawh hian Department-in pek duh ngawih ngawih mah  ila kan pek belh theih loh hi 

member zahawm  tak tak te bialah te pawhin ni fur mai a. A buaithlak khawp mai  

hei hi. Tunah pawh hian Primary School-ah phei chuan 100 han la mah  ila, a lang 

vak dawnlo a ni, tuna kan dinhmun han en hi chuan. Tin, tunhmaa zirtirtu pakhatin 

he school pindan awmlo a an thu tlar a, khatia a zirtir mai thin kha a ni tawh lo a. 

Class room hran vek nei kan nih tawh avang hian pawl khat atanga pawl li thleng 

han zirtir tur chuan zirtirtu pali hi sikul hian kan mamawh deuh hrim hrim a, a ruala 

class han la tur chuan. Mahse tunah hian  single teacher neihna school 20 bawr vel 

kan la nei a.  

 Tin, zirtirtu pahnih awmna pawh hi kha ai khan a tam zawk bawk ang, 

chutiang vel chu kan ni a. Tin, vacancy hrim hrim pawh hi tunah hian Primary 

School bikah phei chuan 902 kan nei a. Za kan hnawhkhah chuan 802 vel hmun ruak 

kan la nei dawn a ni. Chutiang chu kan nih avangin kan hotuten helaia harsatna kan 

tawh hi min hriatthiam pui thina,  min hriatthiam pui zel tur pawhin ka ngen duh a  

ni.  

 Tin, zirtirtu indaihlohna avanga member zahawm tak tak ten an mahni local 

area development fund atanga zirtirtu an lo chhawr te, tin, school clerk tur an lo 

chhawr te, IV grade thleng te pawha an lo chhawr te leh mamawh building sakna tur 

thleng te pawha school leh zirna in a mamawh a, min  lo tihsak te hi vawiinah hian 

helai hmunah hian an chungah lawmthu ka sawi duh tak zet a. Kan inzar pharh nasa 

a, department sum ringawt in a daih lova, chuti chung chung chuan chu harsatna chu 

hriain  kan member zahawm tak tak ten thahnemngai taka hma min lo lak pui 

thinnaah an chungah lawmthu ka sawi tak meuh meuh a ni.  

 Tin, Headmaster promotion decline nasa lutuk tih hi Pu Speaker, a buaithlak 

khawp mai  a. Chuvang chuan decline loh deuh nan tiin tunah recruitment rules te 

pawh kan han siamtha kha a ni a. Seniority promotion 50%, limited departmental 

exam hi exam in 50% chutianga kal tura Recruitment Rules pawh siamthat a ni a. 

Mahse tunthlengin LDE lam hi chu hma kan la la thei chiah lova. Primary School-ah 

pawh hmanni lawkah khan promotion, zirtirtu atanga Headmaster promotion kha tih 

chhuah a ni a, tum dang ai chuan an kal tha a, an zawm thain kan hria a. Tunah hian 

a decline zat chiah hi chu kan la hre thei lova, hun a la rei loh avangin. Tin, school 

chawlh lai te a lo ni ve leh bawk si a. Chuvang chuan a decline zat kan hre chiah lo 

na in ka hriat dan chuan tum dang zawng ai chuan an zawm tha a ni mai awm mange 

ka ti  a.  

 Tin, Middle School-ah hian tunah vacancy kan neih te hi 80 chuang lai a 

awmin ka hria a. Chungte pawh chu Limited Departmental Examination-a kan tih 

chhoh theih ka beisei a. High School Headmaster hi a buaithlak khawp mai  a. 

  Pu Speaker, tunah hian hmanhmawh deuha tuna seniority a la tih hi a ngai si 

a, a chhan chu vacancy period hi Recruitment Rules kan siamthat hma ami kha a ni 

a. Chuvang chuan fill up mai turin kan han ti a, hma kan han la chhova, mahsela an 

inter-se-seniority-ah khan court-a inkhing an lo awm leh ta si a, chuvang chuan High 

Court-in la process rih lo turin department min rawn hriattir a an rawn stay ta si a, 

complaint hun laia complaint mang si  lovin, court lama lo kal, court lamin a  lo 

admit ve leh bawk si a, chutiang chuan harsatna kan tawk a. Hei hi court lamin an 

chinfel hma chuan High School Headmaster promotion te pawh hi kan in pe mai thei 

dawn lo ni te pawhin a lang a. Kan nghakhlel khawp mai  a, hun rei lutuk chu duh lo 

turah ngai ila a thain ka ring  a.  

 Tin, vacancy hi tunah hian 80 chuang High School Headmaster ah pawh hian 

kan nei a. Ka bialah tak khi chuan  Government High School 8 kan neih ah hian Pu 

Speaker, pakhatah chiah tunah hian Headmaster kan nei a ni. Chuvangin, kan 

member dangte pawhin kan harsatna hi min hriatthiampui tlan ka  rawn ngen tel a ni. 

Tin, private Higher Secondary School te, High School leh Middle School 

khawtlangin a mamawhna avanga an lo din te hi lumpsum grant emaw, adhoc grant-

in-aid tal emaw a dah dan a awm lawm ni  tih te pawh kha member ten an han 

sawichhuak a.  

 Hei hi department lam atangin engang nge kan dinhmun ni teh reng chiang 

zawk deuh hlekin i zir ila tiin kan inhrilhna a rei tawh a. Tunah hian department 

lamin an buaipui mek a. Engzatnge a lumpsum grant ang zawng te pawhin han ti 

chho dawn ta ila, a sorkarin min tih sak theih dawn leh dawn loh chu thuhran ni  ta 

sela, pressure hi a nat avangin department lam hian kan lo inzir chian ve hrim hrim 

hi chu a tul a ni kan ti a. Tichuan tunah hian kan buaipui chho mek  a,  kan la in peih 

lo deuh hlek a. Keini lam atangin duh hle mah ila kan financial position ten a zir loh 

chuan thil hi tih mai theih pawh a ni lo thei a. Mahse,  eng ang nge ni tih kha chu lo 

in zir chiang ve hrim hrim teh ang u tih chin kha tuna kan kal dan chu a ni. Tin, ‘no 

detention’ policy hi pawl 8 chin hnuailam he CCE te, tin, RTE Act kan hman china 

CCA te kan han kalpui a, pawl ngaia thut nawm loh han tih ang chi, no detention 

policy kan neih hi tunah hian central sorkar-in a ennawn mek a. Parliament Standing 

Committee in tunah an thlir chho mek a ni a. Hei hi pawl V leh pawl VIII ah hi 

chuan exam awm tawh se, chuti lo chu kan quality hei hian a tihniam a ni tih CADE 

meeting ah te pawh hian central-ah Delhi-ah ka zuk tel tum pawhin ka sawi nasa a. 

Chuvang chuan, Central lam pawhin hei hi amend tumin tunah hian hma an la chho 

mek a ni.  

 Tin, School inspection te hi vawiinah  member ten an sawi  chhuak lo na in, 

mahse, kan sawi  chhuak zing tawh a. Hei hi officer te an theih ang tawk ti tur hi 

chuan kan infuih thin a. Mahse, duhthusam hi chu kan thleng hlei thei lova, a chhan 

chu officer hi kan indaihloh em em avang hian, tunah phei chuan Saiha leh 

Lawngtlaiah hian DEO han chelh tur hi tunah hian officer kan nei lova. Lunglei 

atangin charge la in tikhan a awp phei tawp rih a. Chutiang chuan SDEO te pawh 

tunah hian hmun thum velah hian mihring han indah tur pawh hi kan awm lova, 

charge te kan inla tawn a ni a. Chutiang chuan  tunah hian sorkar-in min duhsakna 

avangin officer te hman tur motor pawh hi field inspection, an bial chhung an fan 

theihna turin pool vehicle tur hi panga lai lei min phal sak ta a. Hei hian mamawh 

chu phuhru zo chiah lo mahse kumthar lamah te a dang kan han tih belh leh theih 

chuan (kan hnathawhna turin)  tun ai hian kan kal chak ang tih kan beisei a ni. 

 Tin, hostel chungchang hi member te pawh khan an han sawi a. Hostel hi Jail 

a inkhung ang kan ni hial a ni lawm ni te pawh an han ti a. Mahse, hostel hi tunah 

chuan fimkhur takin kan kalpui tawh a,  Rules kan neih tawh avangin, chu mi Rules 

mil chuan kan kal chho a. Hmanni lawkah kan chanchinbu, local daily-ah te khan in 

lo hmu mai thei a.  Rules-in a phal anga dinte leh phal chiah lohte kha an tar lang ta 

em tih te kha ka hre chiang chiah lova. Phal chin kha chu an han tar lang a ni. 

Chuvang chuan, zirlai nu leh pa te ka chah duh chu khatiang-a Rules kan neih in din 

zel a phal sak, permit a pekhoah hian an fa te hi dah sela, chutiang a nih loh chuan 

dah loh pawh hi a him rih mai thei a ni. A chhan chu commercial lutuka thil tih 

pawh hi kan lo ngah khawp mai a,  hostel Rules pawh hi siamthat kan duh nachhan 

pawh kha a ni reng a. Tichuan, kan han nei ta a, tunah hi chuan Director te leh 

Commissioner ho ten a theih ang angin district level ah te an han kalpui chho a. 

Tunah hi chuan hostel mumal takin an rem chho tan dawn ta a. Nu leh pa ten an fate 

an dah dawn hian permit neih leh neihloh hi zawt chiang sela. School Education 

Department-ina Rules an siam anga hostel hi din a ni ngei em tihte pawh hi inzawt 

chiangin, chutiang chuan indah thei se a tha in ka hria a,  chu chu ka’n sawi tel a ni. 

 Tin, zirtirtu quarters chungchangah hian – zirtirtu quarters hi RMS lam 

atangin engemaw zat hi chu sak a ni tawh a.  Tunah hian 200 chuang mah hi kan sa 

tawh niin ka hria a. A theih chin chinah hei hi hma lak chhoh zel kan tum a. NEDP 

atangin tunah hian 2017-2018 tun kum kal mekah hian 20 sakna tur kan hotuten min 

dah  sak bawk a. Chutiang chuan RMSA lama kan hmuh piah lamah hian quarter hi 

kan la sak belh dawn a ni. 

 Tin,  member ten in ngaih pawimawh angin quarter hi a pawimawh em em 

mai a. Khawsak phungte a inang lova, kan seilenna hmunte a inang lova. MPSC ten 

zirtirtu an lak phei chuan a tling thei hi school tha leh background tha deuhhlek ami 

te an lo ni bawk si nen hian an han tlin chhohin thingtlang hmun kilkhawr zawkah te 

kan indah lo thei lova. Tah chuan, tunlaiah khawsak phungte in an loh avangin mi va 

hrawnte thil hrehawm takte a ni a. Chuvang  chuan,  quarter hi a theih chin chinah 

tih hram hram kan duh a. Tin, school amalgamation kan han kalpui chhohah hian 

school thenkhat kan khar tawhte pawh hi school building la ziaawm deuhhlek te 

phei chu school pakhat hi quarter pahnih atante kan han siam chawp a. Chutiang 

chuan a theih ang angin kan han ti nawk nawk a ni. Hei hian zirtirtu an thawhna 

hmunah a awm that tir chho deuh ni te pawhin kan hria a.  

 Tin,  school  amalgamation  chungchangah  hian  Amalgamation  Rules  kan 

nei  tawh  a,  hemi  kan  Rules hi  kan  hmang  chho  mek  zel  a.  Tunah  hian  

Government  Primary  School  hi  50 chuang  kan  amalgamate  tawh a  ni.  Chu  chu  

school  pahnih  pakhat  a  siam  te,  a thenah  chuan  pathum  pakhata siam te,  

chutiang chuan  kan  kalpui  chho  a.  Hemi  atan  hian  MLA  te leh  khawtlang  

hruaituten  min  tawiawmnaah  lawmthu  kan sawi  a. 

 Amaherawhchu,  school  khar  ngai,  sorkarin  khati  chen a  lo  kal  pui tawh  

khar  ngai,  a thawktute  leh  a  veng  nu   leh  pa  te  kan ti  dawn  nge, khawtlang   

hruaitute,  school  khar  ngai  khawpa  an  awm  hi  chu  vanduaithlak  kan  ti  khawp  

mai. Tunhmaa  lo  kal reng  thei  si,  tunhnua  zirlai  neih  tam tawk  loh  avanga  

khar  ngai  ta a  an awm  te   hi  chu  pawi  kan ti a.  Tiang  chuan  tunah  hian  kan 

khar  chho  mek zel a  ni. 

 Tin,  NABARD  atang  hian,  tunah  hian    school  building  hi  engemawzat  

siamthatna turin  sanction te  kan   hmu  chho  bawk  a.  Hei  hi  kan  han  kalpui  

chho  ang  a,   2016- 2017  chho  ah  khan  source  24  vel  kan   hmu  chho  a.  Tin,  

NEDP  atangin  cheng  nuai  490  2016-2017-ah   kan  hmu  bawk  a.  Tin,  2017-

2018  ah  hian  crore  10  kan  hmu  bawk a.  School  building  chhe  zual  lutuk  te  

hi  chu  kan    thawm  tha  thei  ang  a. 

 Chutih  karah  chuan,   elemenatary  education  lamah  chuan SSA  atang  te,  

tin,  High  Section  lam-ah  RMSA  atang  te  hian a  theih  ang  ang  in,  school  

grant  kan  hmuh  tein  thawmthat  chhoh  mek  zel  a  ni  bawk  a  ni. 

 Mid  Day  Meal  lam  hi  sawirik  a  awm  zeuh  zeuh  a.  Mid  Day  Meal  hi  

tunah  hian  January  thleng  Cook  ho  honorarium  hi  kan  pe  tawh a.  Tunah,  

February  thla  pawh  pawisa  kan nei  tawh  a.  Amaherawhchu,  school  chawlh  a  

nih  avangin Cook  honorarium hi  pek  a  ngai  chiah  lova.  Kumin  hi  chu  kan  

tlak   thei  dawn  tihna  a  ni. 

 Tin,  hmun  kilkhawr  tak  tak  hi  kan  nei  a,  kan  inzar  pharh  a,  

Headmaster  thenkhat  a  mawhphurtu  thenkhat  te  duhthusam  tawk  loh  lai  te  hi  

chu,  khawi  lai  kil  kil  ah  te  emaw  chuan  an  lo awm  ve  thei ang  tih pawh  ka  

ring  a,  member  ten  in  han  sawi  kha.  Amaherawhchu,  department  lam  atangin  

tha  thei  ang  bera  kalpui tum  hian   tan  kan  la  reng  a  ni  tih  erawh  hi  chu  

inhriat   ka  duh  a  ni. 

 Tin,  vawiinah  member ten  in  sawi ri  lova  House-ah  hian  kan  sawi  ri  

tam  tawh  kan ti  mai  thei  a  Sainik  School  hi.  A  tir  lam  an  din tirh  kha  chuan 

Home  lamin  mawh an  phur  deuh a.  Tunah  hian  a  lo  puitlin  chhoh  a,  hetiang  

a  lo  nih  chhoh  tak  ah  hi  chuan,  School  Education  Department  hian a mawh  hi  

kan  la  lo  thei  lova,  nodal  department  kan  ni  lo  thei  lova. 

 Tin,  kan  sawi  fo   leh  kan  sawirik  fo  tawh  angin,  tunah  hian  2018-

2019  session  bul  tan  leh  tur  ah  pawh  hian,  naupang  54  mipa  admission  test  

result   pawh a  chhuak tawh  a, 54  mipa  an  ni  a,  tin  6  hi  hmeichhia  an  ni  

dawn  a,  an  vaiin  60  an  ni  dawn  a  ni.   

 Tichuan,  all  India-ah  India  ram  ah  hian,  hmeichhe  seat  nei  hmasa  ber  

kan  ni  hi,  kan  hotute  hmalakna  hi  a  chhuanawm  hle  in  ka  hria  a.  Thenkhatin  

hmun  dangah  pawh  an  nei  alawm  ti  a  lo  sawi  ri  tawk  te  an  awm  leh  a.    

Mahse,  hmanni  lawkah  kan  Commissioner  pawh  Governing  Board  meeting  

Delhi-ah  a  zuk  tel  a.  (kar  hmasa  mai  a  la  ni  a)   Chungah  pawh  chuan  Sainik  

School,  keini  aia upa   zawk  tepawhin  an  dil  mek  a.   Mahse,  Mizoram  hi 

project-ah  kan  han  hmang  chho  dawn  a,  phalna    kan  pe  tawh  a.  Hmeichhia  

paruk  an  han  nei  ang  a, chuta  tang chuan  Sainik  School  dang  hian,  Mizoram  

performance  atangin  phalna  kan  pe  ang  che  u  tiin  an  inthlah  niawmtak  a  ni. 

 Chuvang  chuan, a  nei  hnuhnung  ber  te zing  ami  ni  mahila  kan  state-in,   

India  ram  pumpuiah  Sainik  record  kan  siam  thei  hi  kan  hotute,  a  bik  takin  

kan  Chief  Minister  in  hemi  atana  thahnem  a  ngaihna  leh  hmalaknaah  

vawiinah  hian a  chungah  lawmthu  sawi  lo  thei  lo  kan  ni. 

 Tin, Text Boook chungchang hi Pu Speaker, hei hi kumin ah hi chuan, kan 

beisei anfin kan kal thei dawn in kan ngai a. Tunah SCERT hi a Nodal Department 

an  ni  a. 

 Tunah hian  SSA  lamin free distribution tur pawh an  ti thleng  vek  tawh  a, 

an  chhu zo tawh a  Aizawl  pawh a lo thleng  tawh  ani.  Tin, district  lamah pawh  

SSA hian  an  siam  chhuak  tawh  a  ni.  Chuvangin  school session  kan  han  tan  

phatah hian a thlawna kan  sem  theih  tur  chin text bu  pawh  sem  thei  nghal  turin  

kan  inbeisei  a  ni. 

 Tin,  B.Ed  zirna hi Aizawl  leh  Lunglei-ah  tun session-ah hi chuan  hawn  

theih kan la in beisei  reng a, B.Ed. special, hearing leh  visual  impaired  te tan hian 

SCERT-ah hawn  phalna kan nei  bawk  a ni. North  East  India ah phei chuan  a  

hmasa  ber  tur kan ni  hialin   ka hria. Tin, Teacher’s  training  hi NCTE   leh  

Ministry  lam pawhin an  ngai  pawimawh  em em a, a  bik  takin elementary-ah  

DL.Ed-ah hian tunah hian open  distance learning mode (ODL)-in  tunah kalpui  

mek a  ni  a.  Tuna  Ministry thu  chhuakah phei chuan 2019  April  ni khatah  chuan 

private  school  leh Govt. school, a bik  takin elementary schoool ah  class 8 hnuai 

lam zirtirtu-ah hi chuan training  lo  hi  khawi  school mah in chhawr  tawh  lo  tur 

tih a ni a.  Tunah  hian special in NIRS kaltlangin ODL  mode-in BL.Ed. course an  

rawn  ti chuk chuk a (nikum atangin)  hei hi  tunah hian kalpui  chhoh mek a  ni.  

Zirtirtu  ni  lo lo admit an awm tih chu kan hre chiang chiah lo na in  sangsarih 

chuang hi  Mizoram  chhungah hian hemi ODL North a train tur hian  an  in 

registered  nghe  nghe  ani. 

 Tin,  SCERT atangin EDUSAT nikum  kum tawp lamah khan kan  hawng 

tawh  bawk a, hemi hmang hian district  hrang  hrang  EDUSAT  hmang  hian kan in 

pe thei dawn   ani.  Satellite Inter Active  terminal  hi 50 bun ani tawh a.  DIET 8 ah 

te IASC ah te Higher pasarih leh High school  33 ah bun a ni tawh a, hei bak pawh  

hi tihbelh chhoh zel tum  a  ni. Video control atang  pawh  hian  kalpui theih a  ni a,  

EDUSAT hi a tangkai dawn hle a, telephone  line  leh  thil dang a chhiat palh  

pawha hman theih tur ani.  Department hrang  hrang pawhin  tangkai  taka  an  la  

hman theih  te  pawh kan  beisei a  ni. 

 Tichuan SCERT hnuaiah hian kan DIET hrang hrang te institute  building 

leh hostel building  pakua lai tunah hian sak a  ni  tawh a, pakhat tih loh chu kan zo 

ti tih tawh a,  hawn  mai  theih turin tunah  hian PWD a  works kan deposite  a  ni a,  

tha  takin  an sa hlawmin kan hria a  ni.  Aizawl ami hi a ram leilungin  a zir loh 

avangin a  muangchang ta a  ni mai a  ni.  A bak  hi chu hian kumin chhung hian 

hawn mai theih turin peihsa vek  a  ni tawh a  ni. 

 Pu Speaker, zirna hi a pawimawh em em a,  sawi tur  pawh tam  tak ala  awm  

a,  mahse  ka sawi  duh tawk dawn mai ang  a.  Tichuan ka Department demand no. 

20-na `10,78,36,30,000.00, demand no. 28-na `13,34,81,000.00, demand no. 40-na 

`1,19,45,99,000.00.  ToTal,  `12,1,17,10,000.00 hi  he  House zahawm tak min  

pass  turin   ka  han  dil  a   ni. 

S P E A K E R : Minister zahawm  Pu H.Rohlunan  a demand  no. 

20,28,40  kum  2018-2019 chhunga pawisa  hman  tur  avaia belh khawm 

`12,11,17,10,000.00 pass pui  turin House a dil a, pass  remti ti zawngin remti  ti  

rawh  ule. ( Members  :  Remti)  Remtilo kan awm  loh chuan – School  Education, 

Labour & Employment, Skill Development & Entrepreneurship,  Commerce & 

Industries  Department  te in a 2018-2019 chhunga  an  pawisa  hman  tur  

`12,1,17,10,000.00  chu he  House  hian  lungrual takin a pass ta  a  ni. 

(Pu H.ROHLUNA, MINISTER :  Pu Speaker, ka  lawm e) Kan 

attendance a  tha viau va  kan official te ding  leh  vei lam  ami  ten a tawp  thleng 

min awmpui bakah, kan House Leader pawhin a tawp thlengin  min awmpui thin a,  

hei hian House a tih zahawm em  em  a ni  a lawmawm  khawp mai. Kan chawl rih 

ang a, naktuk ni 28 Nilaini ah thukhawm turin kan kalkhawm leh ang. Tunah chuan i 

haw rih ang u. 

The Sitting is adjourned.  (6:30 PM) 

 

 

 

 

 

 

 


